
an bpobal bodhar’ L. 6

Comhairleoirí
FG ar charraig
i gcás Árann
Máirtín Ó Catháin

FÁGADH triúr de
Chomhairleoirí Contae
Chonamara i ladhar an
chasúir nuair a rinneadh
socrú Dé Luain seo caite
faoi tháillí breise ar phais-
inéirí a bheidh ag taisteal
ar bháid go Cill Rónáin.  

Baineann na Comhair-
leoirí Seosamh Ó Laoi
agus Eileen Mannion le
Fine Gael agus is iadsan
an príomhghrúpa sa
gcomhghuaillíocht atá i
gceannas polaitiúil ar
Chomhairle Contae na
Gaillimhe.  Is Comhair-
leoir neamhspleach é
Thomas Welby as
Uachtar Ard ach tá sé
páirteach freisin sa
gcomhghuaillíocht atá i
gceist.  Orthusan is mó a
thit an dualgas polaitiúil i
dtaobh socrú ar cheist na
dtáillí. Shoiléirigh
Comhairleoirí Fhianna
Fáil i gConamara – Seán Ó
Tuairisg agus Séamus
Breathnach – ag cruinniú
na Comhairle Contae Dé
Luain go raibh siadsan in
aghaidh na dtáillí breise
le n-íoc as reáchtáil agus
cothabháil ar chalafort
nua Chill Rónáin.  Bhí na
Comhairleoirí Ó Cuaig
agus Ó Curraoin ar an
téad céanna, is é sin in
aghaidh na dtáillí.
Ar lean ar leathanach 18

Caillteanas
an Údaráis
ardaithe go
€7.9m in 2010
Colm Ó Broin

MHÉADAIGH caillteanas glan
Údarás na Gaeltachta ó €4.6
milliún go €7.9 milliún in 2010
de réir thuarascáil bhliantúil
na heagraíochta.

Ainneoin gur thit ioncam an
Údaráis ó €63 milliún go €57
milliún, mhéadaigh
caiteachas agus dímheas
(depreciation) go €65 milliún. 

Tharla an titim go príomhúil
de bharr dímheas €2 milliún ar
mhaoin agus sochmhainní eile
agus milliún breise a cait-
headh ar dheontais. Gearradh
an maoiniú Stáit a fhaigheann
an tÚdarás ó €37 milliún go
€32 milliún agus thit an
maoiniú a fuarthas ó chistí eile
beagnach €4 milliún.

D'éirigh leis an Údarás far-
rasbar de €2 milliún a
dhéanamh ar dhiúscairt
sócmhainní agus

infheistíochtaí anuraidh, feab-
has ar an gcaillteanas
€745,000 a rinneadh in 2009.

Bhí titim ghlan de 398 ar
líon na bpost i gcomhlachtaí a
fuair cúnamh ón Údarás in
2010. Cruthaíodh 704 post
nua agus tháinig laghdú ar
líon na bpost a cailleadh ó
1,431 in 2009 go 1,102 in 2010.
Bhí 7,074 duine fostaithe i
gcliant-chomhlachtaí de chuid
an Údaráis ag deireadh na
bliana. 

Tháinig titim ghlan ar
fhostaíocht i ngach ceantar
Gaeltachta seachas an Mhí
agus Corcaigh.

Dúirt an tÚdarás go léiríonn
na figiúirí fostaíochta gur
éirigh go maith le comhlachtaí
atá ag plé le heaspórtáil, rud
atá ar aon dul leis an treocht
náisiúnta. 

Ar lean ar leathanach 2

Gaelscéal le dul amach Dé Céadaoin
TÁ Gaelscéal ar fáil i siopaí fud
fad na tíre le breis agus bliain
go leith anois agus cé go bhfuil
ag éirí go maith linn, caithfidh
muid forbairt i gcónaí. 

Mar sin, ón gCéadaoin 2
Samhain ar aghaidh, tá sé
socraithe againn go bhfoilseo-
far Gaelscéal gach Céadaoin
seachas ar an Aoine mar atá sé

san am i láthair.
Glacadh leis an gcinneadh

seo i ndiaidh próiseas
comhairliúcháin a rinneadh le
léitheoirí an nuachtáin mar
chuid dár ngealltanas chun
soláthar nuachta d’ard-
chaighdeán a chur ar fáil. 

Dar le heagarthóir Gaelscéal,
Ciarán Dunbar, “Is cúis áthais

dom é go mbeidh Gaelscéal
anois ar fáil gach maidin
Chéadaoin agus go mbeidh
muid ag dul i gcló níos déanaí
san oíche ná aon pháipéar
Gaeilge riamh.” 

“Creideann muid gur féidir
linn an sliotán ama seo a úsáid
chun freastal níos fearr a
dhéanamh ar phobal na

Gaeilge.” 
D’éist muid leis an phobal

agus socraíodh go mbeadh sé
níos fearr agus níos praiticiúla
go mbeadh fáil ar Gaelscéal
gach Céadaoin.”

“Tá borradh nach beag
tagtha ar líon léitheoirí
Gaelscéal agus is cúis bróid
dúinn é an ról lárnach atá ag

Gaelscéal i bhforbairt na meán
cumarsáide Gaelach.” 

“Ag Cothú Phobal na
Gaeilge” atá mar mhana ag
Gaelscéal agus tá muid ag
tnúth go mór le tuilleadh
caidrimh agus comhoibrithe a
chruthú le pobail labhartha na
Gaeilge agus lucht labhartha
na Gaeilge ar fud an oileáin.”

A Soilse, An tUachtarán Máire Mhic Ghiolla Íosa, in éineacht lena fear céile Martin, agus iad ag
caitheamh a vótaí in Ospidéal Mhuire i mBaile Átha Cliath maidin inné 

Ar lean ó leathanach a haon

Is comhlachtaí beaga, go
háirithe iad siúd a bhí ag
trádáil sa mhargadh baile
amháin, agus comhlachtaí
bainteach leis an earnáil
turasóireachta nó tógála is mó
a bhí buailte ó thaobh fos-
taíochta de.

Ceadaíodh 535 post nua i
rith 2010, ardú 31% ar an 368
post a ceadaíodh an bhliain
roimhe sin.

Bhí costas deontais de
€14,519 in aghaidh an phoist
in 2010 agus bhí meánchostas
de €11,393 in aghaidh an
phoist i gceist thar na cúig
bliana seo caite. 

Dúirt an tÚdarás áfach go
léiríonn taighde go
gcaitheann cliant-chomh-
lachtaí an Údaráis €421 mil-
liún go díreach in eacna-
maíocht na Poblachta, nó
€907 milliún nuair a chuirtear
tionchair neamhdhíreacha
san áireamh, agus go n-íoctar
€42 milliún i gcáin leis an
Státchiste go bliantúil.

Caillteanas  
an Údaráis
ardaithe
go €7.9m
in 2010

Bua cúirte do Choláiste Feirste
agus an Ghaelscolaíocht
Colm Ó Broin

TÁ bua suntasach bainte
amach ag Coláiste Feirste in
éadan chinneadh na Roinne
Oideachais ó thuaidh gan
bus scoile a chur ar fáil dá
gcuid daltaí.

Tá fáilte mhór curtha ag
POBAL roimh an rialú. Dar
leo, bua don earnáil
Ghaelscolaíochta i gcoitinne
atá ann.

Chinn Breitheamh Ard-
chúirte Dé Máirt go raibh ar
an Roinn athbhreithniú a
dhéanamh ar an gcinneadh a
ghlac an t-iarAire Oideachais

Caitríona Ruane gan bus a
sholáthar do dhaltaí atá ina
gcónaí i nDún Phádraig.

Dúirt an tAire reatha, John
O'Dowd, go ndéanfaidh sé
machnamh ar an gcinneadh.

Rialaigh an Breitheamh
Treacy go bhfuil dualgas

reachtúil soiléir ar an Roinn
Oideachais faoi Chomhaon-
tú Aoine an Chéasta an
Ghaelscolaíocht a éascú agus
a chur chun cinn ar an
mbonn céanna le hoideachas
comhtháite.

Ag tagairt d'Alt 89 den
Acht Oideachais, dúirt sé nár
ghlac sé le seasamh na
Roinne gur dualgas
mianaidhme (aspirational) a
bhí i gceist.

Dar leis, ní chruthódh
seirbhís iompair do
Ghaelscoileanna fasach
d'earnálacha oideachais eile
nach bhfuil clúdaithe faoin

dualgas reachtúil céanna.
Dúirt sé gur shíl sé gur

imní faoi fhasach an chloch
is mó a bhí ar phaidrín na
Roinne agus iad ag diúltú
don iarratas ó Choláiste
Feirste don tseirbhís bhus.

“Tá sé iontach táb-
hachtach anois go bhfuil bre-
ithiúnas déanta a léiríonn go
bhfuil dualgais chinnte
phraiticiúla ar an Roinn
Oideachais ó thuaidh i dtaca
le forbairt agus éascú na
Gaelscolaíochta,” arsa Janet
Muller, Príomhfhei-
dhmeanach na heagraíochta. 

Dhiúltaigh an Breitheamh

argóint eile ón Roinn go dti-
ocfadh Alt 89 salach ar Alt
52, a rialaíonn polasaithe
faoin gcóras iompair scoile.

Dúirt sé gur féidir leis an
Roinn na cumhachtaí atá acu
faoi Alt 52 a úsáid chun an
polasaí iompair a athrú chun
a gcuid dualgas faoi Ailt 89 a
chur i bhfeidhm.

“Mar a dúirt CnaG
(Comhairle na Gaelsco-
laíochta) in argóint scríofa
s'acu, ní féidir forbairt
scoileanna a scaradh ó chúr-
saí taistil, is é sin slí chun na
scoile a bheith ag na daltaí,”
arsa an Breitheamh Treacy.

‘38 duine’ i nDoire faoi
bhagairt bháis ag grúpaí
paraimíleatacha
Danny Brown

TÁ sé tuairiscithe go bhfuil 38
duine i nDoire faoi bhagairt
bháis ag grúpaí paraimíleat-
acha.

Tháinig sé chun solais le linn
chlár Raidió Feabhail de chuid
an BBC ar maidin Dé Máirt go
raibh an Peace and Reconcilia-
tion Group (PRG) i nDoire ag
déileáil leis na daoine agus gur
chreid siad nach raibh ins an
méid sin ach na daoine a bhí
sásta teacht chun tosaigh agus
labhairt amach faoi na bagairtí.

Is iad Republican Action
Against Drugs (RAAD) agus an
Fíor-IRA atá taobh thiar den
chuid is mó de na bagairtí agus
meastar go bhfuil siad ag iar-
raidh tacaíocht an phobail a
chothú, go díreach mar a rinne
an IRA sa chathair nuair a bhí
an cogadh ar siúl acusan.

Ach níl an scéal chomh sim-
plí sin.

Séanann RAAD agus an Fíor-
IRA go mbíonn siad ag caint
leis an PRG agus maíonn siad
nach bhfuil na figiúirí atá luaite
ag an BBC cruinn ar chor ar
bith.

Deir siad nach mbíonn siad
ag déileáil le heagraíocht ar bith
ach le Rosemount Resource Cen-
tre (RRC) agus gur ag iarraidh
fadhbanna móra sóisialta i
nDoire a réiteach a bhíonn siad.

Ag caint le Gaelscéal Dé
Céadaoin, mhínigh Tommy
McCourt, bainisteoir an Áision-
aid i gCnoc na Rós, go bhfuil
siad ag plé leis an fhadhb le
blianta gan maoiniú ar bith ón
stát agus gur fadhb iontach
casta atá ann.

Dúirt McCourt gur tháinig 55
duine chucu le sé mhí anuas ag
gearán go ndearna na grúpaí
paraimíleatacha bagairt orthu
agus, i gcomhar le comhair-
leoirí, gur éirigh leo theacht ar
réiteach ar 50 de na cásanna
sin.

Mhínigh sé gur drugaí is mó
atá taobh thiar den chuid is mó
den mhí-iompar frith-shóisialta
sa chathair agus gurb é
methadrone an druga is measa
acu uilig fá láthair.

Dúirt sé go raibh frustrachas
sa phobal leis an PSNI mar go
raibh siad ag diúltú
gníomhaíocht ar bith a
dhéanamh in éadan daoine a

bhí ag tógáil trioblóide cé gur
insíodh dóibh cé iad féin.

Is é easpa fianaise atá ag cur
baic ar an PSNI, de réir
urlabhraí.

Ach tá McCourt dóchasach
go mbeidh siad ábalta teacht ar
réiteach níos fearr má bhíonn
na heagraíochtaí stáit agus
pobail sa chathair sásta teacht
le chéile agus aird a thabhairt ar
an fhadhb ar bhealach éifeach-
tach.

Go dtí go dtarlaíonn sé sin, a
dúirt sé, beidh spás sa chathair
ina dtig le leithéidí RAAD fei-
dhmiú le tacaíocht an phobail.

Tá nós* ar shos an
mhí seo ach beidh an 

sár-iris stíle ar ais 
arís le Gaelscéal 
ag deireadh na 

míosa seo chugainn.

Bás tragóideach
Bhrendan O’Driscoll
Seosamh Ó Riain

FUAIR an peileadóir
tréitheach ó Iarthar Chiarraí,
Brendan ‘Bawnie’ O’Driscoll,
bás in Ospidéal Ollscoil Chor-
caí tráthnóna Dé Céadaoin.

Agus é ag imirt le hAbhainn
an Scáil i gCraobh Iarthar Chiar-
raí in aghaidh Lios Póil Dé
Domhnaigh seo caite, thit an
fear óg i gceann a chos ar an
bpáirc. 

Ceaptar gur bhain rith fola
san inchinn don fhear óg, nach
raibh ach ocht mbliana fichead
slánaithe aige. Níl cúis a bháis,
áfach, deimhnithe go hoifigiúil
fós.

Tugadh chuig Ospidéal Gin-
earálta Chiarraí faoi dheifir in
otharcharr é, sular aistríodh
chuig Ospidéal Ollscoil Chorcaí

é oíche Dhomhnaigh.
Rinne a theaghlach airneán

ag colbha na leapa aige go dtí a
bhás tragóideach Dé Céadaoin.

Is iomaí éacht spóirt a bhain
an fear óg as an gCom amach
ina shaol gearr, ag imirt caide le
hAbhainn an Scáil mar aon le
hIarthar Chiarraí, agus sacar
leis an gCor Aontaithe i Sraith
Dhúiche Chiarraí, le Ruagairí
Lios Eiltín, agus mar imreoir
sóisir le foireann náisiúnta na
hÉireann.

Beidh an bráithreachas spóirt
uile timpeall Chiarraí agus na
tíre ar fad faoi scamall bróin
mar gheall ar fhear a d’imigh ar
shlí na fírinne i bhfad ró-
thobann agus ró-luath.

Is gairid ár gcuairt ar an saol
seo, faraor. Ar dheis Dé go raibh
a anam.

Brendan
‘Bawnie’
O’Driscoll, an
t-imreoir, 28
bliain d'aois, a
fuair bás in
Ospidéal
Ollscoil Chorcaí
tráthnóna
Céadaoin.

Oireachtas
na Samhna

Príomhfhéile na nGaelPríomhfhéile na nGael

Bí Linn! Beidh fáilte romhat!

Amhránaíocht ar an Sean-Nós

Damhsa ar an Sean-Nós

Lúibíní & Agallamh Beirte

Scéalaíocht & Dreas Cainte

Seisiúin & Seimineáir

Togha an cheoil agus an chomhluadair

Bí Linn! Beidh fáilte romhat!

CLUAS SA CHEANNÁRAS
Lenár gcomhfhreagraí polaitiúil i dTeach Laighean, Colm Ó Broin

Colm Ó Broin

Ó THOSAIGH an ghéarchéim
eacnamaíochta san Aontas
Eorpach táthar ag déanamh
tréaniarrachta 'contagion'
airgeadais a sheachaint. 

Dar ndóigh theip ar na hiar-
rachtaí an fhadhb a choimeád
sa Ghréig amháin óir tar éis
do na Gréagaigh tarrtháil a
fháil ón AE-IMF bhí ar Éirinn
agus an Portaingéil an rud
céanna a dhéanamh. 

Dúradh iliomad uaireanta
nach loitfeadh an Ghréig, ná
tír ar bith eile san AE, ar a
gcuid fiacha, ach tá sé
beartaithe é seo a dhéanamh
anois. 

Aontaíodh go moch ar
maidin inné go mbeadh 'bear-
radh gruaige' 50% ar fhiacha
bainc tíre. 

Tá an tAontas Eorpach ag
iarraidh a chinntiú, an
athuair, nach scaipeann an
contagion ón nGréig. Níl an
freasúra sa Dáil ar aon fhocal
leis an bpolasaí seo áfach. 

Dar le Fianna Fáil, Sinn
Féin agus baill an ghrúpa the-
icniúil, ní mór an contagion a
scaipeadh a luaithe agus is
féidir – mura bhfuil ar an
nGréig a gcuid fiacha a íoc ar
ais cén fáth a bhfuil orainne, a
deir siad.

“Ní hionann muidne agus
an Ghréig,” arsa an Taoiseach
Enda Kenny agus é faoi bhrú
ar an gceist an tseachtain seo.

“Níl an dá thír cosúil lena
chéile ar chor ar bith. Tá a
fhios ag an Teachta (Gerry
Adams) go bhfuil sé socraithe
faoi láthair go mbeidh ar
mhuintir na Gréige déileáil
leis an bpróiseas seo le deich
mbliana as seo amach agus go
mbeidh sé an-dian agus an-
chrua orthu. Tá a fhios aige
freisin go mbeidh an
cóimheas idir an t-easnamh
rialtais agus an olltáirgeacht
intíre sa Ghréig ag seasamh ag
162% ag deireadh 2011 agus
go n-éireoidh sé go dtí 187%
ag deireadh 2013. Ní féidir leis
an tír déileáil leis sin.”

Tá cáineadh láidir á
dhéanamh ag Sinn Féin agus
an grúpa teicniúil ar íocaíocht

€700 milliún atá le déanamh
le sealbhóirí bannaí Anglo
Irish Bank gan mhoill. Níl an
dara rogha ag an rialtas dar le
Enda Kenny.

“Thug an rialtas roimhe an
t-airgead seo do Anglo Irish
Bank. Tá sé ann agus tá sé le
híoc taobh istigh de chúpla
seachtain. Táimid, mar rial-
tas, ag déileáil le torthaí an
chinnidh sin. Ní éasca atá sé.”

Tá botún á dhéanamh ag an
rialtas gach uair a deir siad
“go n-íocann Éire a cuid
fiacha” de réir an Teachta
Neamhspleách Stephen Don-
nelly, áfach. 

Má tá muid ag dul thart ag
rá go n-íocfar gach duine,
murab ionann is a rinne an
Íoslainn agus atá á dhéanamh
ag an nGréig anois, beidh sé i
bhfad níos deacra orainn
laghdú ar fháil ar ár gcuid
fiacha amach anseo, dar leis.

Iriseoir bocht
buartha faoin
nGaeilge sa Dáil
NÍ raibh ar an gcolún seo
aistriú a dhéanamh ar an
méid a bhí le rá ag Enda
Kenny faoi chúrsaí eacna-
maíochta thuas – is i nGaeilge
ar fad a bhí sé. 

Bhí níos mó le rá ag an
Taoiseach i dteanga náisiúnta
na tíre freisin, agus tá méadú
mór tagtha ar an méid Gaeilge
a chloistear sa Dáil le déanaí. 

Caithfear an chreidiúint a
thabhairt do Gerry Adams
don bhorradh atá faoin
nGaeilge san Oireachtas le
linn Cheisteanna na gCean-
nairí. 

Níl gach duine sásta leis seo
áfach. 

Tá ar a laghad iriseoir
amháin atá buartha go bhfuil
Gaeilge á labhairt sa Dáil óir
ní féidir leo na míreanna
cainte a úsáid i dtuairiscí do
stáisiúin raidió Bhéarla. 

Tá an lámh in uachtar ag an
mBéarla in Éirinn chomh fada
sin go bhfuil sé deacair ar
roinnt daoine gan Ghaeilge
dul i dtaithí ar an iltean-
gachas, na créatúir bhochta. 

Má tá labhairt na teanga ag
cothú 'deacrachta' do dhuine
éigin an réiteach gan
smaoineamh a bhíonn acu ná
– 'Speak English!'.

Is beag an trua a bheas ag
léitheoirí Gaelscéal don
iriseoir seo is cosúil! 

Tá seirbhís ateangaireachta
ar fáil do chách sa Dáil mar
sin níl leithscéal ar bith ag
éinne a bheith ag clamhsán.
De réir mar a bhaineann an
Ghaeilge áit amach i saol
poiblí na hÉireann an athuair
beidh gearáin shuaracha á
ndéanamh ag daoine áirithe,
ach má sheastar an fód ídeo-
far an dearcadh cúngaigeanta
aonteangach seo.

Athrú ar am
coigilte sholas
an lae
diúltaithe
MHOL Teachta Dála Fhine
Gael do Chorcaigh Thoir,
David Stanton, síneadh ar 'am
coigilte sholas an lae' don
Aire Dlí agus Cirt, Alan Shat-
ter, Dé Céadaoin. Bheadh go
leor buntáistí ag baint le mí
bhreise de thrathnóntaí fada
a thabhairt don phobal dar
leis. 

Shábhálfadh sé fuinneamh
agus laghdódh sé líon na
ndaoine a mharaítear ar na
bóithre. Bheadh níos mó ama
ag páistí le súgradh um
thráthnóna, laghdófaí mur-
tall agus spreagfaí
turasóireacht, dar leis.

Dúirt an tAire Shatter nach
raibh sé ar intinn aige 'am an
tsamhraidh' a athrú ná anailís
a dhéanamh ar na himpleach-
taí a bhainfeadh leis. 

Ceist chasta atá ann, ar
seisean. Bheadh ar Éirinn
athrú ar am an tsamhraidh a
aontú leis an Ríocht Aon-
taithe toisc go gcruthófaí
neart fadhbanna dá mbeadh
am difriúil sa Phoblacht
seachas mar atá sa Tuais-
ceart.

Mar aon leis sin, de réir
rialach de chuid an Aontais
Eorpaigh, caithfidh gach tír
na cloig a athrú ag an am
céanna, mar sin bheadh ar
Éirinn athrú a aontú leis an 26
tír eile sa chomhphobal, rud
nach bhfuil ar na bacáin de
réir an Aire. 

Seo ceann de na torthaí
amscaí atá ar an “síor-
phróiseas ionsar aontas buan-
dlúite a chur ar bun idir
pobail na hEorpa” is cosúil.

'Contagion' ón nGréig
á lorg ag an bhfreasúra

Aisteoirí Chúil Aodha - Áine Uí Chuill, Seán Ó Muimhneacháin, Eibhlín Ní Lionáird agus Noel Ó
Ceallaigh - a léirigh na drámaí Tadhg an Deócháin agus Fear na mBataí Croise le Conchubhar Ó
Deasmhumhna ag Éigse an Fhómhair i Luimneach an deireadh seachtaine seo caite. Pic:
Soláthraithe 

Aisteoirí Chúil Aodha i Luimneach

Gradaim ghnó Gaeilge bronnta
i Halla Cathrach Chorcaí
Seán Ó Loingsigh

AG ócáid bhronnta i Halla na
Cathrach i gCorcaigh an deireadh
seachtaine seo caite, fógraíodh
buaiteoirí Ghradam Phádraig Uí
Chuanacháin, scéim aitheantais a
reachtálann Gael-Taca dos na
gnólachtaí is fearr atá ag úsáid na
Gaeilge ina gcuid gnó i gcathair agus
i gcontae Chorcaí.

Ba é tábhairne agus bialann an
South County Beár & Caifé i mbru-
achbhaile na Dúghlaise a bhuaigh an
phríomh-dhuais – trófaí Chriostal
Chorcaí agus luach €5,000 d’fhó-
graíocht i nuachtán an Evening
Echo.

Is iad Tomás agus Colm Ó
Conchubhair úinéirí tábhairne an
South County atá i seilbh a muintire
le 40 bliain anuas. Tá ceangal láidir
ag an dtigh leis an nGaeilge agus leis
an nGaeltacht mar gur as Corca
Dhuibhne dá n-athair Seán Ó
Conchubhair ó dhúchas.

Bhronn Ard-Mhéara Chathair
Chorcaí, Terry Shanahan, Gradam
Phádraig Uí Chuanacháin ar Thomás
Ó Conchubhair ag ócáid oifigiúil a
reachtáladh i Seomra na Comhairle
den chéad uair ó chuir Gael-Taca na
gradaim ghnó Gaeilge ar bun in
2008.

Is é ‘Bia, Deoch, Ceol agus Caint’
an fógra a chuireann gnó tí an South
County in iúl don bpobal agus
reachtáiltear Oíche Ghaelach gach
seachtain sa bheár chun an fhoire-
ann oibre agus na custaiméirí a
spreagadh chun Gaeilge a labhairt.

Ghlac 35 gnólacht páirt i scéim
Ghradam Phádraig Uí Chuanacháin i
mbliana i gcomparáid le 26 ionad
gnó in 2010, agus tá an scéim á leath-
nú i measc phobal gnó Chontae
Chorcaí chomh maith leis an
gcathair fhéin.

Bronnadh an dara duais ar ghnó
garraíodóireachta Griffins Garden

Centre ar an nDruipseach agus roin-
neadh an tríú duais idir bialann an
Caifé Anraith i Margadh na Sacsan sa
chathair agus gnó gruaigearachta
Siopa Bearbóra an Fhir Spóirt i
mBaile an Chollaigh, buaiteoirí an
ghradaim anuraidh agus in 2009 faoi
seach. Ba é Morans Florist ar Shráid
an Chapaill Bhuí a bhí sa cheathrú

háit agus bronnadh an cúigiú duais
ar chumann sacair Chathair Chorcaí.

Bhronn an tArd-Mhéara Terry
Shanahan teastais aitheantais ar an
35 gnólacht a ghlac páirt sa chomór-
tas, ar a raibh 27 gnó sa chathair agus
ocht gcinn sna bruachbhailte.

I gcuimhne na hócáide bhronn
Cathaoirleach Gael-Taca, Pádraig

Hamilton, teastas ballraíochta oinigh
ar an Ard-Mhéara.

Ag labhairt leis an 60 duine a bhí i
láthair ag an ócáid, thréaslaigh an
tArd-Mhéara leis na gnólachtaí go
léir a ghlac páirt sa scéim agus mhol
sé an eagraíocht Gael-Taca atá ag cur
na teanga chun cinn sa chathair agus
sa chontae.

Thug Pádraig Hamilton chun
cuimhne an gníomhaíoch teanga
Pádraig Ó Cuanacháin, duine de bhu-
naitheoirí Gael-Taca a fuair bás trí
bliana ó shin agus gur ainmníodh na
gradaim ghnó le honóir dó, agus
ghabh sé buíochas le moltóirí na
ngradam – Seán Ó Briain, Adrian
Breathnach agus Donncha Ó
Liatháin.

Dúirt Bainisteoir Forbartha agus
Margaíochta Gael-Taca, Áine Ní
Shléibhín, a bhí mar bhean an tí i
Seomra na Comhairle don oíche, go
raibh an eagraíocht ana-thógtha le
caighdeán iontrálaithe scéim na
ngradam i mbliana. Ba í seo an chéad
ócáid oifigiúil d’Áine ó d’fhill sí ó mhí
na meala an tseachtain seo caite tar
éis di a fear Alan Croughwell a
phósadh.

Agus tá sé tugtha le fios ag Gael-
Taca go mbeidh oíche rásaíochta ar
scáileán i dtábhairne an South Coun-
ty ar an 25 Samhain ar mhaithe le
hairgead a bhailiú le haghaidh ionad
nua na heagraíochta ar Phort Uí Shúil-
leabháin. I mí an Mhárta i mbliana
bhog Gael-Taca isteach ina n-oifigí
nua sa chathair chun a bheith i lár an
aonaigh i measc lucht gnó agus
mhuintir na cathrach i gcoitinne.

Iontaobhas Ultach ag súil le measúnú comhionannais
Colm Ó Broin

TÁ Iontaobhas Ultach ag ceapadh go mol-
far cur chun cinn na Gaeilge ar bhonn tras-
phobail sa Tuaisceart mar chuid
d'athbhreithniú ar an tSamhail Nua
Mhaoinithe.

Faoi láthair níl scéim trasphobail mar
chuid den tsamhail chonspóideach, agus
dar leis an Iontaobhas, sáraíonn sé seo
Acht Thuaisceart Éireann, 1998.

Tá Measúnacht Tionchair Chomhionan-
nais á déanamh ar an tsamhail ag an Roinn
Cultúir, Ealaíon agus Fóillíochta faoi
láthair.

“Níl mé cinnte go mbeidh tarrtháil i
ndán don Iontaobhas é féin mar gheall ar
an mheasúnú ach tá muid réasúnta cinnte
go molfaidh sé an cineál obair trasphobail
a bhíonn ar bun againn,” arsa Aodán Mac
Póilín, Stiúrthóir Iontaobhas Ultach.

Baineann ceann amháin de na
scéimeanna atá mar chuid den tsamhail
reatha le habhcóideacht ar son na Gaeilge.
Is scéim uile-Éireann atá i gceist, rud a

chiallaíonn nach luíodh sé le héiteas an
Iontaobhais, de réir Mhic Phóilín.

Dar leis an eagraíocht, sáraíonn na
moltaí reatha Acht Thuaisceart Éireann,
2008 toisc nach dtógann siad san áireamh

an tionchar diúltach a bheadh acu ar
dhaoine sa phobal Aontachtach ar spéis
leo an Ghaeilge.

“Dá gcuirfí an tsamhail i bhfeidhm ar
bhonn uile-Éireann mar atá sé beartaithe
bheadh daoine mar aontachtaithe brúite
amach ó shaol na Gaeilge,” arsa Mac
Póilín. 

Tá Foras na Gaeilge ag seasamh leis an
gcur chuige uile-oiléanda áfach. 

“Faoin Dréachtscéim Abhcóideachta
moltar go mbeidh cúrsaí feasachta teanga
á fhorbairt agus á sholáthar don phobal i
gcoitinne,” arsa urlabhraí na heagraíochta. 

“Ciallaíonn seo go mbeadh cúrsaí á fhor-
bairt do gach pobal ar an oileán, pobal an
Bhéarla, an pobal aontachtach, na hÉire-
annaigh nua srl.” 

Tá Foras na Gaeilge “go láidir den tuair-
im gur féidir, agus gur fearr, na seirbhísí
seo a sholáthar ar bhonn uile-oileánda.
Chuirfeadh scéimeanna ar leith do
Thuaisceart agus do Dheisceart na hÉire-
ann leis an deighilt atá ann idir an dá
dhlínse nuair nach bhfuil aon gá leis.” 

Tá imní an Iontaobhais á cur in iúl don
Fhoras, do Roinn na Gaeltachta agus don
Roinn Cultúir, Ealaíon agus Fóillíochta
(DCAL) le bliain go leith anuas. Dar le Mac
Póilín, tá DCAL ag gníomhú ar an gceist
trasphobail anois de bharr gur ceapadh
Aire Cultúir nua ó thuaidh, Carál Ní
Chuilin.

D'fhreastail Mac Póilín ar chruinniú de
chuid an Fhóraim, (grúpa ina bhfuil 15 den
19 n-eagraíocht Ghaeilge bhun-
mhaoinithe), an tseachtain seo caite ar ar
cáineadh an tsamhail nua go géar. 

D'fhreastail ionadaithe ó eagraíochtaí ar
nós POBAL, Cumann na bhFiann, Comhd-
háil Náisiúnta na Gaeilge, An tOireachtas
agus Raidió na Life ar an gcruinniú ar 19
Deireadh Fómhair. Tá an Fóram ag beartú
a bhfeachtas in éadan na moltaí a threisiú
le stocaireacht ar líne agus moladh freisin
cáipéisí ó na balleagraíochtaí a chur ar
shuíomh Gaelport.com a luaithe agus is
féidir. Tá cruinniú le hAire Stáit na
Gaeltachta, Dinny McGinley, á lorg ag an
bhFóram le linn Oireachtas na Gaeilge
chun an cheist a phlé chomh maith.

Aontaíodh ag an gcruinniú freisin, nach
bhfuil sé “chun leasa na heagraíochta”
deis a thabhairt do bhaill Aontas Phobal na
Gaeilge a bhí mar chuid den Fhóram (ina
measc Conradh na Gaeilge, Comhluadar
agus Glór na nGael) páirt a ghlacadh sa
ghrúpa in athuair.

Oifigeach Cumarsáide agus Gaeilge Chomhairle Cathrach Chorcaí, Chris Dorgan, Bainisteoir Margaíochta Gael-Taca,
Áine Ní Shléibhín, Ard-Mhéara Chathair Chorcaí, Terry Shanahan, agus Leas-Chathaoirleach Gael Taca Donncha Ó
Liatháin ag ócáid bhronnta Ghradam Phádraig Uí Chuanacháin i Halla na Cathrach i gCorcaigh oíche Dé hAoine seo
caite. PIC: Ó LOINGSIGH

“Dá gcuirfí an tsamhail i 
bhfeidhm ar bhonn uile-Éireann
mar atá sé beartaithe bheadh
daoine mar aontachtaithe brúite
amach ó shaol na Gaeilge,” arsa
Mac Póilín. 



Agus deireadh
curtha le réimeas
Gaddafi, tá mion-
laigh na Libia
dúisithe – agus

dóchasach.  Tá na cearta
cultúrtha agus polaitiúla a bhí
diúltaithe dóibh ag an
deachtóir á lorg acu.  Ní léir fós,
áfach, go ngéillfidh cibé rialtas
a bheas i mbun na tíre amach
anseo na cearta seo dóibh. Óir
d'fhógair Mustafá Abdel Yalil,
Uachtarán na Comhairle
Náisiúnta a bheas i mbun na
tíre go dtí go mbunófar córas
inghlactha riaracháin, go
mbeadh an dlí Sharia mar
bhunús ag reachtaíocht na tíre
feasta. Is go gcuirfear chuile
dhlí atá in aghaidh phrionsabail
Ioslaim ar ceal. 

Mar a léirítear sna tíortha
máguaird, ar nós na hAilgéire,
téann polasaithe láidre pro-
Arabaise i bpáirt go minic le
hIoslamachas radacach dá
shamhail.     

Is iad na Beirbeirigh an mion-
lach teanga is mó sa tír úd.
Bhíodh an cine úd in uachtar ar
feadh na mílte bliain ó na
hOileáin Chanáracha aniar go
dtí an Éigipt sular leathnaigh na
hArabaigh amach ón Leithinis
Arabach i 642 AD.  Chuireadar
siúd na Beirbeirigh faoi smacht
gur thug orthu glacadh le
Moslamachas agus le hArabais.
Fós féin, ainneoin í a bheith
toirmiscthe go minic, agus gur
Arabais atá á labhairt anois ag
formhór mhuintir Thuaisceart
na hAfraice, labhraítear an
Bheirbeiris fós in “oileáin tean-
ga” ar fud an réigiúin úd.  Meas-
tar go bhfuil idir 25-30 milliún
cainteoir Beirbeirise ann.  Thar-
la gur shéan Gaddafi go raibh
grúpa eitneach ar leith seachas
Arabaigh taobh istigh den
Libia,  ní feasach líon na gcain-
teoirí Beirbeirise ann. Measann
saineolaithe go bhféadfadh
suas le 10% den phobal iomlán
a bheith i gceist. Bheadh na
Tuargaigh a mhaireann sa
ngaineamhlach i ndeisceart na
Libia san áireamh, chomh
maith le cathróirí agus sléib-
hteánaigh in Iarthar na Libia. Ní
nach ionadh, bhí na ceantair
seo uilig, seachas ceantar na
dTuargach (a sheas le Gaddafi)
thar a bheith gníomhach sa
gcogadh in aghaidh an
deachtóra.

Rinne an tíoránach úd géar-
leanúint gan staonadh ar na
Beirbeirigh le linn a réimis.
Agus é ag iarraidh féiniulacht
Arabach a fháisceadh anuas ar

mhuintir na Libia, rinne sé iar-
racht an fhéiniúlacht Bheir-
beireach a dhíothú as an stair
féin. Mhaígh sé nach raibh a lei-
théid de dhuine ann agus Beir-
beireach. 

Ach rinne sé léirscrios ar a n-
acmhainní cultúrtha agus stair-
iúla. Chuir sé lucht cearta tean-
ga i bpríosún. Óir, dar le leagan
amach an deachtóra,
b’Arabaigh iad na Beirbeirigh
agus ba í an Arabais an t-aon
teanga a bhí le labhairt sa Libia.
Ní raibh sa mBeirbeiris, dar leis,
ach leagan truaillithe den tean-
ga oifigiúil seo. Chuir sé bac
iomlán ar chlárú ainmneacha
neamh-Arabacha. Scéal buile
eile a bhíodh aige ná nach
bhfuil sna Beirbeirigh ach
uirlisí ag coilíneachas an
Iarthair, atá ann d'aon turas le
haontas na Libia a chur ó rath.

Sa mbliain 1973, d'fhógair
Gaddafi a “Réabhlóid
Chultúrtha”, ar chuid dhílis di
scrios a dhéanamh ar chuile
fhoilseachán a tháinig salach ar
a chuid prionsabal. Mar sin,
loisceadh leabhra a raibh
tagairt iontu, fiú amháin, do na
Beirbeirigh.  Faoi scáth na
“Réabhlóide” seo, d'fhógair
Gaddafi go raibh eagraíochtaí
na mBeirbeireach
mídhleathach agus gabhadh a
mbaill. Agus b’amhlaidh a bhí
an scéal go dtí gur éirigh le Beir-
beirigh trína ngleic armtha iad
féin a scaoileadh saor ó smacht
an deachtóra.    

Léirigh sceitheadh Wikileaks
ar chábla ó ambasáid SAM i
dTripilí i 2008 dianadas fheac-
tas Gaddafi in aghaidh na
mBeirbeireach. Níor lig sé do
phearsanra na hambasáide seo
cuairt a thabhairt ar Zuara le
hoidhreacht Bheirbeireach na
háite a phlé le cuid d'ion-
adaithe an phobail ansin. Ní
fhéadfadh sé slándáil na
dtaidhleoirí seo a chinntiú dá
rachaidís go Zuara, a dúirt sé.
Agus go gcuirfeadh an turas
stró ar an ngaol idir an Libia
agus SAM.  Dar leis an gcábla
seo, bhagair Gaddafi ar chean-
nairí Beirbeireacha go bhféad-
faidís “a rogha rud a ghlaoch
orthu fhéin sa teach – Beir-
beirigh, clann an Diabhail, cibé
rud is mian libh – ach, taobh
amuigh den teach, níl ionaibh
ach Libiaigh.” 

Mar sin, nuair a ghabh agus a
chéas fórsaí slándála na Libia
na deartháireacha Bouzakhar,
Mazigh agus Madghis, na
blianta beaga ó shin, i ngeall gur
cuireadh ina leith go raibh

teanga agus cultúr na mBeir-
beireach á gcur chun cinn acu,
bhí an“line oifigiúil” á comh-
líonadh go docht acu. Níl tásc
ná tuairisc ó shin ar bheirt
taighdeoir ón Maróc, a tháinig
go dtí an Libia ag an tráth céan-
na le staidéar a dhéanamh ar
chultúr na mBeirbeireach. 

Níl sna heachtraí seo ach
samplaí fánacha de ghéar-
leanúint Gaddafi ar shaorá-
naigh a raibh sé de dhánaíocht
iontu aontacht chultúrtha
Arabach shamhalta na Libia a
cheistiú. 

Óir samhlaítear bagairt do
dheachtóireacht san
éagsúlacht chultúrtha. Agus ní
do dheachtóireachtaí amháin,
má chuireann muid a raibh le rá
faoin gceist seo ag Angela
Merkel, Nicolas Sarkozy agus
David Cameron san áireamh.

Ní nach ionadh, mar sin,
nuair a thosaigh an t-éirí amach
in aghaidh Gaddafi ar 15
Feabhra seo caite, bhí Nalut,
baile straitéiseach Beir-

NUACHT • 5GAELSCÉAL 
Dé hAoine, 28 Deireadh Fómhair, 2011

Beirbeirigh na Libia ag an gCrosaire
Fágann anbhás Muammar Gaddafi
go bhfuil cinntí le déanamh ag
Beirbeirigh na Libia a scríobhann
Tomás Mac Síomóin

Scéim Teanga 
Tá an Roinn Gnóthaí Eachtracha agus Trádála ag dréachtadh a dara scéim de réir Alt
11 d’Acht na dTeangacha Oifigiúla 2003. Tá aighneachtaí maidir le hullmhú na
dréacht-scéime á lorg ag an Roinn ó aon pháirtithe leasmhara. Is féidir aighneachtaí
a sheoladh isteach go leictreonach chuig breandan.ocaollai@dfa.ie nó a sheoladh
sa phost chuig: Breandán Ó Caollaí, An Roinn Gnóthaí Eachtracha agus Trádála, 76-
78 Sráid Fhearchair, Baile Átha Cliath, 2.

Is é an dáta deireanach d’aighneachtaí a bheith faighte ná: 5.00 i.n. Dé Luain 31
Deireadh Fómhair 2011. Tá cóip de Scéim Teanga na Roinne 2006-2010 le fáil ar
láithreán gréasáin na Roinne www.dfa.ie

beireach, ar an gcéad áit in
Iarthar na Libia le brat na
réabhlóide a ardú agus le bhei-
th scaoilte saor ó fhórsaí an
deachtóra.  Rinne Gaddafi iar-
rachtaí dinc a chur idir Beir-
beirigh agus Libiaigh eile.
Theip air. D'fhógair na bailte
Beirbearacha ón tús a
ndílseacht don Chomhairle
Shealadach Náisiúnta a
bunaíodh le córas nua
riaracháin a ullmhú don tír. Tá
31 ball, thar ceann réigiúin
éagsúla na tíre, Nalut san
áireamh, ar an gComhairle seo.          

Agus leas iomlán á bhaint
acu as díothú Gaddafi, tá athb-
heochan chultúrtha na nBeir-
beireach faoi lán seoil. Tá an
teangá á múineadh go hoscailte
aríst, agus le cloisteáil ar an
raidió, gníomhaíochtaí a

thuillfeadh céasadh, nó an bás
féin, cúpla mí ó shin. Tá
gníomhaithe Beirbeireacha
meáite ar an tsaoirse nua seo a
chaomhnú. Dá n-éireodh leo
seo a dhéanamh, bheadh
impleachtaí nach beag le brath
uaidh san Ailgéir agus sa
Mharóc, tíortha ina bhfuil
mionlaigh Bheirbeireacha
mhóra.

Is Moslamaigh iad Beir-
beirigh na Libia. Ach dá n-éire-
odh leis an Ioslamachas rada-
cach den chineál a mholann
Mustafá Abdel Yalil Réabhlóid
na Libia a shealbhú, bheadh an
baol ann go mbeadh a scéal, i
dtéarmaí cultúir agus teanga,
mar a bhí aimsir Gaddafi. Tá sé
ró-luath fós do na Beirbeirigh,
is cosúil, a gcuid arm a leagan i
leataobh.

Gaol leis na Gaeil?
Chreid an teangeolaí Eilbhéiseach, Heinrich Wagner, a
scríobh an saothar iomráiteach máistriúil úd, an Linguistic
Atlas and Survey of Irish Dialects, gur teanga a raibh gaol
aige leis an mBeirbeiris a bhíodh á labhairt ag muintir na
hÉireann roimh theacht na gCeilteach timpeall is 500BC.
Bhí cur amach ag Wagner ar an mBeirbeiris, agus mhaígh sé
go léiríonn struchtúr na Gaeilge, agus na dteangacha Ceil-
teacha eile atá beo fós, tréithe struchtúrtha nach
mbaineann le teangacha Ind-Eorpacha eile, ach gur de
dhlúth is d'inneach na Beirbeirise iad.  Ghlac na réamh-
Ghaeil seo le foclóir agus leaganacha na gCeilteach ach
chaomhnaigh siad struchtúr a mbunteanga agus an
Ghaeilge á cumadh acu. Agus b'in mar a tháinig an Ghaeilge
agus na teangacha oileánda Ceilteacha eile ar an saol.
Tacaíonn fianaise indíreach ó threo eile ar fad le tráchtas
Wagner. Maíonn eolaithe eile go léiríonn staidéir
ghéiniteacha gur ó Thuaisceart na hAfraice, tríd an Leithinis
Ibéireach chuile sheans, a tháinig céad áitreabhóirí na
hÉireann.     

Trodaire Reibiliúnach
sna Sléibhte in Iarthar
Libia, áit a bhfuil cónaí
ar na Beirbeirigh

‘Tá rialtas na
hÉireann ag
séanadh ceart
daonna ar an
bpobal bodhar’
Fiosraíonn Treasa Bhreathnach
an feachtas atá ar siúl ag Cumann
Bodhar na hÉireann agus iad ag 
iarraidh aitheantas a fháil do Theanga
Chomharthaíochta na hÉireann

Treasa Bhreathnach

Mar Ghaeilgeoirí tá
eolas againn ar fad ar
an téarma sin ‘mion-
teanga’, ach nach
bhfuil an t-ádh linn i

ndáiríre go bhfuil muid ag úsáid
mionteanga nach fíor-mhionteanga í,
agus go bhfuil an rogha ag an chuid is
mó againn mórtheanga a úsáid mura
dtuigtear ár mionteanga?

Samhlaigh cás na mná seo. Téann
sí chuig an dochtúir agus deir sí leis
céard iad na hairí atá aici a bhaineann
lena tinneas.  

Ní thuigeann an dochtúir an teanga
atá á labhairt aici, ach déanann sé iar-
racht cumarsáid éigin a bheith aige léi
trí comharthaí a úsáid, agus sa
deireadh thiar thall síleann sé go
bhfuil a fhios aige cén tinneas atá
uirthi, agus scríobhann sé oideas
leighis di.  

Ní thuigeann sí céard atá á rá ag an
dochtúir, agus níl sí in ann a hoideas
leighis a léamh, ach téann sí i muinín
an dochtúra agus ar aghaidh léi chuig
an bpoitigéir lena cuid piollaí a fháil.
Éiríonn sí níos measa tar éis di na
piollaí a thógáil, agus caithfear í a
thabhairt go dtí an t-ospidéal, áit a
dtarlaíonn míthuiscint chumarsáide
in athuair.  

Níl anseo ach sampla amháin de na
dúshláin áirithe a chaithfidh pobal na
mbodhar in Éirinn streachailt ina
gcoinne, ach sampla a tharlaíonn go
mion minic i saol an duine bhodhair.
Tá an pobal bodhar agus Cumann
Bodhar na hÉireann anois ag
cuardach aitheantas oifigiúil dá
dteanga chomónta chumarsáide,
Teanga Chomharthaíochta na hÉire-
ann nó Irish Sign Language (ISL).

40,000 ‘cainteoirí’
Tá timpeall 40,000 duine sna 26

contae a úsáideann ISL, roinnt acu
atá bodhar ach roinnt eile a bhfuil a
gcairde nó a muintir bodhar.  Ós rud
é nach bhfuil aon aitheantas oifigiúil
tugtha don teanga in Éirinn ní féidir
linn a bheith iomlán cinnte faoin
bhfigiúir sin. Táthar ag súil go mbei-
dh an t-eolas cuí ar fáil tar éis scagadh
a bheith déanta ar thorthaí
Dhaonáireamh 2011 mar den chéad
uair riamh bhí ceist ann faoi Theanga
Chomharthaíochta na hÉireann. 

Ach céard go díreach é Teanga
Chomharthaíochta na hÉireann, agus
céard iad na difríochtaí idir í agus
teangacha eile comharthaíochta ar
fud an domhain?  

Deir Tracey Treanor, oifigeach for-
bartha le Cumann Bodhar na hÉire-
ann, “Díreach cosúil le haon teanga
labhartha eile, tá difríochtaí idir
Teanga Chomharthaíochta na hÉire-
ann agus teangacha eile
comharthaíochta ar fud an domhain.
Mar gheall go bhfuil cultúir agus
canúintí difriúla i gceist i dtíortha
éagsúla, ciallaíonn sé seo go bhfuil
rialacha agus struchtúr na dtean-
gacha difriúil. Mar shampla le ISL
úsáideann muid lámh amháin chun
an aibítir a léiriú agus úsáideann
Teanga Chomharthaíochta na
Breataine (BSL) dhá lámh.
Úsáideann muid dhá lámh chun
uimhreacha a léiriú agus úsáideann
BSL lámh amháin.  Forbraíodh ISL
thar na cianta agus is í an
phríomhtheanga chumarsáide í atá in
úsáid anois ag pobal na mbodhar in
Éirinn.”

Rugadh Tracey i dteaghlach éis-
teachta (‘hearing family’), mar atá
coitianta i gcás an chuid is mó de na
páistí bodhara in Éirinn.  Beirtear
90% de na páistí bodhara in Éirinn do
thuismitheoirí nach bhfuil bodhar
agus bíonn deartháireacha agus deir-
fiúracha acu a bhfuil an éisteacht acu.
Maraon lena lán daoine, níor tugadh
faoi deara go raibh Tracey bodhar go

dtí go raibh sí timpeall 2 bhliain
d’aois.  D’fhreastail sí ar scoil éis-
teachta ar dtús ar feadh roinnt seach-
tainí, ach níor éirigh léi ann agus
shocraigh tuismitheoirí Tracey gurb
é an rud a thabharfadh an tús is fearr
di sa saol ná freastal ar scoil do na
bodhair. Mar sin, thosaigh Tracey ag
freastal ar scoil chónaithe do na bod-
hair i mBaile Átha Cliath nuair a bhí sí
4 bliana d’aois.  Is as Contae
Mhuineacháin ó dhúchas í.  

Ní mhúintear Gaeilge i Scoileanna
na mBodhar

Tagann beirt pháistí bodhara ar an
saol gach seachtain in Éirinn, agus as
na páistí atá bodhar freastalaíonn tim-
peall 90% acu ar ghnáthscoileanna in
áit scoileanna do na bodhair.  Ní
mhúintear an Ghaeilge dóibh siúd a
fhreastalaíonn ar scoileanna do na
bodhair.   Tá díolúine (exemption) ón
nGaeilge i scoileanna na mbodhar in
Éirinn, cé gur féidir le páistí atá bodhar
an Ghaeilge a fhoghlaim má théann
siad chuig gnáth-bhunscoil.  

Is máthair le triúr í Elaine Grehan-
Duke as Contae Longfoirt ó dhúchas
ach í ina cónaí anois i gContae na Mí
lena clann.  Rugadh isteach i gclann de
dheichniúr í, ochtar acu atá bodhar.
Deir Elaine, “Ní raibh mé imníoch go
mbeadh mo pháistí féin bodhar nuair
a bhí mé ag súil.   Tá mé féin agus m’f-
hear céile bodhar.  An t-aon am a bhfe-
iceann muid aon difríocht ná nuair atá
muid ag iarraidh feidhmiú sa bpobal
éisteachta.”   

Mar sin mar mháthair ag triúr páistí



dátheangacha, ISL agus Béarla, agus
cúpla duine acu ag foghlaim tean-
gacha eile, céard iad na céimeanna
praiticiúla a thóg siad agus na páistí ag
foghlaim a gcuid modhanna
cumarsáide? 

“D’fhoghlaim siad ISL ar dtús sula
raibh siad in ann labhairt.  Is miotas atá
ann má fhoghlaimíonn páiste ISL nach
mbeidh an fhorbairt chéanna ar a
gcuid scileanna labhartha.” 

Is léir go bhfuil laigí móra sa chóras
oideachais don phobal bodhar.
Fágann duine bodhar amháin as
ceathrar an scoil gan aon chailíochtaí
oifigiúla acu, agus bunaithe ar shuirb-
hé a rinne Cumann Bodhar na hÉire-
ann in 2006 maíonn siad gur mar
gheall ar an gcóras oideachais in Éirinn
nach bhfuil sé de mhuinín ag os cionn
70% den phobal bodhar nuachtáin a
léamh, ag 80% acu litir a scríobh nó
ríomhphost a úsáid.  

Dúshlán sa bhreis sa Ghaeltacht
Tá breis dúshlán roimh pháistí bod-

hara sna Gaeltachtaí mar nach bhfuil
mórán múinteoirí ISL ann a bhfuil sé
de chumas acu an teanga a
mhúineadh trí Ghaeilge.  Mar sin más
Gaeilgeoirí iad tuismitheoirí an
pháiste atá bodhar agus iad ag iarraidh
an páiste a thógáil le Gaeilge, caithfidh

an páiste sin ISL a fhoghlaim trí Bhéar-
la, agus ansin an Ghaeilge a fhoghlaim,
ach is léir nach dtarlaíonn a leithéid
rómhinic.

Dar le Tracey, “Tá leibhéal íseal
scileanna litearthachta ag a lán den
phobal bodhar ar fháthanna éagsúla.
Chomh maith leis sin ní dhéantar
diagnóis ar a lán páistí go dtí go bhfuil
siad beagán níos sine, rud a chial-
laíonn go gcailleann siad amach ar
chuid den chéad chúig bliana tháb-
hachtacha sin ó thaobh forbairt
cumarsáide.  Tá a lán daoine fásta
anois ag freastal ar ranganna
litearthachta agus oideachais agus iad
ag iarraidh a gcuid bearnaí oideachais
féin a líonadh. Dhírigh a gcuid
oideachais ar scileanna labhartha in áit
litearthachta.  Tá athrú ag teacht air sin
anois ós rud é go dtuigeann scoileanna
na mbodhar an tábhacht a bhaineann
le ISL, agus tá múineoirí ISL ag roinnt
acu agus iad in úsáid le múineadh.”  

Aitheanta sa Tuaisceart ach ní sa
Phoblacht

Cé go n-aithnítear ISL sa chóras
oideachas mar áis tacaíochta níl aon
iallach ar mhúinteoirí ISL a fhogh-
laim agus síltear go gcabhróidh
aitheantas oifigiúil go mór leis seo.
Má aithnítear an teanga go hoifigiúil

beidh rochtain ag an bpobal bodhar
ar ghnáthsheirbhísí laethúla atá ar
fáil don phobal éisteachta.  Tá roinnt
cosúlachtaí idir na feachtais chun
aitheantas a fháil do mhionteangacha
in Éirinn. Cé nach n-aithnítear ISL go
hoifigiúil san 26 contae, tugadh
aitheantas oifigiúil di, chomh maith
le BSL sna 6 contae faoi Chomhaontú
Aoine an Chéasta.  

Deir Treacey, “Níl aon pholasaí
uile-oileánda i gceist agus ba cheart
go mbeadh.  Ba cheart go mbeadh ial-
lach ar an rialtas anseo aitheantas
oifigiúil a thabhairt don teanga faoi
Chomhaontú Aoine an Chéasta. Ba
cheart do rialtas na hÉireann iad féin
a chosaint ag deireadh an lae, mar go
bhfuil siad ag séanadh ceart daonna
ar an bpobal bodhar.”  

Tá a dteangacha comharthaíochta
féin aitheanta go hoifigiúil ag 45 tír ar
fud an domhain.  Bíonn gá sa phobal
bodhar le hateangairí, ach in Éirinn
níl ach 55 ateangaire ar fáil.  Is féidir
comparáid a dhéanamh idir Éirinn
agus an Fhionlainn, áit a bhfuil 600
ateangaire ar fáil. Síleann Elaine, cé
go bhfuil cúrsaí ag éirí níos fearr go
bhfuil stigma éigin fós ag baint leis an
bpobal bodhar.  “In amanna ceapann
daoine nach bhfuil tú chomh cliste
céanna leo siúd ar féidir leo cluinstin
agus in amanna déanann daoine iar-
racht cumarsáid a dhéanamh tríd do
chuid páistí.”

Feachtas - ‘Signs of Life’
Mar chuid dá bhfeachtas ar son

aitheantais oifigiúil do ISL, d’ea-
graigh Cumann Bodhar na hÉireann
taispeántas grianghrafadóireachta
dar teideal ‘Signs of Life’.  Is é Johnny
Corcoran an grianghrafadóir a ghlac
na pictiúir d’aghaidheanna aitheanta
ár linne agus iad ar fad ag úsáid ISL
chun a ngairm bheatha a léiriú.  

An raibh aon duine faoi leith a
raibh cumas as cuimse acu agus iad
ag úsáid ISL chun a ngairm bheatha a
chur in iúl?  Deir Johnny, “Tá sé an-
deacair duine amháin as an 26 acu a
phiocadh amach thar aon duine eile.
Bhí siad ar fad an-tógtha leis an togra
agus iad ar fad ag tabhairt a lán
tacaíochta don fheachtas chun
aitheantas a fháil do ISL.  Bhí gach
duine ag iarraidh a fháil amach cén
chaoi lena n-ainm féin a litriú agus
thaitin sé go mór leo nuair a thais-
peáin muid dóibh. Rinne John Rocha
‘dearthóir faisin’ a rá, agus bhí sé an-

éasca do Rachel Allen a hainm féin a
rá.  Mar gheall go mbaintear úsáid as
an aghaidh, an corp agus na lámha in
ISL bheadh níos mó taithí agus ama
uathu an teanga féin a fhoghlaim, ach
tá súil agam go bhfoghlaimeoidh!”

Is grianghrafadóir é Johnny Corco-
ran a úsáideann ISL mar
phríomhtheanga chumarsáide agus
tá sí á múineadh aige dá mhac faoi
láthair. An ndéanann sé difríocht ar
bith dá ghairm bheatha go bhfuil sé
bodhar?  

“Níl a fhios agam an bhfuil aon
bhuntáistí nó míbhuntáistí dom a
bheith bodhar agus a bheith i mo
ghrianghrafadóir. Bheadh ort an
cheist sin a chur ar mo chuid cliant.
Ceapaim go ndéanaim gach uile iar-
racht ar son mo chuid cliant chun
íomhánna a fháil dóibh a dtitfidh siad
i ngrá leo, ach ní shílim go bhfuil aon
bhaint aige sin le bheith bodhar; níl
ansin ach an cineál duine atá ionam.”  

Cé go bhfuil léamh beola ag Johnny

deir sé gur bealach cumarsáide “tuir-
siúil” atá ann dó agus go bhfuil sé i
bhfad níos éasca dó ISL a úsáid i
gcomhair cumarsáide.  Dar leis, má
aithnítear ISL go hoifigiúil go
mbeadh sé “in úsáid i bhfad níos for-
leithne.”  

Tháinig an coincheap don tais-
peántas seo ó Tracey féin agus óna
cara Maggie Owens a d’eagraigh tais-
peántas áitiúil ar dtús ina baile
dúchais, Baile Átha Í i gContae Chill
Dara dhá bhliain ó shin.  Is as an
smaoineamh sin a cuireadh tús leis
an taispeántas náisiúnta a fhorbairt.
As an 26 taifead grianghrafadóireach-
ta, bhí éagsúlacht mhór eatarthu
uilig. Is é an taifead le Robbie Keane a
thóg an laghad ama; 17 soicind, agus
ba é Seán Gallagher an chéad duine a
chuir a ainm leis an togra, sular chuir
sé a ainm ar aghaidh don toghchán
uachtaránachta.  

Deir Tracey go raibh sé táb-
hachtach an taispeántas seo a
dhéanamh, ní hamháin chun aird a
tharraingt ar fheachtas aitheantais
oifigiúil ISL Chumann Bodhar na
hÉireann, ach chun meon an phobail
i leith ISL agus an phobail bhodhair a
athrú.  Bhí muid ag iarraidh cuireadh
isteach inár ndomhan féin a thab-
hairt don phobal, agus mar a deir
láitheoir TV3am, Sinéad Desmond,
“Más féidir liomsa, is féidir leatsa!”

Tá an taispeántas le feiceáil i láthair
na huaire i leabharlann na Cabraí i
mBaile Átha Cliath agus ina dhiaidh
sin beidh sé le feiceáil i mBaile Átha Í i
gCill Dara. Ansin rachaidh sé ar cam-
chuairt ar fud na tíre.  Tá saorchead
isteach sa taispeántas agus é ar fáil i
bhfoirm dialainne ar chostas €10.00 ó
Chumann Bodhar na hÉireann.  Tab-
harfar an t-airgead ar fad a bhaileofar
do Chumann Bodhar na hÉireann
chun áiseanna níos fearr a chur ar fáil
do mhúinteoirí ISL ar fud na tíre.

Mar chuid de Straitéis Forbairt na nEalaíon sa Ghaeltacht beidh Ealaín na Gaeltachta 
Teo ag glacadh le h-iarratais ó dhaoine aonair agus ó ghrúpaí leasmhara ar suim leo 
tionscadail nó seirbhísí ealaíon a fhorbairt nó a sholáthar sa Ghaeltacht sna príomh 

réimsí forbartha seo a leanas 
 

• Forbairt/ cothú sraith imeachtaí ealaíon do lucht spéise na nEalaíon 
• Na hEalaíona a eascraíonn as Traidisiún Béil na Gaeltachta 

• Litríocht na Gaeilge 
• Ealaíon don Aosach 

• Drámaíocht na Gaeilge 
Fáilteofar roimh iarratas i rith Dé hAoine, 06 Bealtaine 2011 ach réamh phlé a bheith 

déanta leis an Áisitheoir Ealaíon i do cheantar roimh ré. 
 

Foláireamh 
Tá an scéim seo ag braith ar mhaoiniú a bheith ar fáil d’Ealaín (na Gaeltachta) Teo. don 

bhliain reatha 2011.. 
 

Breis eolais le fáil ó na hÁisitheoirí Ealaíon, Oifigí Údarás na Gaeltachta nó ó 
www.ealain.ie 

 
 

                                                                 
 

Ealaín na Gaeltachta Teo
Iarratais á lorg don scéim seo a leanas

Scéim Sparánachta sna hEalaíon: Scéim atá dírithe ar thacaíocht a
chur ar fáil d’Ealaíontóirí aonaracha i bhforbairt a gceird. 

Spriocdháta:  Dé hAoine 18 Samhain

Tuilleadh eolais maidir le foirm iarratais, critéar srl. ar fáil ó na hÁisitheoirí Ealaíon ag
na seoltaí thíos: 

Na Forbacha, Co. na Gaillimhe (091) 503 100  m.nidhroighneain@udaras.ie
An Daingean, Co. Chiarraí (066) 9150100 / (026) 45366 

e.depaor@udaras.ie 
Doirí Beaga, Co. Dhún na nGall (074)9560100  m.macaoidh@udaras.ie  

Paige Hyland (5) agus Rachel Dougan (5) as Scoil Mhuire do Chailíní Bodhara ag
an taispeántas ‘Signs of Life’ a d'eagraigh Cumann Bodhar na hÉireann ag Film-
base i mBarra an Teampaill, Baile Átha Cliath. Is é is aidhm leis an taispeántas
ná an pobal a chur ar an eolas faoi Theanga Chomharthaíochta na hÉireann..
Baineann 40,000 duine i bPoblacht na hÉireann úsáid as an teanga. Féach
www.signsoflife.ie faoi choinne tuilleadh eolais. PIC : SASKO LAZAROV/PHOTOCALL IRELAND

Roy Keane agus Giovanni Trappatoni ag déanamh an litir 'I' i dTeanga
Chomharthaíochta na hÉireann mar chuid den taispeántas ‘Signs of Life'
[PHOTOCALL IRELAND]

     



Pól Mac Cana

Agus an toghchán
uachtaránachta ar siúil,
bhí roinnt ráiteas
spéisiúil ann cheana féin
faoi ‘Northern Ireland’,

maraon leis na ráitis faoi ‘West Brits’.  
An mithid dúinn athmhachnamh

a dhéanamh ar cad is Éire ann agus
cad is Éireannach ann? 

Cé a bheidh muid ag toghadh:
Uachtarán na hÉireann; Uachtarán
Stát na hÉireann; Uachtarán Náisiún
na hÉireann; nó Uachtarán Oileán na
hÉireann?  

Agus ceist eile:  cé hiad an ‘muid’
seo?  An féidir a rá go mbeidh pobal
na hÉireann ag toghadh, nuair nach
mbeidh muidne sa tuaisceart?  

Amhail taithí a lán ‘tuaisceartach’
eile, is minic a deirtear liom nach
Éireannach mé, agus nach gcónaím
in Éirinn.  

Ar a bharr sin, glacann na coilínigh
a mhothaíonn go fóill Briotanach an
téarma ‘Ulstermen’ umpu féin.  

Dealraíonn sé in amanna, go
bhfuil roinnt daoine ag iarraidh ainm
ár dtíre a stróiceadh ónár ndúiche;
agus go bhfuil roinnt eile ag iarraidh
ainm ár dtreibhe a bhaint uainn le
bronnadh orthu féin.  

An bhfuil an Chéad Náisiún sna 6
chontae le bheith fágtha gan ainm
tíre gan ainm treibhe?  Le cúrsaí a
dhéanamh níos casta, ar ndóigh,
táthar ann a dhéanann iarracht stair
na hÉireann a chur faoi cheilt agus
muidne a bhrú isteach leis na
coilínigh mar aon treibh amháin,
nuair nach bhfuilimid réidh fána
choinne go fóill.  

Déantar iarracht an dá ghrúpa eit-
neacha is mó sa tír a chur i bhfolach,
agus ‘seicteachas' a chur ar
apartheid an chiníochais a bhíodh
ann ón tús agus atá go fóill beo idir
Gaeil agus Gaill in Ultaibh, dá
chiúine é don té lasmuigh inniu. 

Más amhlaidh go bhfuilimid féin -
mar an Chéad Náisiúin sa tuaisceart -
glan glé cinnte faoinár bhféiniúlacht
féin, cad chuige nach nglactar leis i
gcónaí?  

Is é seo an fhoghlaim a fuair mé
féin mar dhuine den Chéad Náisiún
sa tuaisceart.  Cónaím in Éirinn. Is
Éireannach mé agus Eriú mar bhan-
dia ár n-oileáin ar fad. 

Is Ultach mé ag trácht siar go Cú
Chulainn sa tseanlitríocht.  Is Gael
mé le col ceathracha in Albain agus
in Oileán Mhanann.  

Cónaím lenár gcomharsana nach
Gaeil iad in Ultaibh, bíodh sé gur
tháinig a sinsir anall le claíomh i
láimh lenár dtailte a bhaint uainn
agus a d’fhan amach uainn ó shin;
nó bíodh sé gur tháinig siad anseo ar
na mallaibh go síochánta ag
cuardach fostaíochta.  

Ar aon chuma, bíodh síocháin
eadrainn agus go bhfása an cairdeas!

Dála an scéil, teagascadh dom
nach ionann Gael agus duine le
Gaeilge, ach duine leis an Ghaeilge

mar oidhreacht.  Agus is ainm eit-
neachta é ar leibhéal áirithe.  Is Gaeil
le Gaeilge cuid againn agus Gaeil gan
Ghaeilge cuid eile; ach an Ghaeilge
mar oidhreacht againn uile mar
Ghaeil.  Ní éiríonn an bundúchasach
san Afraic as a bheith ina Afracach as
siocair a theanga dhúchasach a
chailleadh agus teanga na
gcoilíneach a labhairt.  Tá na Gaeil
beo ó Chataibh (Sutherland) go Cor-
caigh agus ó Inis Mór go hOileán
Mhanann, cé go bhfuil an Ghaeilge
lag.

Aithním nach Éireannach é gach
duine a chónaíonn sa tuaisceart –
agus nach mothaíonn gach duine

gur Éireannach é.  Ach ní chealaíonn
sé sin oidhreacht agus eitneacht s’a-
gainne mar Éireannaigh agus mar
Ghaeil in Éirinn.  Is sinne na hUltaigh
ó thús staire; is Gaeil sinn ar a laghad
ó tháinig mic Néill Noíghíallach
aneas; agus is Éireannaigh sinn i gcó-
naí.  Ní dúirt muid riamh gur chaith
muid uainn na féiniúlachtaí úd. 

I dtuairimí a lán sa deisceart, agus
i measc na mBriotanach ó thuaidh,
áfach, tá Ireland agus Northern Ire-
land ann mar dhá áit ar leith atá suite
ina aice a chéile le teorainn eatarthu.
Labhraíonn siad faoi Éirinn mar na
26 chontae amháin, gan baint ar bith
aici leis na 6 chontae in aon chor.  

Ar bhealach, tá sé cosúil le nós an
tSasanaigh neamhaird a dhéanamh
ar Albain, ar an Bhreatain Bheag
agus ar Chorn na Breataine, nuair a
deir sé ‘England’ nuair is é ‘Britain’
atá i gceist aige.  Neamhaird ar
mhionlach.

Ar ndóigh, de réir Chomhaontú
Aoine an Chéasta, ní féidir leis an
stát ó dheas ‘Éire’ a thabhairt ach ar
na 26 chontae amháin faoi láthair.
Ach ar chaill muid ainm ár n-oileáin
agus ár náisiúin le talamh an stáit sa
chomhaontú seo?  

An gcaithfidh muid ‘All-Ireland’ a
chur ar an oileán anois?  An ‘Uile-
Éireannach’ mé?   

Is cuma liom faoin phár atá ag
státseirbhísigh.  Cad é atá inár n-
anam agus inár gcroí?  Saolaíodh
gach duine de mo sheantuistí sular
bunaíodh an dá stát in Éirinn.  Is óna
nglúin siúd agus ó mo thuismitheoirí
a d’fhoghlaim mé faoi mo chultúr
agus faoi cé mé féin.  Is uathu siúd a
thagann an t-eolas gur Éireannach
mé agus gur in Éirinn a chónaím.  Ar
cheart dúinn ár bhféiniúlacht ársa a
chaitheamh uainn ar mhianta
daoine eile gur cuma leo fúinn?

Cad é do thuairim?  An Éireannach
mé?  An in Éirinn a chónaím?

An Éireannach mé?
Cá bhfuil Éire?

Cad is Gael ann?

Ardán

An easaontaíonn tú
leis an alt seo nó alt ar
bith eile a léigh tú in
Gaelscéal?
Abair linn!
Scríobh litir nó má tá
smaoineamh nó 
tuairim agat féin,
scríobh féin alt
Ardán!

Dúnmharú ar YouTube -
ar son an daonlathais
Eoghan Ó Néill

BA gheall le radharc ón
Cholasaem am na nImpirí é
dúnmharú Muammar Gaddafi. 

Agus dúnmharú a bhí ann. 
Strácáil siad an t-íobartach

isteach, é trína chéile,
neamharmtha, míshocair ar a
chos. Nuair a d’agair sé trócaire
orthu rinne siad magadh faoi.
Nuair a thuig sé go raibh sé le
linseáil agus gur líon a shúile le
heagla tugadh amach na
gutháin phóca lena chur ar
YouTube. 

Casadh ordóg in íochtar,
batráil amháin eile, (seal céasta
le scian fosta más fíor) agus
ansin an ‘coup de grace.’ 

Ach fiú agus sin déanta acu ní
raibh a gcíocras fola sásaithe
acu. 

Chuaigh siad a lorg Mutas-
sim, mac le Gaddafi, agus cá
fios cén céasadh a rinneadh
airsean sular cuireadh cúpla
piléar luaidhe tríd an
chloigeann aige.

É tuillte go maith ag an bheirt
acu dar le roinnt agaibh.

Scéal cinnte go raibh fuil,
agus neart fola, ar lámha
Gaddafi is a chuid mac.

Ach bhí marú Gaddafi agus a
mhac mímhorálta, mícheart
agus dochosanta. 

Agus bhí sé ar aimhleas
phobal na Libia. 

Rinneadh an Libia nua ‘daon-
lathach’ a bhaisteadh le
doirteadh fola agus le díoltas
seachas le cothrom na Féinne,
le haird ar an dlí, le súil ar an
athmhuintearas idir pobail is
treibheanna na tíre.

Ach cad é mar a bheadh sé ar
a mhalairt de dhóigh?

Nó ó thús deireadh b’eachtra
mhímhorálta é ionsaí an
Iarthair ar an Libia. 

Ní raibh fadhb dá laghad ag
an Iarthar le Gaddafi a bheith
ina dheachtóir. 

Go dtí cúpla bliain ó shin bhí
an Fhrainc, an Iodáil is an
Bhreatain ar na cairde is fearr
ag Muammar Gaddafi. 

D’armáil siad é. Chuir siad
easaontóirí Libiacha ar ais
chuige le go gcéasfadh a phéas
iad. Ba le gunnaí ón Bhreatain
is ón Fhrainc a shleacht
saighdiúirí Gaddafi pobal Beng-
hazi. 

Ní raibh aon fhadhb ag Nico-
las ná Silvio ná David gnó a
dhéanamh leis an ‘Madadh
Dúchais’ a fhad is gur ‘Madadh
Dúchais’ s’acu a bhí ann. 

Ach nuair nár lean sé mian an
Iarthair ba é ‘an deachtóir ba
mheasa dá raibh ann’ é. 

Agus láithreach bonn scaoil
an tIarthar saor Madraí an
Chogaidh.

Rinne scaird-eitleáin
ECAT/NATO ionsaí ar bhailte
lán sibhialtach. 

Rinne an tIarthar súil chaoch
a chasadh ar léigear dhá mhí

agus ar ‘blitzkreg’ a rinne fórsaí
an NTC ar Sirte, baile a raibh na
scórtha mílte sibhialtach i
sáinn ann. 

Leagadh cuid mhór de Sirte
go talamh agus mar a chonaic
muid an tseachtain seo
scaoileadh sa droim na scórtha
cimí a bhí gafa ag an NTC. 

Mar is léir don dall mharaigh
is chéas trodairí an NTC daoine
a síleadh a bheith ag troid ar
son Gaddafi.  

Ní aon chosaint é ar na coire-
anna seo go ndearna fórsaí
Gaddafi coireanna níos measa

fós. 
Bhí an NTC is an tIarthar frea-

grach as coireanna cogaidh
agus seachas an Libia a threisiú
tá na coireanna sin i ndiaidh an
bonn a bhaint ón údarás morál-
ta a bhí ag an NTC ag tús an
chogaidh seo.

Is é meas ar an dlí agus
tiomantas do chothrom na
Féinne a spreagann lucht daon-
lathais. Ní fonn díoltais. 

B’fhonn díoltais a spreag lin-
seáil Gaddafi. Agus ba chuairt
siar ar an mheánaois an dóigh
ar fhuadaigh dream ó Misrata
corp Gaddafi lena chur ar tais-
peáint i siopa i Misrata ar feadh
cúig lá. Trófaí a thiocfadh leo a
úsáid chun olc a chur ar an
treibh síos an bóthar in Sirte. 

Ach cén t-iontas go ndearna
siad amhlaidh? Faoi mar a
rinne siad san Iaráic agus san
Afganastáin d’armáil an
tIarthar dream amháin, an
NTC, agus thug cead a gcinn
dóibh. 

Ar mhaithe le stop a chur le
marú agus céasadh rinne an
NTC marú is céasadh.

Ar mhaithe le daonlathas a
bhaint amach chuir an NTC
daonlathas ar ceal. 

Ar mhaithe le féinriail a
bhaint amach tá an NTC ag géil-
leadh cheannasaíocht na tíre
don Iarthar. 

Ar mhaithe le hacmhainní na
tíre a úsáid ar leas an phobail tá
an NTC ag bronnadh acmhain-
ní na tíre ar chomhlachtaí ón
Iarthar. 

Tá slat tomhais simplí ar
chogadh na Libia.

Dar le David is Silvio, Nicolas
is Barack, gur chuir siad aon
cuspóir amháin rompu agus iad
ag ionsaí na Libia. 

‘Sibhialtaigh a chosaint.’
Ó shin, dar leis an NTC,

maraíodh breis agus 30,000
duine sa chogadh. Gortaíodh
50,000 duine eile. Go fiú ar an
tslat tomhais sin chlis ar an
Iarthar. 

Ach níor bhain ionsaí an
Iarthair ar an Libia le daon-
lathas. 

Bhain sé le smacht a imirt ar
réigiún atá i mbaol imeacht ó
thionchar an Iarthair. Bhain sé
le cuma a chur ar an Iarthar gur
cara don ‘Sráid Arabach ’ é
nuair is é an fhírinne atá ann ná
go bhfuil siad ag tacú le
deachtóirí an domhain
Arabaigh. Agus i gcás na Libia,
bhain an t-ionsaí seo le díoltas
a bhaint amach ar Gaddafi,
deachtóir dá gcuid a raibh a
sheal istigh. 

Nó ó thús deireadh b’each-
tra mhímhorálta é ionsaí
an Iarthair ar an Libia. Ní
raibh fadhb dá laghad ag
an Iarthar le Gaddafi a
bheith ina dheachtóir. Go
dtí cúpla bliain ó shin bhí
an Fhrainc, an Iodáil is an
Bhreatain ar na cairde is
fearr ag Muammar
Gaddafi. 

Moatassem Gaddafi, gortaithe, gafa ach beo.

Muammar Gaddafi tar éis gur gabhadh é. Bealach
amháin nó bealach eile, fuair sé bás tamall gearr ina dhi-
aidh sin. Tá a bhás á fhiosrú ach níl sé chomh con-
spóideach sa Libia is atá sé san Iarthar.

Fear ag glacadh pictiúir de Mutassim Gaddafi tar éis gur
cuireadh chun báis go hachomaireach

An leanfaidh mé
liom mar 
Fhianna Fáileach? 
Concubhar Ó Liatháin 

An tseachtain seo fuaireas
litir i gclúdach réamhíoc-
tha de chuid Dháil Éire-
ann.   Litir a bhí ann ag cur
in iúl go raibh glactha liom

mar bhall d'Fhianna Fáil.  Ní hé ná
raibh mé tar éis ballraíocht a lorg sa
pháirtí.  

Mar thoradh ar fhorógra Mhichíl Uí
Mháirtín roimh an olltoghchán i mí
Feabhra go raibh sé ag lorg
díospóireachta leis na ceannairí eile i
nGaeilge agus i mBéarla.  

Ós rud é go raibh mé ag an am agus
roimhe ag stocaireacht ar son a lei-
théid de dhíospóireacht ar TG4, agus
go gceapaim gurb é an corr is cinniúnaí
é i saol na Gaeilge le fada an lá, dúirt
mé go gcláróinn leis an bpáirtí agus
dhein.  

Níor chuala mé faic ó shin go dtí an
tseachtain seo caite, litir iomlán i
mBéarla ón bpáirtí i gclúdach ar íoc
mise agus tusa as.  Tá sé deacair nós a
bhriseadh. 

Na laethanta seo is ionann agus
peaca an tsinsir a bheith ar dhuine
agus a admháil go bhfuil nó go raibh sé
ina bhall d'Fhianna Fáil. Fán am a
bheidh sibh á léamh seo, beidh na

vótaí á gcomhaireamh i dtoghchán na
hUachtaránachta, an sorcas polaitiúil
is greannmhaire a bhí os ár gcomhair
le fada an lá. 

Ní greann go seafóid íoróineach
Mhartin McGuinnness, a cheistigh
Seán Gallagher faoina ról mar fhear an
phoist ar sheic a thug deontóir dó le
tabhairt d’Fhianna Fáil, más fíor.  

A leithéid de gháir  a spreag Martin
neamhurchóideach McGuinnness, an
ceannaire ar an IRA, más fíor, nár
scaoil piléar riamh ó ghunna ar son na
cúise?  Nár chuir balaclava riamh ar a
ghruaig chatach agus é ag cosaint a

mhuintire ón namhaid mhallaithe, na
Sasanaigh/na hAondachtaithe, an
namhaid chéanna a bhfuil sé chomh
muinteartha leo anois? 

Seo an Máirtín céanna nach dtab-
harfadh freagra díreach ar cheist
dhíreach, nach mór dhá scór bliain ó
chuir an IRA chun báis Jean
McConville as ucht a 'tréas'. 

Cuireadh ceist air an oíche cheana,
le linn na díospóireachta ar The Front-
line, an raibh sé sásta dúnmharú a

thabhairt ar mharú Jean McConville?  
Ní gá a rá go bhfuil iliomad ainm-

neacha eile a d’fhéadfaí a chur in áit na
baintrí úd - ach bainimís úsáid as a
hainm. 

"Creideann a muintir gur dúnmharú
a bhí ann agus ní bheinn ag easaontú
leo." 

Foirmle focal é sin a bhféadfadh
síceolaí na blianta a chaitheamh ag
déanamh anailíse air.  Léamh amháin
ar an abairt go n-aontaíonn sé leis an
teaghlach gur dúnmharú a bhí i gceist
le hanbhás a máthar.  

Léamh eile gur dhá abairt éagsúla
atá i gceist nach bhfuil aon ghaol
eatarthu. "Creideann a muintir gur
dúnmharú a bhí ann" agus "Ní bheinn
ag easaontú leo."  

De réir an dara léamh, níl aon
admháil ann ó McGuinness gur dún-
mharú atá i gceist.  Tá sé ag súil go
mbainfimíd an bhrí atá luaite leis an
gcéad léamh as – agus má chuireann
éinne dá 'iar'-chomrádaithe ceist air, is
féidir leis an difríocht Íosagánach a
mhíniú dóibh chun iad a chur ar a
suaimhneas.  Éiríonn le cluichí
suaracha dá leithéid cluain a chur
orthu san nár mhiste leo fanacht sa
dorchadas.  

Cuireann siad múisc ormsa. 
Cén fáth go gcaitheann Martin

McGuinnness cluichí den sórt seo a
imirt go fóill?   

Ba dhúnmharú a bhí i gceist – nó ní
dúnmharú a bhí i gceist.  Tá sé dubh
nó geal.  Níl aon rogha eile ann.
Léiríonn freagraí den sórt seo sotal ar

leith agus dímheas do na vótóirí nach
samhlófá le páirtí a bhíonn ag maíomh
go callánach gur ar son na cosmhuin-
tire atá siad. 

In 2008 ní raibh sé i gcoinnibh aon
dlí airgead, €5000 nó níos lú, a thab-
hairt do pháirtí polaitiúil ó dheas.  Ní
raibh gá fiú é a rá os ard go raibh an

méid sin airgid á thabhairt agat do
pháirtí polaitiúil.   

Anois nílim ag rá ná raibh sé amaid-
each, go háirithe nuair gurbh é an
páirtí sin Fianna Fáil, le linn réimeas
Cowen agus a chairde, a bhí i gceist,
ach bhí sé go hiomlán taobh istigh den
dlí. 

Mar a dúirt David Trimble
tráth, más amhlaidh go
raibh stair amhrasach ag
duine, ní hionann sin is
nach mbeadh todhchaí
gheal i ndán do.  An féidir
sin a rá faoi pháirtí? 

Luach €2,000,000 de cheacht
Conall Ó Móráin

Sula scríobhaim focal,
cruthaíonn Brendan
O’Connor ar an ‘Saturday
Night Show’ ar RTÉ pointe
an ailt seo.  Ní gá airgead a

chur amú ar thallann. Is léir gur
féidir le craoltóir teilifíse chomh
cumhachtach le RTÉ láithreoir
chomh huafásach le O’Connor a
chur ar an scáileán agus de bharr

chumhacht bhranda RTÉ amháin na
céadta míle duine a tharraingt mar
lucht féachana. 

Ar ndóigh ní faoi O’Connor atáim
dá rá ach d’fhéadfá asal a chur sa
stiúideo ar oíche Shathairn agus má
tá na haíonna  ar fáil is léir go bhfuil
pobal neamh-idirdhealaitheach na
hÉireann sásta cúpla uair an chloig
dá saol a chur amú. 

Seo díreach pointe na hargóinte. 
Cén fáth go ndíoltar an oiread sin

le craoltóirí RTÉ? Ach cheana féin tá
laige bheag amháin i m’argóint mar
ní féidir liom a rá go díreach cé
mhéad a dhíoltar leo. 

Sin de bharr nach bhfuil cead
againne, na gnáthdhaoine a
dhíolann go díreach agus go

hindíreach as an tseirbhís phoiblí,
an t-eolas sin d’fháil maidir le
tuarastail réaltaí an stáisiúin.  

Tá fhios againn cén tuarastal atá
ag ár nUachtarán, ár dTaoiseach, ar
dTeachtaí Dála, gach grád sa tseirb-
hís phoiblí, fiú tar éis iniúchadh
dúradh linn cé mhéad in an iomar-
caíochta a bhí dá dhíol againn le
ceannasaí FÁS, Roddy Molloy. 

Ó bhun go barr san earnáil phoiblí
is féidir teacht ar théarmaí fos-
taíochta ó altraí go hailtirí. Ach ní
féidir, ar fháth éigin, é seo a
dhéanamh leis an mbuíon bheag atá
chun tosaigh ar na micreafóin agus
ar na ceamaraí ar mhórchláracha
RTÉ. 

Cén fáth?  Níl aon fháth seachas go

ligeann ceannasaí RTÉ, Noel Curran,
agus iad siúd a d’imigh roimhe, dos
na réaltaí a gcuid rialacha féin a
scríobh. Ach tá an chuma air go
bhfuil athruithe ag teacht, agus thar
am atá siad.

Tagann an méid thuasluaite chun
solais de bharr go bhfuil Curran
tosaithe anois ar iarrachtaí a
dhéanamh ar chiorruithe 30% a lorg
i bpá a phríomhláithreoirí. 

Chun bheith cothrom tá roinnt
acu, Joe Duffy mar shampla, tar éis
glacadh leis an ngearradh seo
cheana féin, gan ghearán, ach de réir
tuairiscí sna nuachtáin an tseachtain
seo tá an chuma air go bhfuil Pat
Kenny (an láithreoir raidió is fearr sa
tír) agus roinnt dá chomhghlea-

caithe ag cur ina choinne. 
Go bhfios dom is duine ionraic é

Pat Kenny agus ní chuirfidh sé ion-
adh orm má chloiseann muid go
bhfuil sé tar éis cnapshuim mhór dá
thuarastal a thabhairt thar n-ais don
stáisiún ina bhfuil suas le céad duine
chun a bpost a chailliúint de bharr
na gcaillteanas sa stáisiún. 

Ach arís an bhfuil aon fháth nach
ndeirtear linn cén tuarastal atá ag
Kenny?  

Is cuma liomsa, agus le gach duine
eile is dóigh, cé mhéad airgid gur
féidir leis d’fháil agus é ag obair, ar a
chuid ama féin, lasmuigh den
stáisiún, mar mháistir searmanais
mar shampla, nuair a thugtar suas le
€7,000 do dhaoine cosúil leis ar

do RTÉ

Buille marfach 
Páidí Ó Lionáird 

Sin nath cainte a chuala go
minic á fhógairt ag
Micheál Ó Sé agus é i
mbun tráchtaireachta ar
chluiche peile nó iomá-

na. Cúl nó cúilín a chuirfeadh an
bhearna dhochloíte idir na foirne a
chiallódh an nath áirithe cainte sin. 

Ní mar sin a bhí istoíche Dé
Luain seo caite nuair a chuir Martin
McGuinness i leith a chéile
comhraic, Séan Gallagher,  gur
bhailigh sé seic de luach €5,000 ó
‘fhear gnó’ ar mhaithe le Fianna
Fáil trí bliana ó shin uair is go raibh
sé fós ina ghiolla dílis don bpáirtí
agus é ag cabhrú le cnoba airgid a
chnuasach do Thaoiseach na linne
sin, Brian Cowen. 

Ba chuma an raibh McGuinness i
ndiaidh labhairt leis an ‘bhfear
gnó’ nó nach raibh, ar nós Lyndon
B Johnson a dúirt nuair
b’Uachtarán ar SAM é, é ag cur i
leith duine de ghiollaí an fhreasúra
go raibh sé aerach, uair go raibh a
fhios aige nach raibh sé. Nuair a
meabhraíodh é sin dó, dúirt John-
son rud éigin mar, “Tá a fhios agam
nach bhfuil sé fíor ach cloisimís
eisean á shéanadh!”

Agus ar shéan Seán an líomhain?
Bhuel dhein sé iarracht ar dtúis a
mheabhrú dúinn nach raibh aon
chuimhne aige ar an ócáid agus
ansan i ndiaidh dó tuilleadh grío-
saithe a fháil ó Pat Kenny, b’éigean
dó géilleadh agus an scéal a mhús-
cailt. Ní hamháin sin ach d’úsáid sé
dhá fhocal a léirigh go bhfuil Fian-
na Fáil sa bhfuil aige; “envelope”
agus “recollection”. 

Botún do-mhaite. Seo an t-iar-

rthóir a bhí ag barr an dréimire i
measc an phobail le coicíos anuas,
rud a chiallódh go mbeadh sé ag
súil le hionsaí ón seisear iarrthóir
eile.  D’fhear a bhfuil feachtas thar
a bheith dearfach curtha chun cinn
aige, é i ndiaidh a cheangal
imleacáin le Fianna Fáil a admháil
ón tús, fear atá, de réir an taighde
neamheolaíoch atá déanta agamsa
i measc na n-óg, ar a rogha-san
d’oifig an Uachtaráin, shílfeá go
bheadh sé réidh agus ullamh don
ionsaí is déanaí seo. 

Ní raibh sé d’ainneoin go raibh
na meáin tar éis ceisteanna a sheo-
ladh chuig a oifig feachtais an
tseachtain seo caite. Cuma cad a
deir Seán Gallagher, níl seans nach
raibh a fhios aige go raibh an cheist
seo faoi bhailiú airgid d’Fhianna
Fáil ag teacht an treo. 

Bhí ceisteanna eile fíor-chig-
ilteacha curtha roimhe sin freisin.
D’iarr an tOllamh Niamh Brennan
Dé Domhnaigh, “…Cé hé an fear
seo?...An bhfuil aon aithne againn
air?...An bhfuil sé briste agus an
‘post’ seo de dhíth air?’’ agus mar
sin de. Bhí ceisteanna á gcur faoina
chúlra mar phearsa theilifíse, mar
fhear gnó, faoi chleachtais
chuntasaíochta a chuid gnóthaí
agus tuilleadh fiú. 

Agus tú á léamh seo áfach, tá an
comhaireamh ar bun. Táthar ag
féachaint chuige go bhfuil gach
uile vóta áirithe go cruinn ceart
mar, faoi mar a bhí an tseachtain
seo caite, níl sa rás seo ach beirt –
Seán Gallagher agus Michael D –
ach amháin go bhfuil an bord iom-
paithe soir siar, tóin chun tosaigh
agus bunoscionn. 

B’iontach dúinne, an pobal, agus
ar ndóigh do na meáin go raibh an
oiread sin tóra ar ainmniúcháin
chun seasamh don oifig is mó
urraim sa tír. Tá sé tábhachtach go
mbeadh a fhios againn cé hiad na
daoine ina gcuirimíd ár gcuid
muiníne, cé hiad na daoine a

sheasann an fód ar ár son nuair a
thagann maithe agus móruaisle ar
cuairt, cé a fhéachann chuige go
bhfuil compás na hÉireann dírithe
sa treo ceart.

B’iontach don rialtas áfach go
raibh a leithéid de ghleo agus de
chaint faoin dtoghchán Árais
freisin. Bhronn sé deis na reifrinn a
choimeád ar gcúl chinn na
dtoghthóirí. Mar is eol daoibh, bhí
dhá reifreann, an 29ú agus an 30ú
leasú ar Bhunreacht na hÉireann. 

Bhí go maith agus ní bheadh go
holc go dtí gur chinn ochtar iarArd-
Aighní teacht le chéile agus a gcuid
saineolais dlí a chur in aghaidh an
dá cheann acu. Ochtar! Baineann
ceann acu le pá na mbreithiún, pá
atá ar an dara ráta is airde ar
domhan. Má laghdaíonn sé a
neamhspleáchas, fág é.

Ní vótálann turcaithe i bhfabhar
na Nollag ach i bhfianaise an méid
taithí dlí atá eatarthu ar fad agus
iad ar aon fhocal nár chóir cead
fiosrúcháin a thabhairt do bhaill
thithe an Oireachtais…? Go
díreach.

Chaithfinn a rá nach mbeadh
aon locht agam fhéin ar an dtuair-
im cead fiosrúcháin a thabhairt
dóibh ach ní fhéadfainn seasamh
socair le cead a thabhairt dóibh
teacht ar chinneadh in aghaidh an
duine a bheadh á fhiosrú acu agus
eisean gan cead achomhairc dar fiú
trácht air.

Tá sé róshimplí a rá gurb ionann
le ‘McCarthyism’ SAM a bheadh
ann ach samhlaím cúiseanna ina
mbeadh rialtas éigin fealltach
(amach anseo ar ndóigh) ag lorg
milleán san éagóir a chur ar
fhreasúra agus go mbeadh cead
acu san do dhéanamh. 

Ar shlí is cuma anois mar tá na
cinntí ar fad tógtha agus an
comhaireamh ar bun. 

Nach deas iad torthaí an daon-
lathais a fheiceáil ag obair os ár
gcomhair amach?

obair aon oíche.  Má tá daoine sásta
an sórt sin airgid a dhíol, Dia leo. Ach
nuair atá daoine ag tuilleamh
airgead ‘poiblí’ is cóir go mbeadh an
t-eolas faoi poiblí freisin.

Agus sin go díreach croílár
phointe an ailt seo. Cén fáth nach
ndeirtear linn cén t-ioncam a thuil-
leann daoine ón gcraoltóir náisiún-
ta, go mór mór ós rud é go bhfuil an
chuma air go mbreathnaíonn roinnt
des na craoltóirí seo orthu féin mar
chaomhnóirí morálta. 

Go simplí ní thuigim é. B’fhéidir
nach bhfuil ann ach seanchleachtas
ach tá sé iomlán as dáta anois. Má
theastaíonn ó aon duine acu bheith
ag seanmóireacht leis an tír faoin
méid atá ar siúl againn caithfidh siad

siúd bheith níos glaine ná glan iad
féin – agus go dtí go mbeidh an córas
ina n-oibríonn siad siúd
tréshoilseach ní fiú éisteacht leo.

Dhíol AIB breis agus €2,000,000
lena n-iarpríomhfheidhmeannach a
bhí páirteach i lot an bhainc. Níor

chabhraigh sé puinn lena chuid
ábaltachtaí, ná le sábháilteacht an
ghnó, go raibh breis agus €5,500 dá
thuilleamh aige gach lá , Satharn
agus Domhnach san áireamh. 

Nuair a cuireadh chun dorais an
fear céanna dúradh linn nach

mbeadh an banc in ann príomhfhei-
dhmeannach nua a earcú de bharr
na síleála €500,000 sa bhliain a
chuir an rialtas ar thuarastal an té a
cheapfaí.  

Ní nach ionadh domsa, agus ábhar
iontais mór dóibh siúd i mbanc AIB,
fuair siad fear nua, a earcaíodh ó
thar lear chun an jab a dhéanamh.
Níl fáth ar bith le ceapadh nach
ndéanfaidh an fear céanna jab níos
fearr ná mar a rinne siad siúd a
d’imigh roimhe.

Bhí am ann, agus mise ag obair mé
féin in RTÉ, nuair a chuirtí an cheist
go rialta ‘Cé a d’fhéadfadh teacht
mar chomharba ar Gay Byrne?’ 

I mo thuairim-se is é Gay an
craoltóir is proifisiúnta a bhí riamh

sa tír seo agus ní raibh a chomhio-
nann ag an BBC ach an oiread – sin in
ainneoin roinnt mhaith dá chuid
tuairimí nach n-aontóinn riamh leo. 

Ach tháinig a am, d’fhág Gay,
tháinig Pat Kenny ina áit agus níor
thit an spéir isteach orainn. D’fhág
Kenny an Late Late Show agus
leanann Tubridy sa chaoi chéanna. 

Tá scuaine fhada tallainne laistigh
agus lasmuigh de RTÉ. Tá daoine
cosúil le Brendan O’Connor ann
freisin. 

Is soiléir nach mbíonn pobal na
tíre géarchúiseach rómhinic maidir
leis na cláir ar a mbreathnaíonn siad.
Dá bharr níl fáth ar bith gur gá
airgead a chur amú, rómhinic, ar
thallann. 

Cén fáth?  Níl aon fháth seachas go ligeann ceannasaí
RTÉ, Noel Curran, agus iad siúd a d’imigh roimhe, dos na
réaltaí a gcuid rialacha féin a scríobh. Ach tá an chuma
air go bhfuil athruithe ag teacht, agus thar am atá siad.
Tagann an méid thuasluaite chun solais de bharr go
bhfuil Curran tosaithe anois ar iarrachtaí a dhéanamh ar
chiorruithe 30% a lorg i bpá a phríomh-láithreoirí. 

B'fhéidir go mbeadh sé níos fearr do
d’anam é a chur sa bhosca Trócaire nó é
a thabhairt do na bochtáin – ach sin scéal
eile.  Ní chuireann geáitsíocht Shinn
Féin na linne seo tada i gcuimhne dom
ach an cineál freasúra glórach gan bhrí a
bhí á thabhairt ag Fianna Fáil do Rialtas
Fhine Gael/An Lucht Oibre/An Daon-

lathas Clé idir 1994 agus 1997, agus
Bertie Ahern i gceannas.   Bhí giotán
cainte acu do gach conspóid agus dúirt
siad gach rud a cheap siad a mheallfadh
vótaí.   Tar éis dóibh bheith i gcumhacht
ar feadh na mblianta fada, bhí an rada-
cachas agus an freasúra úd ligthe i
ndearúd acu go hiomlán.  

Ní aithneodh Bertie Ahern 2007 an
Bertie ó 1997 dá gcasfaidís ar a chéile ar
an tsráid, trí thimpiste éigin sa chon-
tanam ama-spáis, bhí an díchuimhne
pholaitiúil chomh hiomlán sin. 

Anois beidh torthaí an toghcháin seo
á gcíoradh go ceann i bhfad. Beidh caint
ann faoi chlisteacht Shinn Féin an
mámh  a imirt chun buntáiste suntasach
a bhaint amach ina bhfeachtas chun
Fianna Fáil a alpadh siar, faoi mar a
rinne siad roimhe leis an SDLP ó
thuaidh.   

Beidh caint ann freisin faoin chogadh
atá le teacht nuair a bheidh Sinn Féin ag
tabhairt aghaidh ar pháirtithe an rialtais
in 2016, cath a bheidh i bhfad Éireann
níos tábhachtaí ná an cogadh bréige atá
ar bun ar mhaithe le bheith ar an seast-
án taobh amuigh d'Ard-Oifig an Phoist
an lá a bheidh comóradh sollúnta á
dhéanamh ar an Éirí Amach. 

Ní hiad san na ceisteanna atá ag
déanamh tinnis dom faoi láthair.  An
cinneadh a chaithfidh mé a dhéanamh,
baineann sé leis an litir a tháinig ag tús
na seachtaine.  

Ar mhaith liom leanúint le mo bhall-
raíocht le Fianna Fáil, páirtí atá náirithe
ag an méid a tharla le blianta beaga
anuas agus iad i gcumhacht?  

Is léir go bhfuil siad fós ag fáil an
chraicinn agus a luacha as an chóras
lena gcuid litreacha páirtí íoctha ag an
Oireachtas.  

Mar a dúirt David Trimble tráth, más
amhlaidh go raibh stair amhrasach ag
duine, ní hionann sin is nach mbeadh
todhchaí gheal i ndán do.  

An féidir sin a rá faoi pháirtí? 
Ach an dúshlán a gcaithfidh mé

aghaidh a thabhairt air, má táim ag iar-
raidh an saol a athrú chun feabhais, má
theastaíonn uaim seo a dhéanamh trí
ghníomhú go polaitiúil, caithfidh mé
glacadh leis go gcaithfidh mé bheith
páirteach san athrú ba mhaith liom a
bhaint amach.  

Níl cinneadh déanta agam go fóill
faoin ábhar seo.

Sean Gallagher ag caint leis na
meáin, ní féidir aon amhras ná go
ndearnadh dochar do sheansanna
an tUachtaránacht a bhaint amach
mar gheall ar scéalta a d’fhorbair
amach as an ‘Frontline Debate’ ar
RTÉ ag tús na seachtaine. Ró-
bheag, ró-mhall? Beidh le feiceáil
ar ball inniu.
[PIC : SAM BOAL/PHOTOCALL IRELAND]

Gaelscéal
An Chuasnóg, Baile Ard
An Spidéal, 
Co. na Gaillimhe

Eagarfhocal

LITREACHA chuig an Eagarthóir

Cuirtear litreacha chuig litreacha@gaelsceal.ie. 
Iarrtar oraibh a bheith chomh gonta agus is féidir.

Éigse Chluain
Tarbh 2011
A Chara,
Bhain mé an sult as Éigse Chluain Tarbh
ach bhí imní orm faoin méid a dúirt an
Teachta Dála faoin Ghaeilge san Ard Teist
(féach thíos).

Seo mar a bhí Siompóisiam na hÉigse  ag
Éigse Chluain Tarbh 2011, an tseachtain
seo caite:

Bhí an chaint ar “Mo Shaol Féin” ar siúl i
gClub CLG, Cluain Tarbh.

I dtosach bhí an chéad cainteoir os ár
gcomhair, Niall Mac Coitir, cainteoir
spéisiúil agus scríbhneoir, a raibh togha na
Gaeilge aige.  

Dúirt sé gur úsáid sé a chuid Gaeilge
chun aistriúchán a dhéanamh ar ainm-
neacha éagsúla plandaí le haghaidh a
chuid leabhair  “Irish Trees, Folklore,
Myths and Legends” agus “Irish Plants,
Folklore, Myths and Legends, agus go
raibh sé bródúil as a chuid Gaeilge a úsáid.

B’í an dara cainteoir ná Aoife Nic Canna.
D’inis sí a scéal féin dúinn, gur bhog sí o

Bhaile Átha Cliath go Luimneach ag aois a
14 agus gur thosaigh sí a bheith ina DJ do
Cheol Damhsa Leictreonach i gClubanna
Damhsa.  Dúirt sí gur thaistil sí timpeall na
tíre agus timpeall na hEorpa ag obair mar
DJ ‘sna 1990í.

Tá sí ag obair mar DJ anois i NearFM, tá
clár raidió Gaeilge agus clár Ceoil Damhsa
aice anois.

Ansin bhí Scott de Buitléir, a d’inis
dúinn faoin suim a bhí aige sna meáin chu-
marsáide ó aois ana óg.  Rugadh é i
Londain ach bhog sé chuig Éirinn agus é
fós ina pháiste.  D’fhoghlaim sé an
Ghaeilge agus an Bhreatnais agus bhain sé
céim amach sa dá theanga agus é sa
choláiste.

Anois tá sé ag obair sna meáin ar an
raidió agus mar scríbhneoir dos na páipéir
nuachta Gaeilge.  Déanann se obair freisin
le RTÉ agus an BBC.

Sí an chéad cainteoir eile ná Ursula Ní
Shionnáin.  D’inis sí dúinn faoin obair
shuntasach a dhéanann si do Feachtas, ina
oibríonn si le daoine óga (ó aois 12 go 25),
ag spreagadh an Ghaeilge iontu.  Freisin
mhínigh sí an Tráchtas a rinne sí.  An ábhar
a phioc sí don tráchtas ná “Pobail Leanú-
nach Féinseasamach tri Gaeilge amháin a

bhunú”.  
Mhínigh sí don lucht féachana go raibh

fadhbanna le bunú Ghaeltacht bheag mar
gheall go bhfuil an Béarla mar mhórthean-
ga na tíre agus chun go n-oibreodh na
pobail beaga Gaeilge go héifeachtúil, caith-
feadh na seirbhísí, postanna agus áiseanna
atá de dhíth ar phobal a chur ar fail tríd
meán na Gaeilge amháin dóibh.

Bhí an Teachta Dála Aodhán Ó Riordáin
mar chainteoir freisin.  D’inis sé dúinn
faoin chúlra thar a bheith mean-aicmeach
a bhí aige ag fás aníos i Mullach Íde.  

Dúirt sé linn gur fhreastal sé ar scoil
lánBhéarla agus go raibh ghráin aige ar an
Ghaeilge mar ábhar scoile.  Ach d’fhogh-
laim sé í faoi dheireadh agus bhain sé
amach post mar mhúinteoir i Sráid Shiarri-
am, scoil cailíní amháin.  

Dúirt sé go mba cheart fáil réidh leis an
Ghaeilge mar riachtanas don oideachas má
tá tú ag iarraidh bheith i do mhúinteoir
bunscoile.

Dúirt sé go raibh sé ag iarraidh na cailíní
a spreagadh chun bheith mar mhúinteoirí,
ach gur cheap sé nach mbeadh an meoin
acu Gaeilge a dhéanamh san Ard Teist, de
bharr an easpa traidisiún oideachais a bhí
ag teacht óna gcúlra íseal aicmeach.

Fuair sé post mar phríomhoide i Scoil
Shráid Shiarriam, ach duirt sé gur éirigh sé
as mar go raibh sé tar éis a bheith tofa, agus
nár mhaith leis bheith ag plé le tui-
smitheoirí ar a raibh sé ag iarraidh vótaí.

Cathal Óg Mac an Bhaird

Nach casta an
scéal é!
A Chara,
Nach casta scéal na Gaeilge i nÉirinn?

“A chairde” Ar Queen Elizabeth II ar
chuairt beag orainn le déanaí. Innistear gur
as laidean a rinne Queen Elizabeth I a com-
radh le bean Gaeltachta Gráinne Mhaol –
ainneoin gur Elizabeth I a thug scoláire ón
Eoraip go hÉirinn leis an Bhíobla a aistriú –
cén tionchuir aisteach a bhíodh uirthi ag a
máthair a basadh ar ordú an Rí Enrí? Tá
ábhar anseo do Dhráma nó do Cheoldráma,
dá mbeadh cumadóir in curtha leis ann.

Mise le meas,
Art De Cregg
2 Brookville House,
Belfast 14.

Bás Gaddafi
NÍ ionann daonlathas agus toghcháin
amháin, tá cearta daonna i gceist chomh
maith.

Is é bunchloch na gcearta daonna ná
an ceart chun na beatha agus níl an ceart
chun trialach cothroime mórán níos ísle
ar an liosta ná é. 

Séanadh an dá cheart ar Muammar
Gaddafi.

Linseáladh é. Is í an linseáil bunchloch
na héagothroime agus tá sí ar cheann de

na séantaí cearta daonna is measa dá
bhfuil ann.

Cuireadh chun báis é tar éis gur gab-
hadh é in éis gur gortaíodh é in ionsaí
NATO. 

Tuigtear gur cuireadh gach duine a bhí
leis chun báis chomh maith. Fuaireas 90
daoine maraithe san áit chéanna ar
cuireadh deireadh le Gaddafi.  

Bímis ionraic áfach. 
Níor chuir an dóigh a bhfuair Muam-

mar Gaddafi bás olc ar mhórán daoine sa
Libia. D’fhulaing cuid mhór acu mar
gheall ar an fhear sin agus bhí díoltas
uaidh na daoine sin. 

Fuarthas díoltas gan aon amhras ach
ní bhfuarthas ceartas. 

Botún a bhí ann ach ba dhroch-thús é
leis an daonlathas sa Libia.

Tá dearcadh mhuintir na Libia intu-
igthe ach tá ceisteanna le freagairt ag
NATO.

Níl mórán dabht faoin gcineál duine a
bhí in Gaddafi, ach cén cineál iad seo a
bhfuil smacht gafa acu sa Libia anois? 

Cé na sibhialtaigh a bhí siadsan a cho-
saint agus iad ag ionsaí colúin a bhí ag
teitheadh?

Cá bhfuil na príosúnaigh ar fad a
ghabh saighdiúirí de chuid an ‘Comhair-
le Idirthréimhseach Náisiúnta’? – an
bhfuil siad á gcoinneáil de réir
Choinbhinsiún na Ginéive?

Deireadh Ré... 
IS cinnte gur chogadh dearg é rás na
huachtaránachta i mbliana. Bhí con-
spóid, teannas agus drámaíocht ann.

Bhí díospóireachtaí teasaí ann,
líomhaintí, fearg – cath polaitiúil mar
is ceart a bhí ann. Agus an t-eagarfho-
cal á scríobh ní fios cé a bhuafaidh, fán
am atá sé á léamh ag an chuid is mó
agaibh, seans go mbeidh a fhios
agaibh. 

Ach, cibé duine a mbeidh cónaí air
nó uirthi in Áras an Uachtaráin as seo
go ceann seacht mbliana, beidh obair
acu.

Beidh obair acu a bheith inchurtha
lena Soilse Máire Mhic Ghiolla Íosa, an
‘Tribal Time-Bomb’ as Ard Eoin i
mBéal Feirste.

Sár-uachtarán a bhí inti. 
Rinne sí amadáin as na daoine a

chaith anuas uirthi.
Tharraing sí daoine le chéile ar

dhóigh nárbh fhéidir leo siúd a cháin í
a dhéanamh choíche.

Ní amháin gur tharraing sí an Tuais-
ceart agus an Phoblacht níos deise dá
gcéile ach thóg sí droichid tuisceana
leis an phobal Aontachtach ó thuaidh
nárbh fhéidir le mórán eile a
dhéanamh.

Rinne sí éacht don Ghaeilge chomh
maith, teanga nach raibh deis aici a
fhoghlaim agus í ag fás aníos ach dúirt
sí go bhfoghlaimeodh sí an Ghaeilge
agus rinne sí amhlaidh – níor leor
fimíneacht an chúpla focal di.

Chuir sí go mór leis an Uachtará-
nacht agus leis an tír seo. 

Go raibh maith agaibh a bhean
uasal.  

Forlíonadh oideachais agus suíomh oideachais do mheánscoileanna  ag
www.oideachas.gaelsceal.ie

Ábhar Gaelscéal ar Scoil
• Nótaí Gaeilge don Teastas Sóisearach agus don Ardteistiméireacht le Mícheál Ó Ruairc
• Nótaí le Comhar na Múinteoirí Gaeilge. Béim ar na hathruithe sa bhéaltriail.  
• Sraith phictiúr
• Bileoga oibre bunaithe ar mhíreanna idirlín Na Rúin.
• Ábhar físe agus nótaí le haghaidh OSSP agus OSPS.
• Comhairle Ghairmthreorach.

Ná bígí gan Gaelscéal ar Scoil an scoilbhliain seo!

Lascainí le fáil ar shíntiúis  do mhúinteoirí agus do dhaltaí!  

Téigh i dteagmháil leis an gcomhordaitheoir oideachais ag 
091-897766 nó scoil@gaelsceal.ie 

ar
scoil

Le tacaíocht ó

www.oideachas.gaelsceal.ie

Ná bígí gan Gaelscéal ar Scoil! Tá Gaelscéal ar Scoil ar fáil do mhúinteoirí agus do dhaltaí ar phraghas íseal agus tá lascainí le fáil i gcomhair orduithe móra. Is féidir
foirm shíntiúis a íoslódáil ag www.gaelsceal.ie nó téigh i dteagmháil leis an gcomhordaitheoir oideachais ag 091-897766 / caroline.nichualain@gaelsceal.ie

Sraith phictiúir – Caitheamh Aimsire
Uair sa mhí beidh Gaelscéal ag cur sraith phictiúr ar fáil. Is é an aidhm atá leis an tsraith phictiúir aonarach, spreagúil agus dhathúil seo ná
go mbeidh daltaí in ann cleachtaí a dhéanamh ar conas comhrá a dhéanamh bunaithe ar shraith phictiúir ón chéad bhliain ar aghaidh.

OSPS - Oideachais Shóisialta Phearsanta agus slÁinte

Le tacaíocht ó

www.oideachas.gaelsceal.ie

Tuilleadh ábhair do mhúinteoirí 
agus do dhaltaí le fáil ag
www.oideachas.gaelsceal.ie

Caithfidh muid déileáil le cáineadh
agus moladh ar bhonn laethúil.
Léann muid leabhair agus ailt a
mhaíonn nár cheart daoine a
cháineadh agus gur cheart dúinn iad
a mholadh. Is deacair déileáil le
cáineadh. Is féidir leis an cháineadh
goilliúint ar dhuine, go háirithe má
tá lagmheas agat ort féin. Tá
cineálacha difriúla cáinte ann:

Léirmheastóireacht chuiditheach
Is é aidhm na léirmheastóireachta

cuidithí ná cúnamh a thabhairt do
dhaoine. Sampla de cháineadh
cuiditheach ná nuair a dhéanann
múinteoir léirmheas ar d'obair
bhaile, obair ranga agus scrúduithe.
Tríd an cháineadh a dhéanann an
múinteoir is féidir leat feabhas a
chur ar do chuid oibre. Is ceart díriú

ar na pointí a luann sí, iad a fheabh-
sú agus tairbhe a bhaint as an méid a
dúirt sí. Déanann an múinteoir an
cáineadh mar tá sí ag iarraidh ort
torthaí maithe a fháil. 

Is féidir leis an léirmheastóireacht
chuiditheach bheith chun leasa
duine má úsáidtear i gceart é. Is
féidir le cairde agus leis an teagh-
lach léirmheastóireacht
chuiditheach a dhéanamh ort agus
is féidir leatsa léirmheastóireacht
chuiditheach a dhéanamh orthusan.

Léirmheastóireacht Dhiúltach
Is féidir leis an léirmheastóireacht

dhiúltach goilliúint ar dhaoine. Go
minic nuair a dhéanann daoine
léirmheastóireacht dhiúltach is
mian leo an duine eile a mhaslú
ionas go mothóidh siad go dona
fúthu féin. Sampla den léirmheast-
óireacht dhiúltach ná duine ag
insint do dhuine eile go bhfuil a
smideadh ag breathnú go
huafásach. Go hiondúil déanann
daoine léirmheastóireacht dhiúl-
tach mar go mothaíonn siad go dona
fúthu féin. Má dhéanann duine
léirmheastóireacht dhiúltach ort
cuimhnigh go bhfuil siad á déanamh

mar go mothaíonn siad go dona
fúthu féin. 

Moladh
Is rud simplí, cumhachtach é an

moladh. Mothaíonn daoine go maith

nuair a fhaigheann siad moladh. Tá
buntáistí go leor ag baint le moladh a
thabhairt, mar shampla ardmheas
ort féin agus féinmhuinín. Nuair a
bhíonn tú ag moladh duine tá sé táb-
hachtach a bheith macánta faoi. Níl

aon mhaith le moladh a thabhairt do
dhuine mura bhfuil tú macánta faoi.
Tá sé deacair ag daoine áirithe
glacadh le moladh. Má fhaigheann
tú moladh, bain taitneamh as agus
glac buíochas as.

Cáineadh agus Moladh

Gníomhaíocht 
Déan iarracht an ceithre abairt seo a leanas a athrú ó cháineadh go
moladh.

1. Cad a tharla do do ghruaig? Tá an chuma air gur búistéir a ghearr 
do ghruaig! 

_______________________________________________________________________________________

_______________________________________________________________________________________

2. Tusa ag casadh amhráin ag an cheolchoirm? Ní chasfaidh tú 
coirnéal! 

_______________________________________________________________________________________

_______________________________________________________________________________________

3. Tharraingeodh mo dheirfiúr trí bliana d’aois pictiúr níos fearr ná an 
pictiúr atá tarraingthe agatsa! 

_______________________________________________________________________________________

_______________________________________________________________________________________

4. Ní bhainfidh tú A amach ar an  tionscnamh sin. Níl sé sách maith.

_______________________________________________________________________________________

_______________________________________________________________________________________

Obair sa Rang
Déan liosta de shamplaí den
léirmheastóireacht
chuiditheach agus den
léirmheastóireacht dhiúltach. 

OSSP - Oideachas Saoránach Sóisialta Polaitiúil

Ná bígí gan Gaelscéal ar Scoil! Tá Gaelscéal ar Scoil ar fáil do mhúinteoirí agus do dhaltaí ar phraghas íseal agus tá lascainí le fáil i gcomhair orduithe móra. Is féidir
foirm shíntiúis a íoslódáil ag www.gaelsceal.ie nó téigh i dteagmháil leis an gcomhordaitheoir oideachais ag 091-897766 / caroline.nichualain@gaelsceal.ie

www.oideachas.gaelsceal.ie

Gníomhaíocht bunaithe ar
chúrsaí agus páirtithe polaitiúla

Gníomhaíocht 
1. Mar ghrúpa roghnaigh ceist 

thábhachtach. Tá cúig 
nóiméad agaibh chun 
cinneadh a dhéanamh. 
Is féidir an cheist a bheith 
bunaithe ar:

• Rud éigin a chuireann 
fearg oraibh

• Rud éigin a cheapann sibh 
atá míchothrom

• Rud éigin atá sibh in ann 
a athrú

• Rud éigin ba cheart a 

bheith athraithe
• Rud éigin a mothaíonn 

sibh láidir faoi.

Is féidir ceist a bhfuil taithí
agaibh féin air a roghnú. Seans go
mbainfeadh sé leis an scoil, leis

an bpobal nó leis an mbaile a
bhfuil sibh i bhur gcónaí ann.
B’fhéidir gur ceist chothro-
maíochta agus chomhionannais a
bheadh ann nó ceist a ardaíodh i
ranganna roimh ré. Bhur
gcomhairle féin.

3. Ar an mbileog oibre Forógra
Páirtí, caithfidh tú trí phointe a
scríobh síos faoin gceist tháb-
hachtach a roghnaigh sibh agus a
rá cén fáth gur roghnaigh sibh é.
Cén fáth gur cheart do dhaoine
tacú le bhur bpáirtí?

4. Anois go bhfuil ainm páirtí,
lógó agus ceist thábhachtach a
mothaíonn bhur bpáirtí láidir faoi
roghnaithe agaibh, cén chaoi a
ndéanfaidh sibh feachtas chun
poiblíocht a fháil le haghaidh
bhur gceiste agus chun daoine a
spreagadh le vótáil daoibh? Céard
iad bhur straitéisí feach-
tasaíochta?

5. Cén chaoi a gcuireann sibh
sibh féin i láthair i rith an fheach-
tais? Cuimhnigh go mbeidh
daoine ag vótáil DAOIBHSE agus
ar son bhur gceiste. Cad é an
íomhá atá sibh ag iarraidh a chur i
láthair nuair a bhreathnaíonn
daoine oraibh? 

Nuair atá an ceacht
críochnaithe ag na daltaí,
fiafraigh de cheannairí na bpáir-
tithe a gcuid oibre a ghreamú den
bhalla. Cuir i láthair an t-ábhar os
comhair an ranga agus labhair ar a
bhfuil déanta. 

(Gníomhaíocht cruthaithe ag 
Conor Harrison agus PDST) 

2. Nuair a roghnaíonn sibh an cheist tá sibh chun páirtí polaitíochta a bhunú in éineacht le daoine eile a
mhothaíonn láidir faoin gceist chéanna. Tá deich nóiméad ag an ngrúpa chun cinneadh a dhéanamh ar ainm
bhur bpáirtí polaitíochta agus chun lógó a dhearadh. Líonaigí isteach é ar bhileog oibre  Lógó Páirtí / Siombail.
Ainmnigh ceannaire páirtí taobh istigh den ghrúpa. Caithfidh sibh prionsabail agus sluán a bhunú. Tabharfaidh
na prionsabail le fios cé atá in ann a bheith páirteach sa pháirtí. An bhfuil polasaí agaibh ar chomhionannas? Cén
chaoi a ndéannann sibh cinneadh? Déan sluán atá feiliúnach do phrionsabail agus do pholasaithe an pháirtí.

Seo cuid de na siombailí / lógónna atá ag na príomhpháirtithe polaitíochta in Éirinn. Tá páirtithe ann freisin,
cosúil leis an gComhar Críostaí, an Páirtí Cumannach, Muintir na hÉireann, an Páirtí Sóisialach Náisiúnach,
Páirtí an Dlí Nádúrtha, Sinn Féin Poblachtach, Socialist Workers Party agus Páirtí na nOibrithe srl.

Úsáid an bosca thíos chun ainm do pháirtí agus an tsiombail a chur in iúl. Mínigh céard a chiallaíonn an 
tsiombail.

Lógó Páirtí / Siombail Roghnaigh muid an tsiombail / lógó seo mar: 

Nóta do mhúinteoirí

Tabharfaidh an ceacht seo
deis do dhaltaí tuiscint a fháil
ar conas a fhoirmítear páirtithe
polaitíochta. Cuirfear béim ar
chúrsaí atá tábhachtach do na
daltaí féin agus ar dhóigheanna
le daoine eile a chur ar an aird-
eall faoi na cúrsaí sin. Mar
chuid den cheacht smaoi-
neoidh na daltaí ar straitéis
feachtasaíochta le fógraíocht a
dhéanamh ar cheisteanna táb-
hachtacha agus le daoine a
spreagadh le vótáil dóibh. Cuir
teorainn chúig nóiméad le gach
tasc chun fócas a thabhairt do
na daltaí. Ba cheart gur leor
ama é sin le haghaidh aiseolais
ar an ngníomhaíocht. B’fhéidir
go dteastódh leidíocht ó chuid
de na grúpaí chun iad a chur ag
smaoineamh faoi céard a
chaithfidh siad a dhéanamh.
Tabhair cóip de lógó na bpáir-
tithe do gach grúpa agus
leathanach forógra.

SRAITH PICTIÚR 3 
FOCLÓIR
1. Aerfort Bhaile Átha Cliath
2. Lár na cathrach
3. Timpeall na cathrach 
4. Na Radhairc shuimiúla
5. An túr solais
6. An zú
7. Páirc an Fhionnuisce
8. Staid nua an Aviva
9. Béile i mbialann deas
10. Dráma 

CEISTEANNA
1. An gceapann tú gur bhain siad 

taitneamh as an lá?
2. An dtaitneodh turas mar seo 

leatsa?
3. Cá ndeachaigh tú ar laethanta 

saoire anuraidh?
4. An raibh tú riamh ag gairdín na

n-ainmhithe/an Zú?

NATHANNA BREISE 
• I dtosach báire
• Ina dhiaidh sin
• Tar éis tamaill
• Ag deireadh an lae
• Bhuel…
• De réir dealraimh 
• Bhí siad caite amach!
• Is léir gur bhain gach duine 

an-taitneamh as an lá!
• Bhí na cailíní stiúgtha leis an 

ocras

Múinteoirí féachaigí ar leathanach facebook Chomhar na Múinteoirí
Gaeilge chun cóip de bhileog oibre do dhaltaí atá oiriúnach do na sraith pic-
tiúr a fháil don rang

AN CÚLÚ EACNAMAÍOCHTA – ÉIRE 2012 –
CÉARD A THARLA?

Ailt chabhracha bunaithe ar ‘Ábhar
beagáinín níos deacra’ don Bhéaltriail 2012’
An cúlú eacnamaíochta
Ní féidir a shéanadh go bhfuil drochbhail ar chúrsaí eacnamaíochta na tíre seo faoi láthair. Bhí
airgead againn go flúirseach cúpla bliain ó shin, le linn ré an Tíogair Cheiltigh, ach tá an ré sin thart
anois agus an tíogar imithe uainn! Is fadhb mhór í an cúlú eacnamaíochta in Éirinn inniu dar liom
mar tá go leor daoine dífhostaithe agus míshásta. Rinne an rialtas go leor leor ciorruithe le cúpla
bliain anuas agus tá scata daoine ag fulaingt de bharr na gciorruithe sin. D’eascair a lán fadhbanna
as an gcúlú eacnamaíochta. Tá go leor daoine dífhostaithe anois. Tá a lán daoine óga ag dul ar
imirce anois chomh maith. Tá aithne agamsa ar chúpla duine ó mo cheantar féin a d’imigh chun na
hAstráile anuraidh. Tá súil agam nach mbeidh orm féin dul ar thóir oibre thar lear nuair a bheidh an
scoil fágtha agam. Lá i ndiaidh lae anois, cloistear scéalta sna meáin faoi mhonarchana ag dúnadh,
oibrithe á ligean chun bealaigh, rátaí dífhostaíochta ag ardú. Táim tinn tuirseach de na scéalta seo!

Na difríochtaí a thug mise faoi deara i mo shaol
Cinnte, chuir an cúlú eacnamaíochta isteach ormsa. Déarfainn go raibh éifeacht ag an gcúlú ar gach
duine in Éirinn, beagnach. I mo cheantar féin thug mé faoi deara gur dhún go leor siopaí áitiúla síos
an bhliain seo caite. Chomh maith leis sin, ní thugann mo thuismitheoirí airgead póca dom a thuil-
leadh. Ach tuigim nach féidir leo. Caithfimid a bheith níos cúramaí faoi chúrsaí airgid anois. An
samhradh seo caite, fuair mé post samhraidh chun roinnt airgid a shaothrú dom féin. Bhí an t-ádh
liom an post a fháil mar níor éirigh le go leor de mo chairde post a fháil, bhí cúrsaí chomh dona sin!
Tá an t-ádh dearg liom freisin mar tá mo thuismitheoirí
fós ag obair, buíochas le Dia.  

Cén réiteach atá ar na fadhbanna seo?
Bhuel, níl a fhios agam chun a bheith macánta. Caithfidh
mé a admháil, nach bhfuil mórán suime agam sna cúrsaí
seo agus nach dtuigim cúrsaí eacnamaíochta ró-mhaith
ach an oiread.  Ach is dócha go gcaithfimid a bheith
dóchasach faoi chúrsaí mar ní bhíonn in aon rud ach seal,
mar a deir an seanfhocal agus is dóigh liom gur fíor dó. 

CÚINNE NA TEICNEOLAÍOCHTA
Bain triail as an tasc seo le rang idirbhliana 

• Foghlaimeoidh na daltaí conas íomhánna a aimsiú/úsáid ón idirlíon
• Cuirfidh siad snas ar a gcuid scileanna ríomhaireachta trí mheán na Gaeilge
• Is modh maith é seo chun dul siar a dhéanamh ar thopaic atá déanta cheana féin 
• Ag deireadh na bliana beidh fillteán deas acu don Ghaeilge

Roghnaigh topaic éigin atá clúdaithe agat sa rang don seisiún m. sh: ‘An Caitheamh Aimsire is
Fearr Liom’, ‘ An Clár Teilifíse is Fearr Liom’. 

Bí cinnte tascanna agus treoracha soiléire a thabhairt don rang, mar shampla:

Chun lán-mharc a ghnóthú don tasc seo caithfidh tú;
1. Alt a scríobh ar an topaic  [150 focal ar a laghad]
2. Úsáid a bhaint as 4 íomhá
3. clónna difriúla [fonts] a úsáid 
4. Leas a bhaint as Wordart don teideal
5. Bheith fíor-chúramach faoi litriú agus rialacha gramadaí na Gaeilge sa phíosa

CONAS ÍOMHÁ A AIMSIÚ & A ÚSÁID
1. Téigh chuig www.google.ie

2. Osclóidh leathanach mar seo
• Cliceáil ar ‘Gaeilge’
• Cliceáil ar Íomhánna
• Cuardaigh an íomhá atá uait

3. Déan deas-chliceáil ar an
Íomhá agus roghnaigh ‘Save as’
nó ‘ Copy’ 

4. Má roghnaíonn tú ‘copy’ beidh 
tú ábalta ‘paste’ a dhéanamh sa doiciméid.
Nó má roghnaíonn tú ‘Save as’ téigh chuig ‘insert’ pictiúr chun an íomhá a chur 
isteach i do dhoiciméid.  

Nathanna deasa le foghlaim
Ní bhíonn in aon rud ach seal
Tá an t-ádh dearg liom
Caithfidh mé a admháil
Ní féidir a shéanadh 

Forlíonadh na Múinteoirí ó Chomhar na Múinteoirí Gaeilge

Foclóir
Athrú ollmhór
Ré an Tíogair Cheiltigh thart
An tír i sáinn 
Géarchéim eacnamaíochta/
lag trá eacnamaíochta
Easpa airgid
Easpa dóchais
Easpa muiníne

Na fadhbanna a d’eascair ón gCúlú 
Eacnamaíochta
Comhlachtaí / Siopaí ag dúnadh síos
Eastáit tithíochta folamh
Fadhb na bochtaineachta ar leac an dorais arís
Dífhostaíocht & duairceas i réim 
Imirce agus an bád bán ag mealladh na n-óg

Cé atá freagrach?
An rialtas / Na polaiteoirí?
Pobal na hÉireann?

Na Forainmneacha Réamhfhoclacha
Is cumasc é an forainm réamhfhocal de ‘réamhfhocal’ + ‘forainm’, mar shampla: 
‘ar’ + ‘mé’ = orm; ‘chuig’ + ‘sé’ = chuige; ‘do’ + ‘tú’ = duit.

R. 1ú 2ú 3ú f 3ú b 1ú Iol 2ú Iol 3ú  Iol.
ar orm ort air uirthi orainn oraibh orthu
ag agam agat aige aici againn agaibh acu
as asam asat as aisti asainn asaibh astu
chuig chugam chugat chuige chuici chugainn chugaibh chucu
de díom díot de di dínn díbh díobh
do dom duit dó di dúinn daoibh dóibh
faoi fúm fút faoi fúithi fúinn fúibh fúthu
i ionam ionat ann inti ionainn ionaibh iontu
le liom leat leis léi linn libh leo
ó uaim uait uaidh uaithi uainn uaibh uathu
roimh romham romhat roimhe roimpi romhainn romhaibh rompu
thar tharam tharat thairis thairsti tharainn tharaibh tharstu

Samplaí:
Is féidir linn an doras a oscailt.
Níl suim dá laghad aici sa spórt.
Bhain an madra geit asam.
Má bhrostaimid beimid sa bhaile rompu.
Chuaigh an carr tharainn faoi luas ard.

Freagraí ar CnG 5!
(i)bhus  (ii)mheánlae  (iii)gcruachás  (iv)mhaidin . . . go hoíche  (v)dhoras  (vi)fhreagra
(vii)fhuinneog.

Cúinne na gramadaí 6

Filíocht Chomónta Ainmnithe:
An tEarrach Thiar  le  Máirtín Ó Direáin

Ná bígí gan Gaelscéal ar Scoil! Tá Gaelscéal ar Scoil ar fáil do mhúinteoirí agus do dhaltaí ar phraghas íseal agus tá lascainí le fáil i gcomhair orduithe móra. Is féidir
foirm shíntiúis a íoslódáil ag www.gaelsceal.ie nó téigh i dteagmháil leis an gcomhordaitheoir oideachais ag 091-897766 / caroline.nichualain@gaelsceal.ie

Prós Comónta Ainmnithe:
Dís  le  Siobhán Ní Shúilleabháin

Cúlra an dáin:
Seo ceann de na dánta is fearr atá

cumtha ag Máirtín Ó Direáin. Bhí Ó
Direáin den tuairim gurbh iad na focail,
an friotal agus an teanga na rudaí ba
thábhachtaí i ndán. Ba chuma, ar
bhealach, dar leis, faoi na smaointe agus
faoin tsamhlaíocht fiú. Seo mar a labhair
sé sa Réamhrá a bhí aige leis an gcnu-
asach Ó Mórna agus Dánta Eile (1957):

‘B’éigean dom rithim mo chuid
filíochta a bhunú ar rithim nádúrtha na
teanga féin mar a chuala mé í, gan a
malairt á cloisteáil agam ar feadh seacht
mbliana déag de mo shaol. . . Is dualgas
don fhile focal a chur ag rince os ár
gcomhair . . .’

Baineann sé úsáid as an bhfealsúnacht
seo sa dán An tEarrach Thiar. Ligeann sé
do na focail an pictiúr a dhathú, an scéal
a insint, an ceol a chumadh. Cruthaíonn
sé pictiúr de shlí bheatha mhuintir Árann
agus ar áilleacht an oileáin le linn an ear-
raigh sa dán. Ba mhaith a thuig sé, is léir,
go raibh meath ag teacht ar an saol trai-
disiúnta, primitíbheach sin in Árainn
agus go raibh deireadh ré an oileáin ag
teannadh leis go gasta.

Sraith de cheithre phictiúr atá sa dán,
gach ceann acu níos deise ná a chéile. Tá
radharc faoi leith i ngach véarsa. Anuas
ar na radharcanna tá fuaimeanna agus
dathanna a chruthaíonn an t-earrach san
anallód ina steilibheatha dúinn.

Déan cur síos gairid ar an gcaidreamh atá,
dar leat, idir an bhean agus an fear sa
ghearrscéal Dís.

Is beag caidreamh atá eatarthu i ndáiríre! Is
lánúin phósta iad agus tá leanbh acu. Sa
ghearrscéal seo dírítear aird an léitheora ar an
gcaidreamh atá eatarthu. Ní fhaighimid ach
sracfhéachaint bheag bhídeach ar an
gcaidreamh sin, áfach. Buailimid leo um
thráthnóna ina dteach cónaithe. Tá an fear ina
shuí cois na tine ag léamh an nuachtáin.Tá an
bhean suite trasna uaidh. Tá an leanbh ina
chodladh sa phram in aice láimhe.

Níl fonn cainte ar an bhfear. Tá a chloigeann
sáite sa nuachtán aige agus é an-soiléir nach
dteastaíonn uaidh a bheith ag comhrá lena
bhean chéile. Ar an dtaobh eile den scéal, tá sé
soiléir go dteastaíonn go géar ón mbean babhta
cainte a bheith aici lena fear céile. Tá sé soiléir
go bhfuil deighilt mhór eatarthu mar lánúin. Tá
sé soiléir freisin gur beag an meas atá ag an
bhfear seo – Seán – ar a bhean chéile. Tá sí
curtha ina háit – ina bosca – aige. Is fúithi siúd
cúramaí an tí ar fad agus aire a thabhairt don
leanbh ina dteannta. Ní theastaíonn uaidh aon
rud a chlos uaithi a chuirfeadh a háit sin i

mbaol.
Bíonn ionadh agus alltacht air a chloisteáil

uaithi go bhfuil sí míshona nó go bhfuil saoirse
de chineál ar bith de dhíth uirthi. Ní theast-
aíonn uaidh aon rud a chloisteáil faoi bhean an
tsuirbhé ach oiread. Ní theastaíonn uaidh an
socrú atá eatarthu a athrú ar ór nó ar airgead.
Ní úsáideann sé a hainm riamh nuair a
labhrann sé léi. Is fear céile ar an tseandóigh é.
Ní theastaíonn uaidh éisteacht léi agus titeann
sé ina chodladh faoin bpáipéar agus í fós ag
rámhaille léi, dar leis, faoi shaol na mban!

Níl ach drochchaidreamh eatarthu. Níl
tuiscint dá laghad ag an bhfear ar fhadhbanna,
ar thnútháin nó ar mhíshonas a mhná céile. Níl
uaidh ach an saol socair, síochánta, eagraithe
atá á chaitheamh aige a choinneáil sa tsiúl.

Cleachtaí:
(i) An mbeidh cupán tae (ag:tú), a Mháire?
(ii) Bhain sé (de:sé) a chóta.
(iii) Cad atá ag teastáil (ó:siad)?
(iv) Tá aithne (ag:sé) (ar:sinn).
(v) Níl maitheas ar bith (i: sí).
(vi) Tá talamh bhog (faoi:tú).
(vii) Tháinig na héin (chuig:sinn).

Gluais
caidreamh – relationship
deighilt – division
ag rámhaille – droning on
tnútháin – expectations.

I véarsa a haon tá fear ag obair sa ghort:
Fear ag glanadh cré
De ghímseán spáide . . .
Binn an fhuaim . . .

Sa darna véarsa tá fear eile ag baint feamainne ar an trá:
Fear ag caitheadh
Cliabh dá dhroim . . .
Ar dhuirling bháin . . .

I véarsa a trí feicimid go bhfuil na mná ag obair i dteannta na
bhfear ar an trá:

A gcótaí craptha,
Scáilí thíos fúthu:
Támh-radharc síothach . . .

Agus sa véarsa deiridh is ar an bhfarraige atá
siad ag saothrú:

Currach lán éisc
Ag teacht chun cladaigh
Ar ór-mhuir mhall . . .

Is cumasach agus is iontach na
pictiúir a chruthaíonn an file

dúinn sa dán. Seo ceann de na
dánta is fearr agus is snoite de

chuid an Direánaigh. 
Pictiúr lom, ealaíonta.

TEICNEOLAÍOCHT & GNÓ

BLÚIRÍNÍ
NUACHTA

Poist nua i nGaillimh 
Fuair an eacna-
maíocht i gCathair na
Gaillimhe dea-scéal
an tseachtain seo go
mbeidh an comh-
lacht teicneolaíochta,
Pivot Acquisition
Corp, ag cruthú suas
le 100 post idir seo
agus deireadh 2012.

Cruthófar 25 post  i mbliana agus táthar ag súil go gcuirfear 75 post leis
an líon sin i rith na bliana seo chugainn.

Is i bPáirc Theicneolaíochta na Gaillimhe, atá lonnaithe sa Pháirc Mhór
sé ar an taobh thoir den chathair, a osclóidh an comhlacht ionad seirbhísí
comhroinnte.

Beifear ag cur post ar fáil i réimse leathan earnálacha, lena n-áirítear
teicneolaíocht faisnéise, forbairt  bogearraí, airgeadas, tacaíocht do chus-
taiméirí idirnáisiúnta, bainistíocht tionscadal agus oibríochtaí mar-
gaíochta.

Deireadh le misean
NATO sa Libia?
Agus Muammar
Gaddafi marbh agus
rialtas nua i bhfeidhm
sa Libia, ní gá dar le
hAire Cosanta na
Fraince, Gerard
Lobuet, síneadh a
chur le misean Eagraíocht Chonradh
an Atlantaigh Thuaidh (NATO) sa tír.

Dúirt an tUasal Lonbuet  gur ceart go
dtabharfaidh an comhphobal
idirnáisiúnta lámh chúnta do chean-
naireacht nua na Libia, ach is ag díriú ar
thacaíocht pholaitíochta, seachas
tacaíocht mhíleata, a bheidh siad
amach anseo.

D’fhógair NATO réamhphleananna
chun deireadh a chur lena bhfeachtas
buamála ar 31 Deireadh Fómhair, ach
cuireadh aon chinneadh cinnte ar ceal
ar an gCéadaoin.

Seoltar scéalta chuig:
nuacht@gaelsceal.ie

Oideachas ag Meán Oíche
Níl sé ina thús go meán oíche
do dhornán coláistí sna Stáit
Aontaithe i dtaca leis an
oideachas!

Tá coláistí áirithe thall ag
cur ranganna ag meán oíche
ar fáil chun freastal ar
dhaoine a bhfuil páistí acu,
nó níos mó ná post amháin,
nó fiú chun freastal orthu
siúd nach maith leo dul ina
gcodladh ag an ‘ngnáth-am’.    

An rud is annamh is iontach, dar ndóigh, agus tá fás nach beag ag
teacht de réir a chéile ar an éileamh ar na ranganna seo.

Dar le teagascóir síceolaíochta, Joy Goodie, i gcoláiste pobail Baltimore
County, is ann do dhá chineál mic léinn ag na ranganna meán oíche, iad
siúd nach dtéann sa leaba go luath cosúil léi féin, agus daoine a cheap go
raibh siad ag clárú do ranganna meán lae ach nach raibh an dara rogha
acu ach coinneáil leis!

Rialacha nua i dtaca le tiomáint faoi thionchar dí
Faoi na rialacha nua a tháinig i bhfeidhm ag meán oíche aréir, laghdaíodh ar an teorainn do
thiomáint faoi thionchar dí mar a leanas: ó 50mg go 20mg ar gach 100ml fola do thiománaithe
sainithe, lena n-áirítear iad siúd atá ag tiomáint ar feadh tréimhse níos lú ná dhá bhliain agus tiomá-
naithe proifisiúnta.

Laghdaíodh ar an teorainn do thiománaithe eile ó 80mg go 50mg.
Má bheirtear ar thiománaí ag dul thar an teorainn, ach idir 50mg agus 80mg agus más rud é nach

raibh siad dícháilithe cheana, gearrfar fógra um pionós socraithe orthu, fíneáil agus trí phointe ar a
gceadúnas.

Gearrfar fíneáil ar thiománaithe sainithe atá thar an teorainn de 20mg agus suas go 80mg agus
déanfar iad a dhícháiliú ar feadh trí mhí.

Ar chuala tú riamh trácht ar Dennis Ritchie?
Diarmuid Ó Muirgheasa

AG tús na míosa, chaill an domhan
teicneolaíochta fathach, fear a raibh
níos mó tionchair aige ar an domhan
mar atá anois a mhúnlú ná duine ar
bith eile a mhair riamh, nach mór. 

Ní hamháin go ndearna an fear seo
féin rudaí iontacha, thug sé an deis
do dhaoine eile rudaí dochreidte a
chruthú chomh maith, agus is beag
ríomhaire ar domhan anois, má tá
ceann ar bith ann, nach bhfuil rian dá
obair le feiscint air. 

Nuair a bhaineann lucht teicneo-
laíochta úsáid as an bhfrása úd a dúirt
Newton maidir le seasamh ar ghuaillí
fathaigh, is d’fhathaigh ar nós an fhir
seo a bhítear ag tagairt.

Seans go bhfuil tú ag smaoineamh
anois go bhfuil áibhéil á déanamh
agam, agus nach raibh in Steve Jobs
ach bainisteoir, fear margaíochta i
ndáiríre. 

Nó b’fhéidir gur duine tú a aon-
taíonn go hiomlán go ndearna Steve
Jobs níos mó ar son na ríomhaireach-
ta ná duine ar bith riamh. 

Nó b’fhéidir gur duine tú, duine de
mhionlach fíorbheag, a bhfuil a fhios
acu nach faoi Steve Jobs a bhfuil mé
ag labhairt, ach Dennis Ritchie.

“Cé?” a deir tú. “Níor chuala mise

trácht ar Dennis Ritchie riamh.” Agus
ní haon ionadh más sin a cheapann
tú, mar ní ainm é atá, nó a bhí riamh, i
mbéal an phobail. Fear príob-
háideach, ciúin a bhí in Dennis
Ritchie – eolaí ríomhaireachta a bhí
rud beag níos cóngraí don steiréitíopa
ná mar a bhí Steve Jobs. Bhí Jobs
rathúil mar fhear gnó seachas mar
eolaí. Ar an láimh eile, áfach, bhí
suim ag an Uasal Ritchie san
eolaíocht agus sa teicneolaíocht ar
son na heolaíochta agus ar son na
teicneolaíochta.

D’oibrigh sé in Bell Laboratories
sna 1960idí agus 1970idí, áit a ndear-
nadh an oiread sin chun domhan an
lae inniu a mhúnlú. Tá 7 nduais
Nobel buaite ag eolaithe Bell Labs
thar na blianta, agus sin gan trácht ar
an obair uilig a rinneadar nár
ghnóthaigh duais dá leithéid. Is in
Bell Labs a dearadh an chéad
trasraitheoir mar shampla, an teicne-
olaíocht ar a bhfuil ríomhairí uile an
domhain anois bunaithe. 

In pé cúinne den tsaotharlann inar
oibrigh an tUasal Ritchie agus a
chomhghleacaithe, rinneadh dhá
phíosa oibre ar deacair áibhéil a
dhéanamh ar an tionchar a bhí acu.
An dá rud úd ná an córas oibriúcháin
UNIX agus an teanga ríomhchláraithe

“C”. 
Níor chuala tú faoi cheachtar acu?

Ní dócha gur tú an t-aon duine nár
chuala. Munar “teicneolaí” tú, is beag
cúis go mbeadh cloiste agat fúthu,
ach eatarthu, mhúnlaigh siad nach
mór chuile bhogearra atá againn
anois.

Tosóimid le UNIX. Ba é an chéad
“chóras oibriúcháin” é, mar a
thuigimid an frása inniu, agus mar
sin is uaidh a shíolraigh Windows,
agus OSX, agus ní hamháin sin ach
Android agus iOS agus chuile chóras
oibriúcháin eile a ritheann ar chuile
ríomhaire mórthimpeall an domhain.
Is deacair a shamhlú go bhfuil píosa
oibre ar bith eile, i stair iomlán an
chine dhaonna, ar éirigh leis scai-
peadh mórthimpeall an domhain
chomh tapa sin, agus múnla iomlán
an domhain sin a athrú. I gcás
Android, tá sé bunaithe, ní hamháin
ar an gcoincheap a leag Ritchie agus a
chomhghleacaithe síos, ach nach
mór ar an gcruth ceannann céanna a
bhí acu. Ní fheicfeá na cosúlachtaí ar
an gcéad radharc, b’fhéidir, ach tá
siad ann! 

Maidir le C, is uaidh a shíolraigh
beagnach gach mórtheanga ríomhch-
láraithe a úsáidtear i mbeagnach gach
áit na laethanta seo. Más teicneolaí tú

beidh eolas agat ar theangacha ar nós
Java, C++, Objective-C srl. Munar
teicneolaí tú, is leor a rá gur dearadh
chuile app ar fhóin Android le Java.
Dearadh Windows le C++ den chuid
is mó, agus baintear úsáid as C++ nó
C féin i mbeagnach chuile mhórch-
luiche ríomhaireachta a foilsíodh
riamh. Tógadh chuile app ar an
iPhone le Objective-C.

Ní deacair a thuiscint cén fáth ar
tugadh an oiread sin airde ar bhás
Steve Jobs agus nár tugadh aird ar
bith ar bhás an Uasail Ritchie, ach is
trua é ar aon chaoi. Gan beag is fiú a
dhéanamh de Jobs, níl duine ar bith
sa domhan teicneolaíochta a thug
níos mó don domhan ná Dennis
Ritchie. Níos mó ná sin bhí sé cineálta
mar dhuine, agus modhúil, agus
murb ionann agus fathaigh eile is
deacair aon mhórlocht a fháil air – níl
sé freagrach as poist a chur ar fáil i
siopaí allais sa tSín, nó níl aon
mhórfhabht eile a gheobhfá air ach
oiread. I 1999 bhronn an tUachtarán
Bill Clinton an Bonn Náisúnta Teicne-
olaíochta air, agus bronnadh duais
mhór eile, Bonn Hamming, air i 1990.
D’éirigh sé as a phost in Bell in 2007
agus fuair sé bás ar 12 Deireadh
Fómhair i ndiaidh tinnis fhada. Bhí sé
70 bliain d’aois.

“Cé?” a deir tú. “Níor chuala
mise trácht ar Dennis Ritchie
riamh.” Agus ní haon ionadh
más sin a cheapann tú, mar ní
ainm é atá, nó a bhí riamh, i
mbéal an phobail. Fear príob-
háideach, ciúin a bhí in Den-
nis Ritchie – eolaí
ríomhaireachta a bhí rud
beag níos cóngraí don
steiréitíopa ná mar a bhí
Steve Jobs.

Dennis Ritchie, 1941-2011

Seosamh Ó Riain

FOLÚNTAIS / CÚRSAÍ

Gníomhairí
ag 

teastáil
Tá fás ag teacht ar ár bhfoireann agus muid

ag iarraidh cur leis an méid gníomhairí 
timpeall na tíre. Is post i do chuid ama féin a

bheadh anseo, ag ardú phróifíl Gaelscéal i do
cheantar féin ar bhun coimisiúin.

Má tá am agat agus airgead breise uait
déan teagmháil le Ciaran ag 

086-0234255 eolas@gaelsceal.ie 
chun tuilleadh eolais a fháil.

www.oegaillimh.ie

Spriocdháta: Déardaoin, 17 Samhain, 2011

Is fostóir comhionannas deiseanna í Ollscoil na hÉireann, Gaillimh

1. Stiúrthóir ar Aistriú 
Teicneolaíochta agus Nuálaíocht 

Spriocdháta: Déardaoin, 27 Deireadh Fómhair, 2011
Sonraí/gnáthamh iarratais:
Le tuilleamh eolais a fháil agus le hiarratas a dhéanamh téigh
chuig www.publicjobs.ie

2. Bainisteoir ar Phrótacal Idirlín 
agus ar Chonarthaí Tráchtálaíochta

3. Feidhmeannach Tráchtálaíochta

Fáiltítear roimh iarratais ar na trí phost seo a leanas san Oifig
Aistriú Teicneolaíochta ‘Ignite’:  

An  bhfuil 
folúntas agat?

Tóg fógra le  Gaelscéal, 
lascaine  le  fáil ar 

leathanach folúntais.

Déan teagmháil le 
Patricia  ag  

086–0234251 
nó  

fograi@gaelsceal.ie Ag Cothú Phobal
na Gaeilge

Faoi láthair táimid ag lorg iarratas ó dhaoine 
a bhfuil suim acu sna poist seo a leanas: 

• Margaíocht / Oideachas / Riarachán
• Is é an spriocdháta d’iarratais ná 31/10/2011

Ní mór d’iarratasóirí a bheith líofa sa Ghaeilge – 
TEG Leibhéal C1 nó amhlaidh 

(Ardchaighdeán Gaeilge idir scríofa agus labhartha)

www.uisce.ie                       jobs@uisce.ie                             (097) 82111

Coláiste UISCE
Coláiste Eachtraíochta 
sa Ghaeltacht i mBéal 

an Mhuirthead, Co. Mhaigh Eo 

30.09.20
11•

€1.65  (£1.50)

Uimh. 39 

Ag Cothú Phobal na Gaeilge

Forlíonadh 8

leathanach 

saor in 
aisce!
- nós*

NÁISIÚNTA

Eoghan Ó Néill

L. 11

Máistir an mhéarchláir 

mar ghuth na nGael

L. 7

Forlíonadh Comhar na

Múinteoirí Gaeilge istigh

an tseachtain seo

L. 36

Ní bheidh ‘FF Neamhspleách’ i

gConamara dar le comhairleorí

Colm Ó Broin, Comhfhreagraí

Polaitiúil Gaelscéal

CÉ go bhfuil Éamon Ó Cuív ag

tarraingt conspóide i gcónaí níl

aon seans go mbunófar 'Fian-

na Fáil Neamhspleách' i

gConamara dar le comhair-

leoirí áitiúla.

Tá míshástacht le ceannairí

an pháirtí léirithe ag Ó Cuív i

dtaobh an chinnidh gan iar-

rthóir a sheasamh sa toghchán

Uachtaránachta agus de réir

tuairiscí táthar ag machnamh

ar scoilt a dhéanamh ó chean-

náras Fhianna Fáil.

Deir an Comhairleoir Seán Ó

Tuairisg nach bhfuil aon chaint

sa cheantar faoi scaradh ón

bpáirtí.
“Níl seans dá laghad go

mbunóidh Éamon Ó Cuív

páirtí nua ná Fianna Fáil

Neamhspleách i gConamara

ná i nGaillimh,” ar seisean. 

“Labhair sé le cruinniú

cumainn le déanaí agus dúirt

gur cheart athnuachan a

dhéanamh taobh istigh den

pháirtí.
“Tá muid ag díriú ar dhaoine

óga a earcú agus iad a chur

chun cinn sa chéad toghchán

áitiúil eile agus tá muid den

tuairim gurb é sin an bealach is

fearr chun é sin a dhéanamh,”

arsa Ó Tuairisg.

Dúirt Breitheamh Ard-

chúirte Dé Máirt go ndéanfar

iarratas ar chostais in éadan Uí

Chuív de bharr a róil in agóid

faoi cheart bealaigh in Óstán

Chaisleán Áth na Fuinseoige

ag an deireadh seachtaine.

Dúirt an breitheamh go

bhféadfaí díspeagadh cúirte a

chuir ina leith chomh maith.

Ní hé seo an chéad uair gur

tharraing Ó Cuív conspóid faoi

chúrsaí dlí le déanaí óir dúirt sé

go mbeadh sé sásta dul go

príosún seachas táille ar

thancanna séireachais a íoc.

Ar lean ar leathanach 3

Súil Siar na

Seachtaine

L. 8

www.gaelsceal.ie

I láthair ag bronnadh duaiseanna Chomórtas Liteartha an Oireachtais, bhí Prionsias Mac a'Bhaird

buaiteoir cumadóireacht amhrán agus Úna Uí Lachtnáin, Uachtarán Oireachtas na Gaeilge. Is iad

Comórtais Liteartha an Oireachtais na comórtais is mó le rá maidir le scríbhneoireacht na Gaeilge. 

Ag fanacht dílis do cheird a shinsear - Mac a’Bhaird

“Níl meas ar bith ag éinne idir 18-30 orainn agus tá náire orainn ag dul thart ag rá go

bhfuil muid le Fianna Fáil” : Comhairleoir FF

meán fómhair 11  eag. 26

nós*
iris ghaeilge don nua-aois     

Moltaí FnaG 

diúltaithe ag na 

heagraíochtaí 

bunmhaoinithe 

Seimineár Oibre ‘Aontas Phobal na

Gaeilge’ ar siúl i nGaillimh inniu, Féach l. 6

Anton Mac Cába

TÁ súil go bhfuil Cruinniú

Earnála den Chomhairle

Aireachta Thuaidh/Theas

chun moltaí a phlé an 12

Deireadh Fómhair maidir le

hathrú ar mhaoiniú

eagraíochtaí Gaeilge a mhol

Foras na Gaeilge. 

B’shin a dúirt Arthur Scott,

státseirbhíseach sinsearach ó

thuaidh, ag cruinniú de

Choiste na Roinne Cultúir,

Ealaíon agus Fóillíochta sa

Tionól ó thuaidh. Ag an chru-

inniú den Choiste, labhair Fer-

die Mac an Fhailigh, Príomh-

Fheidhmeannach an Fhorais

agus Éamonn Ó hArgáin,

Ceannaire ar an Rannóg Gnó.

D’admhaigh Mac an Fhailigh,

maidir leis na heagraíochtaí a

thug freagra, gur dhiúltaigh

siad uilig do na moltaí.  

Ar lean ar leathanach 6

Fear gafa 

i gcás 
dhúnmharú 

John Kenny

Seosamh Ó Riain 

GHABH na Gardaí fear atá

beagnach dhá scor bliain

d’aois thart ar a naoi a chlog

tráthnóna Céadaoin i

gCathair na Gaillimhe mar

gheall ar dhúnmharú John

Kenny, fear ósta agus múin-

teoir.  
Tuigtear gur eachtran-

nach é an fear atá á cheistiú

ag Stáisiún na nGardaí ar

Shráid an Mhuilinn i nGail-

limh agus go bhfuil cónaí air

in Uachtar Ard, an sráidb-

haile céanna inar dún-

mharaíodh an tUasal Kenny.

Is faoi Alt 30 den Acht um

Chionta in aghaidh an Stáit

1939 a gabhadh an fear agus

féadfar é a choinneáil le

haghaidh ceistiúcháin ar

feadh suas le dhá uair déag

agus trí fichid sula gcaith-

fear é a chúiseamh nó é a

scaoileadh saor.

Tá an Garda Síochána –

idir Bhleachtairí Sinsear-

acha agus Shaineolaithe

Fóiréinsice ón mBiúró

Náisiúnta um Imscrúdú

Coiriúil – ag cur píosa i ndi-

aidh píosa fianaise le chéile

go 
deismíneach

mionchúiseach chun teacht

ar an gceannfháth leis an

dúnmharú brúidiúil seo i

sráidbhaile ciúin síochánta.

Ar lean ar leathanach 2

14.10.2011•

€1.65  (£1.50)

Uimh. 41 

Ag Cothú Phobal na Gaeilge

An mbeidh

na hAll
Blacks sa

chluiche

ceannais? 

L 31

www.gaelsceal.ie

NÁISIÚNTA

Páidí Ó Lionáird 

L 11

Martin 

McGuinness 

faoi agallamh 

L6 Tús ré na 

Gaelscolaíochta i

mBaile Munna 

L 28

Nuacht Litríochta

le Meadhbh Ní

Eadhra L26

Géarchéim airgid san Ionad

Tacaíochta Teaghlaigh

Ionad Teanga i gConamara i gcomhráití leis an mbanc an tseachtain seo

Máirtín Ó Catháin

TÁ grúpa tuismitheoirí i gCois Fharraige

i  gConamara gaibhte i mbun gnímh go

práinneach le súil agus gur féidir an tIon-

ad Tacaíochta Teaghlaigh in Indreabhán

– a bhí ceaptha a bheith ina shampla do

chothú na teanga sa nGaeltacht uilig – a

thabhairt slán ó fhiacha.  

Teastaíonn €25,000 as seo go Nollaig

agus teastaíonn €77,000 uilig as seo go

ceann roinnt míonna.  Ach má bailítear

an méid sin ní bheadh ann ach go

mbeadh na deacrachtaí curtha ó dhoras

go fóilleach; tá bearna mhór idir an

caiteachas agus an teacht isteach san

Ionad Tacaíochta Teaglaigh agus tá sin

ag cur na seirbhíse uilig i mbaol.  

Idir an dá linn tuigtear go bhfuil sé

tugtha le fios ag triúr de stiúrthóirí an

chomhlachta atá ag reachtáil an Ionaid

go mbeidh siad ag éirí as; thoiligh siad

fanacht nó go gceapfaí stiúrthóirí ina n-

áit.  
Cuireadh tuismitheoirí ar an eolas

faoin drochbhail atá ar chúrsaí airgid san

Ionad Tacaíochta Teaghlaigh ag cruinniú

an tseachtain seo caite.  

Tuigtear go bhfuil mí-shástacht i

measc na dtuismitheoirí a bhí ag cur a

gcuid páistí agus gasúr chuig an

naíolann agus an naíonra gur fágadh

chomh fada é sular cuireadh ar an eolas

iad faoin ngéarchéim.  

Ar lean ar leathanach a 5

Míshástacht go fóill ann i dtaca leis an tSamhail Nua Mhaoinithe 

Próiseas Comhairliúcháin

ann - 12 seachtain eile le

moltaí FnaG a phlé 

Anton Mac Cába

DÉ Céadaoine shocraigh an

Chomhairle Aireachta

Thuaidh Theas ar chomhair-

liúchán 12 seachtain a reachtáil

maidir leis na moltaí nua

maoinithe ó Fhoras na Gaeilge

d’eagraíochtaí 
bun-

mhaoinithe. 

Is leis na heagrais bhun-

mhaoinithe go háirithe a

bhainfidh an próiseas. 

Déanfear leasú “mar atá

riachtanach agus cuí” de bharr

an phróisis.

Ba iad na hAirí ón dá dhlínse

a bhí i láthair ag an chruinniú

in Ard Mhacha: Carál Ní

Chuilín agus Jonathan Bell ón

Tuaisceart agus Jimmy Deeni-

han agus Dinny McGinley ón

Deisceart. 

Rinne thart ar 15 ionadaí ó

eagrais Ghaeilge stocaireacht

ar an Chomhairle. Tháinig

Carál Ní Chuilín, Aire Cultúir,

Ealaíon agus Fóillíochta an

Tuaiscirt, amach chun labhairt

le cuid den mhuintir. 

Dúirt Gordon McCoy ó Ion-

taobhas Ultach go raibh Dinny

McGinley “cairdiúil go maith.

D’fhan siad ag caint.”

Chuir Janet Muller ó Pobal

fáilte roimh chinneadh na

nAirí, ach is é a dúirt sí, “Beidh

le feiceáil. Sílim go bhfuil go

fóill imní ar na heagraíochtaí.

Ach aithníonn Pobal go

bhfuaireamar éisteacht ó na

hAirí. Creidimid go bhfuil deis

níos fearr againn tionchar a

imirt ar na moltaí.”

Ar lean ar leathanach a 2

Moill Eile ar

Thuarascáil

Ráth Bhoth 

Danny Brown

CUIREADH moill eile

ar an tuarascáil ón

Bhord Náisiúnta um

Páistí a Chaomhnú san

Eaglais Chaitliceach i

nDeoise Ráth Bhoth i

gContae Dhún na

nGall.
Seo an ceathrú moill

atá curtha ar an

tuarascáil ó fógraíodh

go raibh sé le foilsiú

agus tá imní ar dhaoine

sa Deoise go bhfuil

rudaí níos measa de

bharr na moilleanna.

Is beag an t-eolas atá

ar fáil ar an fháth atá

leis an mhoill, ach dúirt

cléireach sinsearach sa

Deoise inné gur thuig

sé go mbeadh

tuarascálacha á bhfoil-

siú ar shé dheoise ag an

am amháin agus gur

féidir go bhfuil baint

aige sin leis.

Más fíor dó, beidh

gearáin ó na híobar-

taigh gur cuireadh

moill ar na foilseacháin

le damáiste do chlú na

heaglaise a laghdú.

Ní féidir leis an

Bhord Náisiúnta lab-

hairt ar na fáthanna

faoi choinníollacha an

chonartha atá acu.

Bhronn POBAL, scátheagras abhcóideachta phobal na Gaeilge 288 litir ar an Aire Cultúir, Ealaíon

agus Fóillíochta, Caral Ní Chuilín, Dé Luain. Bailíodh na litreacha ó phobal na Gaeilge mar gheall

ar bhuarthaí forleathan maidir le moltaí Fhoras na Gaeilge sa Samhail Nua Maoinithe



Tá Oíche Shamhna linn arís,
31 Deireadh Fómhair. Féile
cheilteach í ag ár sinsir
chun slán a rá leis an
samhradh. 

Chomh maith leis sin, chreidtí go
raibh an líne idir na mairbh agus na
daoine beo thar a bheith lag ar an
oíche sin agus go raibh na mairbh
ábalta teacht ar ais, don oíche sin
amháin. 

As an gcreidiúint agus ceiliúradh sin
d’fhás Oíche Shamhna mar atá sí ar
eolas againn anois. Ach, fiú le 60 nó 70
bliain anuas, tá an-chuid i ndiaidh
athrú faoin bhféile. Tháinig an-chuid
nósanna go hÉirinn ó thíortha eile, go
háirithe ó na Stáit Aontaithe. 

Éire
Tá Éire lán le traidisiúin agus sean-
nósanna atá imithe anois leis na
blianta. Má labhraíonn tú le sean-
daoine Éireannacha, beidh siad in ann
an-chuid scéalta agus traidisiún a lua
leat faoi Oíche Shamhna nár chuala tú
trácht orthu riamh. Tá an dóigh a bhí
acusan le ceiliúradh a dhéanamh
uirthi i bhfad ó phuimcíní, cultacha
agus a bheith ag imirt bob nó bia mar a
dhéanann páistí an lae inniu. 

D’imir an tAthair Eddie Bheartla Ó
Conghaile, cleasa agus cluichí leis na
páistí eile ina cheantar ar Oíche
Shamhna nuair a bhí sé ag fás aníos
sna 40aidí agus 50aidí. 

Is as Carna i gConamara an tAthair
Eddie agus chuaigh páistí an cheantair
go dtí an teach céanna Oíche Shamh-
na agus d’imir siad na cluichí agus
cleasa ansin.  

Cluiche amháin a bhí acu go raibh
focal éagsúil ag gach duine. Dá ndéar-
fadh duine amháin an focal agatsa,
bhí ort é a rá ar ais leo faoi dhó.
D’éirigh sé níos sciobtha agus dá
ndéanfá botún nó dá dtabharfá an
freagra mícheart ar ais, chuirfí stríoc
dhubh ort.  

“Uaireanta ní aithneodh tú iad agus
iad ag dul abhaile clúdaithe i ndubh,”
a deir an tAthair Eddie ag gáire.

Bhí roinnt cleas ann a raibh
aclaíocht ag baint leo. Bheadh ort
dreapadh thar rudaí nó faoi rudaí gan
titim ar an urlár.

“Oíche bhreá, spraíúil a bhí ann,” a
deir an sagart.  Bhí cúpla cluiche ann a
bhaineann leis an draíocht freisin,
Ghlac na cailíní beaga páirt sna cluichí
sin go hiondúil. De ghnáth, cheap na
cailíní gur bhain torthaí na gcluichí sin
leis an bhfear a phósfadh said: a ainm,
cruth nó chéad litir a ainm. Ní gach
rud atá athraithe ar ndóigh!

Cluiche eile ná go gcuireadh cailíní
clúdach ar a súile ionas nárbh fhéidir
leo aon rud a fheiceáil. Shiúileadh siad
isteach go páirc chabáistí agus phio-
ceadh siad ceann de na cabáistí. Dá
mbeadh an-chuid ithreach ar na
fréamhacha, chiallaíodh sé sin go
mbeadh airgead ag a leannán. Nuair a
d’itheadh siad an cabáiste bheadh a
fhios acu cén sórt duine a bheadh ann

– binbeach nó binn. D’imir siad an
cluiche ‘Ducking’ freisin. Chuirtí úlla
agus airgead – leathchoróin de ghnáth
- i mbabhla uisce agus bhíodh ort é a
aimsiú le do bhéal amháin. Ní
dheachaigh an cluiche sin i léig. D’imir
mé féin an ceann sin le mo dheir-
fiúracha ní go rófhada ó shin. 

Ar ndóigh, bíonn bairín breac ag
daoine Oíche Shamhna freisin agus níl
an traidisiún sin imithe go hiomlán
ach oiread. Go hiondúil, cuirtear
fáinne istigh ann agus uaireanta bíonn
airgead ann freisin. Má fhaigheann tú
an fáinne, beidh rómáns agat i rith na

bliana. Má fhaigheann tú an t-airgead,
beidh bliain ratha agat. 

Bhíodh triacla ar arán m’athar Oíche
Shamhna nuair a bhí sé ag fás aníos
ionas go mbeadh sé níos blasta. Lá
baistí an t-aon am eile a bhíodh triacla
acu ar an arán.    

Bhíodh – agus tá – roinnt foréigin ag
baint leis an oíche seo freisin. Sna
50aidí agus 60aidí i Maigh Eo, is
cuimhin le m’athair daoine a bheith ag
dreapadh suas ar dhíon seandhaoine
agus rudaí a chur thar an simléar ionas
go rachadh an deatach uilig isteach sa
teach. Scaoil daoine ainmhithe amach

an oíche sin freisin agus scriosadar
roinnt plandaí agus barraí freisin, go
háirithe cabáistí i gceantar Mhaigh Eo. 

Ní raibh mórán foréigin ag baint leis
an oíche i gceantar Charna i gConama-
ra, chomh fada is féidir leis an Athair
Eddie a rá. An t-aon rud dainséarach
faoin oíche, dar leis an sagart, ná go n-
éiríodh na cluichí sách dainséarach
uaireanta, ach ní dheachaigh siad thar
fóir leo, de réir a chuimhne. 

Ba oíche mhór í Oíche Shamhna do
dhaoine a bhí i ndiaidh daoine muin-
teartha a chailliúint, a deir an tAthair
Eddie. Dar leis, tá sé fós mar sin. 

Creideann daoine gur féidir leis na
daoine atá imithe as an saol seo teacht
ar ais Oíche Shamhna. Creideann siad
go dtagann na daoine marbha ar ais
chun cabhair agus cúnamh a fháil
agus gur féidir leo cúnamh a thabhairt
do na daoine atá fós beo freisin. Crei-
dtear go dtéann na daoine marbha go
dtí teach a muintire nó go dtí an
séipéal ag súil le go dtiocfaidh a lean-
náin go dtí an séipéal le paidreacha a
rá. Téann daoine go dtí na reiligí
freisin.

“Bíonn trí aifreann ar siúl lá na
marbh,” a deir an tAthair Eddie.    

Amharcann Katie McGreal ar na
nósanna a bhaineann le hOíche na
Marbh in Éirinn agus i gcéin

Na Stáit Aontaithe
Tá Oíche Shamhna fós á ceiliúradh
againn anseo in Éirinn ach tá sé níos
cosúla leis an gceiliúradh a bhíonn ar
siúl sna Stáit Aontaithe ná na sean-
nósanna a dhéantaí anseo in Éirinn. 

“Ba cheiliúradh ollmhór Oíche
Shamhna nuair a bhí mé ag fás aníos,”
a deir Kelsey Dunshee ó Iowa sna Stáit
Aontaithe. 

Is cuimhin léi a bheith ag bailiú
rudaí chun a culaith féin a dhéanamh
nó a bheith ag ceannach culaithe agus
ar ‘Beggars' Night’ d’imríodh sí bob nó
bia (trick or treat)  agus d’fhaigheadh

sí milseáin ó na comharsana.
“Is cuimhin liom a bheith ag cur

iachaill ar mo thuismitheoirí mé a
thógáil go dtí na tithe a thug milseáin
mhaithe amach in ionad torthaí nó
taifí déistineach,” a deir sí – díreach
cosúil liomsa!  

In Éirinn, imrímid bob nó bia ar
Oíche Shamhna amháin, ach is cosúil,
in áiteanna éagsúla sna Stáit Aon-
taithe go n-imríonn siad bob nó bia
oíche eile, Beggars’ Night. Piocann
gach cathair lá i lár na seachtaine agus
tugann siad Beggars’ Night air. Pio-
cann siad lá éagsúil gach bliain.   

Bíonn ‘candy corn’ acu ag an am sin
den bhliain sna Stáit Aontaithe freisin.
Sin siúcra i bhfoirm arbhair. Tá dath
oráiste, buí agus donn air. 

“Bhíodh sé i mbabhlaí timpeall an tí
i gcónaí ag mo mham ag an am sin den
bhliain,” a deir Kelsey.

Dhéanadh máthair Kelsey milseáin
as síolta puimcíní freisin. Róstálaíodh
sí iad agus chuireadh sí salann nó
siúcra orthu.

Ba rud ollmhór é an puimcín i
dteach Kelsey. Théadh sí go dtí feirm
na bpuimcíní lena muintir agus rogh-
naíodh siad an puimcín ‘foirfe’.

Théadh siad abhaile agus shnoíodh
siad aghaidh amach as an bpuimcín
ionas go mbíodh siad in ann coinneal
a chur isteach ann agus é a lasadh. 

Níl mórán cur amach aici ar
fhoréigean Oíche Shamhna. 

“Uaireanta, chuala mé faoi dhaoine
óga callánacha agus racánacha
(rowdy) ag déanamh rudaí beaga ach
spraoi a bhí ann den chuid is mó,” a
deir sí, “Caitheann daoine uibheacha
agus páipéar leithris le thithe uairean-
ta, ach ní rud mór é de ghnáth.”

Níor fhoghlaim sí faoi stair Oíche
Shamhna agus níl aon eolas aici ar an
bhfáth go raibh sí á ceiliúradh. Lá
spraoi a bhí ann di, in ionad lá na
marbh. 

Ach ag an am céanna, chuala sí
trácht ar thithe scanrúla a cheapann
daoine taibhse a bheith ann agus
chuaigh sí go dtí ceann nó dhó acu.
Braitheann sí ar scannáin scanrúla a
bhíonn ar an teilifís Oíche Shamhna
agus tá aithne aici ar dhaoine óga a
théann go reiligí Oíche Shamhna chun
eagla a chur orthu féin. 

Puimcíní
San ochtú haois déag, rinne an gabha dubh
Éireannach, Jack, comhaontú leis an Diab-
hal nuair a bhí sé ag imirt cártaí. D’éirigh leis
agus gheall an Diabhal nach dtógfadh sé a
anam. Nuair a fuair sé bás, ní raibh cead aige
dul go Neamh de dheasca an chearrbhachais a
rinne sé i rith a shaoil agus bhí air siúl timpeall
na tíre mar thaibhse. An t-aon rud a bhí aige ná tor-
napa. Rinne sé poll sa tornapa agus chuir sé gual ar lasadh istigh ann
chun solas a thabhairt dó.  Deirtear go bhfuil Jack fós ag siúl timpeall na
tíre agus ceapann daoine má tá lóchrann acu san fhuinneog Oíche
Shamhna nach dtiocfaidh Jack go dtí a dteach. Ach, tá puimcín níos
éasca le gearradh amach agus nuair a tháinig siad anseo ó Mheiriceá
ghlac na hÉireannaigh leo in ionad an tornapa.  

Taibhse
Tugtar ‘Lá na Marbh’ ar Oíche Shamhna uaireanta. Crei-

deann a lán daoine go n-imíonn an ‘balla’ idir daoine
marbha agus daoine beo ar an oíche sin agus dá
bharr sin, tagann na daoine marbha ar ais i bhfoirm
taibhsí.  Ag gléasadh suas agus cultacha scanrúla Sa
ré Cheilteach, chreid na Ceiltigh go raibh daoine
marbha in ann teacht ar ais Oíche Shamhna.
Ghléasadh na draoithe Ceilteacha suas i gcultacha

cosúil le taibhsí agus leis an Diabhal ar eagla go
mbuaileadh siad le fíorthaibhsí nó leis an Diabhal.

Shiúladh siad ar bhealach nach n-aithneotaí iad mar
dhraoithe agus nach dtógtaí iad.  Seo ceann de na fáthanna a

mbíonn daoine ag iarraidh gléasadh mar thaibhsí, cailleacha agus grua-
gaigh Oíche Shamhna. 

Bob nó Bia
Sa Mheánaois théadh daoine bochta ó dhoras go
doras ar 1 Samhain (All Souls’ Day) ag rá
paidreacha ar son na marbh agus d’fhaigheadh
siad bia as.  Tháinig an traidisiún seo go hÉirinn ó
Mheiriceá le blianta beaga anuas agus anois, cé
go bhfuil an príomhfháth taobh thiar den traidis-
iún caillte, téann páistí ar fud fad na tíre ó dhoras
go doras ag lorg milseán, nó imreoidh siad cleas
ar mhuintir an tí. 

Imeachtaí Shamhna
Ceiliúradh Oíche Shamhna sa lári-
onad cathrach ar Bhóthar Uí
Mhaoilíosa i bhFionnghlas i
mBaile Átha Cliath ó 6in,  Dé
Luain, 31 Deireadh Fómhair. 
Carnabhal Oíche Shamhna ‘Banks
of the Foyle’ i nDoire, 27–31
Deireadh Fómhair.
Paráid Oíche Shamhna i bPáirc
Mharlaí i mBaile Átha Cliath 16 Dé
Domhnaigh, 30 Deireadh Fómhair
ag 4in.
Ceiliúradh Samhna ag Cnoc na
Teamhrach i gContae na Mí Dé
Domhnaigh, 6 Samhain. Tuilleadh
eolais ó
www.taracelebrations.org. 
Imeachtaí do pháistí i bPáirc
Náisiúnta Chonamara Dé Sathairn,
29 Deireadh Fómhair agus Dé
Luain, 31 Deireadh Fómhair. Tuil-
leadh eolais ó www.connemara-
nationalpark.ie. 



Conamara

Eagar ag
cliseadh ar
aonach 
traidisiúnta i
mbliana
Máirtín Ó Catháin

TÁ an chosúlacht ar an scéal anois
nach mbeidh Aonach mór an
Fhómhair ar an Teach Dóite gar dá
bheith chomh mór i mbliana agus a
bhíodh blianta eile. Dúirt urlabhraí
i gComhairle Contae na Gaillimhe
nach bhfuil ach 32 ceadúnas tugtha
amach do dhreamanna a bheidh ag
díol earraí as bóthar ag an aonach i
mbliana; bhíodh a dhá oiread sin
ann blianta eile.  

Tá sé ina mheascán mearaí ar
dhaoine faoi dháta an Aonaigh i
mbliana. Chruinnigh go leor daoine
ar an Teach Dóite Dé Máirt seo caite
agus iad ag ceapadh go mbeadh an
tAonach ann. Bhí teaghlach a
tháinig as Bostún le haghaidh na
hócáide ina measc. Shíl formhór na
ndaoine gur ar an Máirt dheire-
anach de Dheireadh Fómhair a
bhíodh Aonach mór an Fhómhair ar
an Teach Dóite i gcónaí.  Fógraíodh
ar shuíomh gréasáin Discover Ire-
land, ar fhéilire Fheirmeoirí Aon-
taithe na hÉireann agus i
bhfoilseacháin eile gur ar 25ú
Deireadh Fómhair 2011 – Dé Máirt
seo caite – a bheadh an tAonach ar
an Teach Dóite i mbliana.  

Ach nuair a chuathas go bun an
údair fuarthas amach gur ar an
Máirt tar éis lá saoire bainc mhí
Dheireadh Fómhair an dáta traidis-
iúnta dáiríre. Tarlaíonn sé go bhfuil
an lá saoire bainc an-mhall amach

sa mí i mbliana agus, dá réir sin,
gurb í an Mháirt seo chugainn an
dáta agus an lá ceart i mbliana.  

Easpa eagrúcháin go háitiúil an
chúis is mó atá leis an mhíthuiscint
atá tarlaithe faoin Aonach. Níl
coiste ar bith ag breathnú amach
don Aonach seo; ócáid thraidisiún-
ta atá inti. Tagann daoine le chéile
ag díol agus ag ceannacht, agus ag
baint lán a súl as na himeachtaí ag
crosbhóthar an Tí Dhóite. Ach tá an
ócáid thíos leis sin i mbliana.  

Dá mbeadh coiste ann, nó
duine/gnó éicint ag eagrú, bheadh
ceist na ndátaí agus an lae saoire
bainc tugtha faoi deara agus é
fógraithe. Tuigtear go bhfuil easpa
coiste agus easpa freagrachta i
gcúrsaí eagrúcháin ag déanamh
roinnt imní do na Gardaí freisin. Tá

rialacha leagtha síos anois go
mbíonn an chuid is mó de na
himeachtaí agus an lucht dío-
lacháin uilig curtha amach ar
bhóthar an Mháma, sin ó thuaidh
den chrosbhóthar féin.  

Tharla sé beagán blianta ó shin
gur cuireadh moill ar otharcharr lá
Aonaigh ar an Teach Dóite. An
Chomhairle Contae a eisíonn na
ceadúnais tráchtála sráide ann agus
caithfidh an lucht díolacháin
cáipéisí árachais a thaispeáint. Ach
níl aon árachas poiblí ar imeachtaí
an Aonaigh féin; níl aon choiste ná
aon ghrúpa ann le socrú a
dhéanamh faoi sin.  

Má ghortaítear duine no ainmhí
ní cosúil go bhfuil aon deis  ar
chúiteamh a éileamh ó dhuine ar
bith.  

Daoine ag cur
tógáil tithe ó
dhoras
Máirtín Ó Catháin

TUAIRISCÍONN Comhairle Contae
na Gaillimhe go bhfuil go leor daoine
ag cur tógáil tithe a bhí ceadaithe ó
dhoras go ceann roinnt blianta. Tá
deis ag daoine 5 bliana eile a chur le
téarma an chead pleanála anois, le
cois an chéad thréimhse 5 bliana má
thaispeánann siad go bhfuil athrú ar
an “stádas eacnamaíochta” atá acu.
Tharlódh sé seo sa gcás go raibh post
caillte ag duine, nó nach raibh sé/sí

in acmhainn an t-airgead a
chaitheamh anois nó nach mbeadh
fáil ar iasacht. 

Is féidir an t-iarratas a dhéanamh
go gairid sula gcríochnóidh an chéad
thréimhse cúig bliana. Is féidir iar-
ratas a dhéanamh ar thréimhse ar
bith idir bliain agus 5 bliana. Caith-
fidh an rannóg pleanála freagra a
thabhairt ar an iarratas taobh istigh
de 8 seachtaine. Níl mórán cáipéisí
nó dindiúirí ag baint leis an iarratas.
Bíonn táille €62 le n-íoc leis an iar-
ratas. Thugtaí síneadh anois agus
arís cheana ar cheadúnais phleanála
ar chúiseanna eisceachtúla ach ní
hiondúil go mairfeadh an tréimhse
bhreise níos mó ná bliain. Ach seo é
an chéad uair a bhfuil córas soiléir
leagtha síos agus é bunaithe ar
chúiseanna airgid. 

Conamara

Comhairleoirí FG ar charraig i gcás Árann
Ar lean ó leathanach a haon

Bhí go hard os cionn 200 duine de mhuintir
Árann ag léirsiú in aghaidh na dtáillí taobh
amuigh d’oifigí na Comhairle Contae agus glórtha
na ndaoine a bhí ag óráidíocht le cloisteáil ag an
gcruinniú féin. 

Shoiléirigh na Comhairleoirí Ó Tuairisg, Ó
Cuaig, Ó Curraoin agus Breathnach go luath sa
gcruinniú go raibh siadsan in aghaidh na dtáillí
breise.  Mhol an Comhairleoir Tom McHugh as
Tuaim gur cheart, mar sin, an t-airgead a bhí ag
teastáil, tuairim is €130,000 sa mbliain, a bhaint
as ciste airgead na mbóithre i gConamara.  Ansin

mhol a chomhghleacaí siúd i bhFine Gael, Eileen
Mannion as an gClochán, go mbainfí an t-airgead
as ciste airgead iomlán na Comhairle. Chuile
sheans go mbainfear sclamh as ciste na mbóithre
ar fud na contae. Théis go leor cainte, go leor siúl
anonn agus anall i measc Comhairleoirí agus go
leor idirbheartaíochta thit sé ar chrann an Mhéara
Michael Maher moladh a chur chun cinn go gcuir-
fí na táillí breise ar phaisinéirí i bhfeidhm: 80 cent
ar aistear ag turasóirí agus €5 sa mbliain ar
mhuintir an oileáin nó ar dhaoine a bheadh ag dul
isteach go minic.  Rinneadh roinnt leasuithe ar
tháillí eile.  

Mar seo a vótáil Comhairleoirí Chonamara: 

In aghaidh na dtáillí – Ó Tuairisg, Ó Cuaig, Ó
Curraoin agus Breathnach. 

Ar son na dtáillí – Ó Laoi, Mannion agus Welby.
Ní mo ná sásta a bhí dream Fhine Gael théis an

chruinnithe nach bhfuair siad comhoibriú ó
Chomhairleoirí eile Chonamara agus bhíothas
míshásta go maith le Cathaoirleach Chonamara,
Séamus Breathnach. Ach is é fírinne an scéil gur
bhuail Fianna Fáil bob polaitiúil ar Fhine Gael an
iarraidh seo. Taobh amuigh d’fhiúntas - nó a
mhalairt - na dtáillí breise uilig, shocraigh Fianna
Fáil go bhfágfaí an mheáchan ar Fhine Gael agus
bhí na Comhairleoirí Ó Curraoín agus Ó Cuaig ar
an bport céanna. 

Muintir Árann i mbun agóide de bharr tobhaigh
Seosamh Ó Riain

NÍ mó ná sásta atá muintir Árann tar éis gur vótáil
Comhairle Chontae na Gaillimhe na Gaillimhe Dé
Luain seo caite chun tobhach nua ar thaisteal
farantóireachta siar agus aniar chuig an mórthír a
ghearradh orthu.

Tháinig muintir Árann amach ina gcéadta Dé
Luain ag oifigí Chomhairle Chontae na Gaillimhe
chun agóid a dhéanamh i gcoinne an tobhaigh.

Cothabháil ar an gcalafort ag Cill Rónáin is cúis
leis an táille thaistil nua seo. 

Tógadh an calafort ar Árainn – an ceann is mó
de na hOileáin Árann – ar chostas €40 milliún
cúpla bliain siar agus meastar go gcosnóidh
cothabháil ar an gcalafort thart ar €200,000 in
aghaidh na bliana.

I ndiaidh cur agus cúiteamh nach beag ag an
gcruinniú, seo thíos na leasuithe agus an bealach
ar vótáil na comhairleoirí ag an gcruinniú mar a
mhínigh Michael Owens, Runaí  an Chontae, do
Gaelscéal.

Vótáil 16 comhairleoir ar son fhodhlíthe Cha-
lafort Chill Rónáin a leasú agus a ghlacadh,  12
comhairleoir a vótáil ina aghaidh agus níor staon
éinne ón vóta.

Na fodhlíthe dréachta a athraíodh agus a
glacadh 

1. Gearrfaidh Comhairle Chontae na Gail-
limhe costais 0.80c sa bhreis ar gach paisinéir ar
an mbád farantóireachta.  Anuas air sin, tuigtear
do Gaelscéal go mbeidh ar an iomlán praghas €2
á ghearradh ar gach ticéad fillte – le €1.20 de ag
dul chuig an Roinn Talmhaíochta, Bia agus Mara
agus 80 c ag dul chuig Comhairle Chontae na
Gaillimhe.

Seachas 40c a ghearradh, mar a moladh sa
dréacht, ar thaistealaithe rialta – sin cúig thuras
nó níos mó sa bhliain – do gach uile thuras,

shocraigh an Chomhairle, ina ionad sin, ar tháille
aonuaire €5 a ghearradh orthu in aghaidh na
bliana.

Ar chomhairle lucht an dlí, shocraigh an
Chomhairle gan aon idirdhealú a dhéanamh ó
thaobh costas taistil de idir cónaitheoirí de chuid
an oileáin agus turasóirí. 

2. Ní ghearrfar táillí de 50c ar gach tonna
de lasta atá lódáilte agus folmhaithe ag an
gcalafort mar a moladh sa dréacht de na
fodhlíthe.

3. Ní ghearrfar táillí de 50c ar gach tonna
d’fhonn éisc a thabhairt i dtír ag an gcalafort mar
a moladh sa dréacht de na fodhlíthe.

I rith na díospóireachta sa Chomhairle Dé
Luain, chuir comhairleoirí ó Chonamara in iúl go
diongbháilte neamhbhalbh nach raibh na tob-
haigh nua féaráilte ar chor ar bith. Thug an
Comhairleoir Seán Ó Tuairisg le fios go ngearrtar
níos mó ar oileánaigh ná iad siúd a bhfuil cónaí
orthu ar an mórthír do rudaí bunúsacha fearacht
ola.

Cúis imní na costais seo, dar leis an gComhair-
leoir Seosamh Ó Cuaig, mar gheall go bhféadfar
na táillí a ghearradh ar oileáin eile timpeall an
chósta amach anseo. 



Tá na hiarratais ar an síneadh
amach seo ag teacht isteach seasta
anois a deir urlabhraí i gComhairle
Contae na Gaillimhe. Táthar, a deir
sí, ag glacadh le mórán chuile chás
acu. Baineann an chuid is mo de na
hiarratais ar shíneadh ama le tithe
astu féin. Is é an t-aon áit a bhféad-
fadh deacracht a bheith ag baint le
hiarratas ar shíneadh ama ná cead
pleanála a tugadh i dtosach in áit a
bhfuil fuarlaigh ag tarlú ann anois.

An lagan eacnamaiocht is cúis le
tithe agus tógáil a bheith dá gcur ar
an mhéar fhada.  Tá an rud céanna le
tabhairt faoi deara ar an líon iarratas
atá dá gcur isteach ar chead pleanála
le haghaidh forbairtí agus tithe nua.
Go dtí seo i mbliana tá 1418 iarratas
as an nua ar chead pleanála curtha
chuig Comhairle Contae na Gail-
limhe; bhí 1917 curtha isteach an

tráth seo anuraidh. Ach san am b’f-
hearr a raibh borradh faoi chúrsaí
tógála bhí an líon iarratas in aghaidh
na bliana chomh hard le 6,500.  

'Smaointe
Karl Marx
agus Éire an
Lae Inniu'
BEIDH léacht dar teideal 'Smaointe
Karl Marx agus Éire an Lae Inniu' in
amharclann Siobhán McKenna in
Ollscoil na hÉireann, Gaillimh ag 7in,
9 ú Samhain.

Is é an tUasal Aindrias Ó Catha-

saigh, colúnaí Gaelscéal agus scríbh-
neoir polaitiúil, a bheas ag tabhairt
na léachta seo.

Is údar é Cathasach ar chlaisicí
polaitiúla na Gaeilge ar nós ‘Karl
Marx: Saothar a Shaoil’ agus ‘An
Modh Conghaileach, Cuid
Sóisialachais Shéamais Uí Chong-
haile’ agus tá leabhair ar Friedrich
Engels agus Máirtín Ó Cadhain i
measc na saothar eile leis. 

Scríobh sé an script do shraith
TG4 ‘1916: Seachtar na Cásca’,
chomh maith leis an iliomad aistí
agus altanna. Pléifidh sé bun-
smaointe Marx ina léacht agus an
léargas a chaitheann siad ar chúrsaí
na hÉireann faoi láthair. Beidh am ag
deireadh na léachta le ceisteanna a
chur agus an t-ábhar a phlé.

Is é Comhaltas na Mac Léinn, OÉ
Gaillimh atá ag eagrú na léachta seo.

Maigh Eo

Cúrsa Gaeilge
Lae don
Ardteis-
timéireacht
Seosamh Ó Riain

BEIDH cúrsa Gaeilge lae i dtaca le
haistí a chumadh ar bun in Óstán
Harlequin, Caisleán an Bharraigh, ar
1 Samhain idir 10rn – 4in. Is ar lucht
na hardteistiméireachta – daltaí sa

chúigiú agus séú bliain – a bheas an
cúrsa seo dírithe.

Cuirfidh scrúdaitheoir ón Roinn
nótaí den scoth ar fáil do na daltaí ar
an lá agus cuirfear comhairle thar
barr orthu chomh maith i dtaobh
aistí d’ardchaighdeán a chur i dtoll a
chéile.

Ní ar scríbhneoireacht amháin a
bheidh an cúrsa ag díriú, ámh, toisc
go mbeifear ag cabhrú le daltaí
maidir leis an scrúdú béil chomh
maith.

Tá líon na n-áiteanna ar an gcúrsa
praiticiúil seo teoranta; mar gheall
air sin, ba chóir do dhaoine a
mbeadh suim acu sa chúrsa glaoch a
chur ar an uimhir fón póca thíos
chomh luath agus is féidir : (087)
6980072

Oireachtas na Samhna 2011
Bus ag fágáil 

Leitir Mealláin 
go Cill Áirne

Déardaoin 3.11.2011 
ag 1pm 

&
Dé hAoine 4.11.2011 

ag 9am

Cuir do shuíochán in áirithe,
glaoigh ar:

087 2323708 nó 087 7851461

Mac léinn leighis, Alan Jacobsen ag fáil duaise dá thaighde ar chóireálacha nua i gcoinne leoicéime. Sa phictiúr leis, tá
an Dochtúir Richard Flayin agus an tOllamh Peter McCarthy ón Scoil Leighis in Ollscoil na hÉireann, Gaillimh. 
PIC: AENGUS MCMAHON Uachtarán Ollscoil Náisiúnta na hÉireann na Gaillimhe, Dochtúir James J.

Browne ag bronnadh scoláireacht iontrála go Ruth Cormican ó Órán Mór i
nGaillimh atá ag staidéar san ollscoil faoi láthair. PIC: AENGUS MCMAHON

Barbara Nic Dhonnacha agus Emily Nic Gabhann ó Choláiste Uisce ag an
seimineár ‘Buntáistí Breise na Gaeilge’ a d’eagraigh Comdháil Náisiúnta na
Gaeilge i gCora Droim Rúisc i Liatroim le déanaí.  



Níos mó 
fadhbanna
fostaíochta i
gCúige
Laighean
Katie McGreal

CAILLFEAR roinnt post i gCúige
Laighean sa bhreis ar an 950 post ar
fud na tíre a cailleadh sa chomhlacht
árachais, Aviva.

D’fhógair dhá chomhlacht eile le
déanaí go gcaillfear poist iontu. Tá
40 duine sa chomhlacht cógaisíochta
idirnáisiúnta, Merck Sharp and
Dohme (MSD) i Ráth Droma i gCill
Mhantáin chun a bpoist a chailliúint
agus caillfidh 180 fostaí sa chomh-
lacht pócair, Full Tilt Poker i gCoill na
Silíní i mBaile Átha Cliath a bpoist
siúd.

"Is drochscéala do mhuintir na tíre
é, go háirithe do mhuintir Ráth
Droma, go bhfuil 40 duine eile chun
a bpoist a chailliúint,” a dúirt an
Comhairleoir John Brady ó Shinn
Féin faoin gcailliúint i gCill Mhan-
táin. Díolann MSD táirgí cógaisíochta
ar fud an domhain agus lonnaigh
siad i gCill Mhantáin i 1961. Táthar ag
súil go n-imeoidh fostaithe ón
gcomhlacht go deonach ach muna n-
imeoidh beidh ar an gcomhlacht
iachall a chur orthu imeacht. 

Tá thart ar 500 duine fostaithe acu. 

Cónraí le
feiceáil mar
gheall ar an
bháisteach
Katie McGreal 

DE bharr na báistí troime i gCúige
Laighean ar an Máirt seo caite, thit
balla na reilige ag Mainistir Naomh
Muire  ar Bhóthar an Chuain, Binn

Éadair agus bhí dá chónra le feiceáil. 
Chuala daoine sa cheantar torann

thart ar 9in ar an oíche ach ní raibh
siad in ann aon rud a fheiceáil de
bharr na báistí. Ní fhaca siad na cón-
raí go dtí an mhaidin dár gcionn.
Bhog roinnt leaca uaighe de bharr na
baistí freisin agus d’oscail cónra
amháin. Tá innealtóirí foirgníochta ó
Chomhairle Contae Fhine Gall ag
breathnú ar an suíomh faoi láthair. Tá
an áit dainséarach agus níl cead ag
aon duine dul suas go dtí an reilig. Níl
aon chinntí déanta mar gheall ar
chostas ná cathain a bheadh siad in
ann é a réiteach.  

Cúis Ceiliúrtha
do Bhaile Átha
Cliath
Katie McGreal

TÁ Baile Átha Cliath ar an dara hiar-
rthóir is mire i gcomórtas Dearadh
Caipitil  an Domhain (World Design
Capital) 2014 a d’fhógair na hea-
graithe, ICSID (Coiste Idirnáisiúnta
Shochaithe an Dearaidh Thion-
sclaíoch) in Taipei sa Téaváin ar an
gCéadaoin seo caite. 

D’fhógair siad i mí Iúil go raibh
Baile Átha Cliath ar an ngearrliosta le
Bilbao sa Spáinn agus Cape Town san
Afraic Theas. Fuair Cape Town an
chéad áit sa chomórtas.  

‘PIVOT Dublin – Turn Design Inside
Out’ is ainm don iontráil a chuir na
ceithre údarás áitiúla i mBaile Átha
Cliath le chéile agus a sheol siad
isteach. Is féidir é a fheiceáil ar
www.pivotdublin.com. 

“D’éirigh le hiontráil Bhaile Átha
Cliath a bheith ar an dara hiontráil is
fearr as 53 cathair sa domhan,” a deir
John Tierney, bainisteoir Chathair
Bhaile Átha Cliath, “Is rud iontach é
sin.”

LAIGHIN
NUACHT

Seoltar scéalta chuig:
nuacht@gaelsceal.ie

Buairimh ann faoi thodhchaí
‘Ghaeltacht Bhaile Munna’ 

Imeachtaí Laighin 
Filíocht agus ceol i nGaeilge: i
gCaifé an Mhargadh leis an bhfile,
Gabriel Rosenstock agus an
cláirseoir, Laoise Kelly anocht ag
7.30. tuilleadh eolais ó 086 3151786
nó
blackrockmarketcafe@gmail.com.   
Seisiún Briotánach: i gClub Chon-
radh na Gaeilge, Sráid Fhearchair
anocht ó 9in. Tóg d’uirlis leat má
seinneann tú.  
Féile Oíche Shamhna: tosóidh
paráid ag 6in taobh amuigh den
amharclann, Axis i lár Baile Munna,
beidh céilí ann ag an am céanna
chomh maith le margadh agus sor-
cas agus beidh taispeántas tinte
ealaíne ag 8in. 
Cóisir Samhna: le Comhluadar
Oirialla ar an Satharn ag 11rn i Halla
Pobail Cill Choirle, Dún Dealgan
Seoladh dlúthdhiosca: seolfaidh
Caitríona Ní Cheannbháin a
dlúthdhiosca nua ag 9.30in sa
mBradán Feasa i Ráth Chairn agus
beidh oíche mhór cheoil agus
amhránaíochta i ndiaidh. 

Katie McGreal

TÁ Fergus Breathnach, Glór na
nGael Bhaile Munna, buartha nach
síneoidh comhairleoirí Bhaile Átha
Cliath na litreacha deimhnithe atá
ag teastáil uathu chun Gaeltacht
nua a thógáil sa cheantar. 

Tá na litreacha deimnithe de
dhíth chun tús a chur le tógáil na 31
teach nua a bheadh sa Ghaeltacht
uirbeach nua i mBaile Munna. 

“Má theipeann orainn (na

litreacha a fháil) i mbliana, níl a
fhios agam céard a dhéanfaimid,” a
deir Fergus a thosaigh ag obair ar an
tionscadal seo sé bliana ó shin. 

Beidh cruinniú ag na comhair-
leoirí ar 18 Samhain agus déanfaidh
siad an cinneadh ansin. 

I ndiaidh an chruinnithe, beidh a
fhios ag Glór na nGael Baile Munna
an mbeidh an t-airgead acu chun
tús a chur le tógáil na dtithe nua. 

“Tá 20 tógálaí againn, ceann
amháin ón Iúr, agus tá sé ag fanacht

ar ghlaoch uainn ag rá go bhfuil an
t-airgead ag teacht,”  a deir Fergus.
Tá Fergus ag súil go mbeidh halla
pobail nua tógtha i gceann thart ar
thrí bliana. 

Nuair a roghnaigh siad an suíomh
i mBaile Munna, bhí plean acu 38
teach a thógáil ach, de bharr cior-
ruithe, bhí orthu glacadh le 31.
Beidh cónaí ar mheascán de
chlanna agus daoine óga, iad uilig
as ceantar Bhaile Munna, sa
Ghaeltacht uirbeach seo. 

Comharthaí Fíor-Ama do Bhus
Átha Cliath fós i mBéarla amháin
Katie McGreal

THOSAIGH Comhairle Cathrach
Bhaile Átha Cliath agus an tÚdarás
Náisiúnta Iompair ag obair ar
chomharthaí fíor-ama do stadan-
na bus sa chathair i mí Iúil 2009. 

Táthar ag súil go mbeadh leagan
Gaeilge de na comharthaí seo le
feiceáil ag tús na seachtaine seo
chugainn. 

“Tá an obair uilig déanta sa
chúlra,” a deir Sara Morris ón
Údarás Náisiúnta Iompair faoin
leagan Gaeilge de na comharthaí. 

Chosain an togra thart ar €6.5
milliún agus chosain an t-
aistriúchán go Gaeilge thart ar
€10,000. Rinne an Oifig Ghaeilge i
gComhairle Cathrach Bhaile Átha
Cliath an t-aistriúchán. 

Rinne an comhlacht ACIS na

bogearraí agus, ón tús, rinneadar
iad sa chaoi is go mbeidís
dátheangach.

Cuireadh na chéad chomharthaí
in airde i mí Feabhra sa bhliain
seo. Léiríonn na comharthaí fíor-
ama cathain a bheidh an chéad
bhus eile ag teacht; úsáidtear
córas suite domhanda (GPS) chun
é seo a dhéanamh. 

An file, Máire Mhac an tSaoi ag bronnadh cóip dá leabhar filíochta dátheangach nua, ‘An Paróiste Míorúilteach’ ar an
Uachtarán Máire Mhic Ghiolla Íosa in Áras an Uachtaráin ar an Aoine seo caite. PIC: MAXWELL'S 



Scéalta Chorca 
Dhuibhne
Breandán Mac Gearailt

‘Corca Dhíle’
THIT breis agus dhá orlach go leith
báistí in Iarthar Duibhneach an
deireadh seachtaine seo caite. Thos-
naigh an liagarnach bháistí ar an
Satharn agus pé olc a bhí sé, chuir
tráthnóna Dé Domhnaigh an caidhp
bháis air, mar d’oscail na spéartha. 

Mheas daoine nach bhfacadar a
leithéid riamh. Dúirt fear amháin gur
mheas sé gur “Díle” eile é, ach nuair
a labhair sé le fear ó Thrá Lí ar an
nguthán, ní raibh aon dath den gcla-
garnach ansiúd. Chuir sin misneach
áirithe air is dócha. 

Dar le Tomás Mistéal ó Dún
Chaoin  go raibh sé “scanrúil”.
Tamall siar suas ó thigh Thomáis
shleamhnaigh nó bhrúigh an tuile
suas le tríocha acra móna, cloch agus
pluda síos ón gcnoc. Chuaigh cuid
de seo amach ar an mbóthar, isteach
sa bhfarraige  agus cuid de isteach i
reilig Dhún Chaoin. 

D’fhág daoine a dtithe agus pluda
breis agus troigh go leith ar doimh-
neacht ar an mbóthar síos ó na tithe.
Thit carraigreacha chomh mór le
“gluaisteáin” anuas ón gcnoc i gCam
Dhíneoil ach níor bascadh aon
duine. Bhí pluda agus clocha ar fuaid
na háite. 

Bhí oibrithe ón gComhairle Contae
ag obair ar feadh formhór na hoíche
agus ar an Luan. Dúnadh bóthar
Chinn Sléibhe. Deineadh an-
damáiste i scata bailte agus bhí go
leor tithe fé uisce ar an Riasc, ar an
mBuailtín, i bhFionntrá agus i
bParóiste Múrach. 

D’imigh stráicí de bhóithre i ngach
paróiste. I mBaile Uí Bóithín
deineadh scrios ar an mbóthar in
dhá áit. I gcás amháin bhí an tsúil a
bhí sa droichead atá ag freastal ar
thigh príobháideach calcaithe, tach-
taithe ag tuigí agus giotaí d’fhálanna
a baineadh, ach nár tógadh as na
díoganna. 

Réab an abha, agus abha ba ea í,
amach ar an mbóthar agus deineadh
praiseach den mbóthar. Tamall suas
uaithí bhí díog eile mhór dhoimhin
nár éirigh leis an uisce gluaiseacht
tríd agus seo amach ar an mbóthar

díle eile. Bhí mórán daoine amuigh
agus iad ag sluaisteáil pluda. Bhí tar-
racóirí agus innill ag cur an uisce ós
na tithe agus d’éirigh leo a ngaiscí
féin a dhéanamh. 

Tá a fhios agam go bhfuil sé furas-
ta an milleán a chur ar an gComhair-
le Contae ach bhí an tuile seo thar
feirc ar fad. “Ní fhaca aon ní mar é
riamh,” arsa Seán Ó Flatharta ó
Bhaile Uí Bhóithin. Bheadh Seán,
nach fear áiféise é, sna seachtóidí. 

Níl a fhios agam an raibh aon aithrí
toirní ar dhaoine, seans fear úd na
Díle! Níor bhuail an mí-ádh ach na sé
pharóiste Gaeltachta is sia siar i
gCorca Dhuibhne!

Seachtain roimhe sin bhí báis-
teach an-trom sa Daingean, ach gan í
bheith in aon ghar do thuile an
deireadh seachtaine, ach is beag in
aon chor a thit sna paróistí úd a fuair
an réabadh. 

Ag tagairt don aimsir dúirt Seán Ó
Flatharta go raibh an aimsir “rite ar
fad.” Murach go raibh sadhlas ag
daoine, dar leis ní bheadh aon choca
féir acu. Bheadh orthu an bóthar
amach a thabhairt orthu féin. 

Bhíos ag caint le fear eile go raibh

sé i gceist aige fiailnimh a chur ar
raithneach i mí Lúnasa nó Mheán
Fómhair, “ach ní raibh aon dá lá as a
chéile go bhféadfá é a chur amach,”
ar sé. 

An bhfuil a gcantam báistí fachta
ag muintir Iarthar Duibhneach? N’f-
headar é.

Ach i ndeireadh an lae dá mbeadh
díoga glanta, ainneoin an doininn ní
bheadh leath den scrios ar bhóithre.
Dar le fear ó Luimneach go bhfuil
tigh saoire aige sa cheantar, tá
milleán ar na daoine a bhaineann na
sceacha agus na crainn mar go bhfá-
gaid sa díog iad. “Agus an mó tigh
agus páirc,” ar sé, "go bhfuil uisce á
scaoileadh amach ar an mbóthar
agus ba dhóigh leat gur cuma leis na
daoine céanna.” 

Dar leis dá mbeadh comh-
pháirtíocht idir úinéirí talún tithe atá
in aice an bhóthair agus an
Chomhairle Contae, shábhálfaí na
céadta míle euro. 

“Gan amhras nuair a tharlaíonn
sleamhnú sléibhe nó cnoic ní féidir
an milleán a chur ar aon duine, ach
cinnte tá eagraíocht na mbóithre
náisiunta faillitheach,” a mheas sé,

nach gcuireann siad mar cheangal ar
an gComhairle díoga a ghlanadh, a
oscailt agus “deireadh a chur leis an
ealaín ina scaoileann daoine uisce
amach ar an mbóthar gan aon iar-
racht é a threorú isteach in aon díog.
Seo ábhar go n-aontódh go leor
daoine leis, ach cé a chuirfidh an
ceangal ar na húdaráis? 

Sadhlas i dtrí
áit
I SCIÚIRD na seachtaine seo caite
dúrt go raibh sadhlas déanta an
tseachtain sin. Is ea go deimhin,
deineadh agus ní in aon áit amhain
mar gur deineadh sadhlas i dtrí áit ar
m'aithne. B’iad sin, an Cam,
Márthain agus an Riasc. N’fheadar cé
chomh maith nó olc a bhí an sadhlas,
ach dúirt fear acu go mbeir an bháis-
teach ar chuid dá shadhlas. “Ach,” ar
sé, “ní féar eascartha a bhí agam ach
féar bog ina raibh go leor seamair
agus fásra glas.”

Tá súil againn go mbeidh an barra

blasta. Ach is deacair a thuiscint go
mbeadh aon duine ag déanamh
sadhlais i lár mhí Dheireadh
Fómhair, ach mar a dúirt an Flathar-
tach, ní raibh an aimsir fé don obair
ar feadh i bhfad agus is ar a tharrac a
bhí a shábháilt acu siúd, mar go
bhfuil sé fliuch nó barra-fhliuch ó
shin. Cinnte bheadh an fhírinne ar
deireadh ag An Béal Bocht, dá
mbeadh an t-údar beo na laethanta
seo.

Caide na
Gaeltachta
TÁ an baol ann go bhféadfadh
deacracht bheith ag foireann sinsear
caide na Gaeltachta a ngreim a
choimeád i roinn a haon an chontae i
mbliana. Ní rófhada ó shin go
mbíodh siad ar an taobh eile den
roinn. Beidh orthu buachaint ar Ard
Fhearta agus beidh ar na Crócaigh a
gcomharsana, Gníomh go Leith, a
threascairt. Gan sin, síos go roinn a
dó leis an nGaeltacht. 

Gan amhras bhí muintir Uí Shé,
Marc agus Tomás, gafa le foireann an
chontae i rith na bliana agus meastar
go raibh an Ghaeltacht á thogaint go
róbhog. Mar sin féin ní olagón ar fad
é, mar gur bhuaigh foireann fé 15 bl
blitz an chontae. Bhuaigh Corca
Dhuibhne Craobh na Mionúr agus tá
biaiste an-sásúil ar fad curtha díobh
ag na foirne eile fé aois.

Stair Chlub
CLG na
Gaeltachta
AR deireadh thiar thall tá caint
dháiríre tosnaithe ar stair Chlub CLG
na Gaeltachta a scríobh. Dar leis an
staraí agus gníomhaí pobail, Pádraig
Leo Ó Sé ó Ghaeltacht Uíbh
Ráthaigh, a dhein scata den
mbunobair ar stair CLG Chiarraí
Theas, go bhfuil údar mór ceiliúrtha
ag baint le stair fhoireann na
Gaeltachta agus gur cheart a stair a
scríobh agus é a léiriú i Músaém an
Bhuailtin agus i gClubtheach na
Gaeltachta i nGallarus. 

“Dia lem anam,” ar sé, “níl aon
fhoireann Gaeltachta nó, seans, sa tír
go bhfuil an oiread staire agus bonn
uile-Éireann acu agus gaisce ag baint
leo agus atá agaibhse. 

Tá daoine ann go bhfuil eolas acu:
tá na Gaeil thar lear, na coláistí agus
bhí foireann na Gaeltachta
gníomhach roimh chasadh an chéid
(an naoú céad déag). Seo libh!” arsa
Pádraig. “Agus ná bígí ag caint fé
feasta. Bunaígí coiste stiúrtha agus
tiocfaidh an toradh.” 

Dúirt mac Uí Shé go mbeadh sé
sásta gach treoir agus cúnamh a
d’fhéadfadh sé a thabhairt le tús a
chur leis an obair. 

Dar leis go bhféadfadh fochoiste
den gCumann Caide agus den
gComharchumann gaisce a
dhéanamh go mbeadh an ceantar i
gcian agus i gcóngar mórtasach as.
Cé a chaithfidh isteach an chaid?

Cathair Chorcaí

Oíche Rásaí ar mhaithe le hIonad Gaeilge
Seosamh Ó Riain

TÁ Gael-Taca ag cur oíche rásaí ar
bun Dé hAoine, 25 Samhain ag
8.30in sa South County Pub,
Dúglas, ar son an Ionaid Ghaeilge
ar Phort Uí Shúilleabháin, Cor-
caigh.

Beidh rásaí, duaiseanna, bia,
craic, caidreamh, cairdeas,
canadh, agus cadráil ann ar an
oíche mar aon le banna ceoil beo!  

Is féidir capall a cheannach ar
€20 ar an oíche nó geall a chur air.
Muna bhfuil €20 le spáráil agat, ná
bí buartha ar chor ar bith, toisc gur
féidir le roinnt daoine teacht le
chéile chun capall a cheannach
eatharthu.

Beidh an t-airgead uilig a bhaile-
ofar ar an oíche á úsáid chun for-
bairt a dhéanamh ar an Ionad
Gaeilge atá ag Gael-Taca ar Phort
Uí Shúilleabháin. Táthar ag súil
tuilleadh áiseanna a chur ar fáil
san Ionad d’éinne a bhfuil suim
acu sa Ghaeilge.

Cuireann Gael-Taca fáilte is
fiche roimh aon urraíocht,
tacaíocht nó spotduaiseanna don
oíche rásaí.

Más maith le comhlachtaí
urraíocht a dhéanamh ar an ócáid
fhiúntach seo, is féidir leo amh-
laidh a dhéanamh mar a leanas:

1. Urraíocht ar rás – Costas
€100. Tabharfar ainm an chomh-
lachta ar an rás. Sampla: I gcás

‘Comhlacht ABC’, Rás 2: Rás
‘Comhlacht ABC’. 

Beidh fógra faoin rás sa leabhrán
eolais freisin.

2. Urraíocht ar fhógra sa
leabhrán eolais – costas €60. Fógra
le heolas maidir le ‘Comhlacht
ABC’ agus é dírithe ar lucht Gaeilge
na cathrach a bheas ag freastal ar
an ócáid seo.

Táthar ag súil le slua maith a
bheith ann ar an oíche seo, idir na
Gaelscoileanna, Naíonraí agus na
ciorcail chomhrá atá ar an saol i
gCorcaigh. Le haghaidh tuilleadh
eolais, níl le déanamh ach
teagmháil a dhéanamh le:

Áine Ní Shléibhín ó Gael Taca,
021 4310841

Sleamhnú láibe i nDún Chaoin i gCiarraí tráthnóna Dé Luain tar éis báisteach throm na hoíche. [PIC : MÍCHEÁL DE MÓRDHA]



Béal Feirste 

Aonach
Oibre i
mBéal
Feirste
Seosamh Ó Riain

BEIDH an 5ú hAonach Oibre ag titim
amach i gColáiste Feirste, Déar-
daoin, 17 Samhain 2011 idir 9.30rn
agus 2.30in.

Ba mhaith le Forbairt Feirste agus
Coláiste Feirste cuireadh a thabhairt
do dhaoine agus d’eagraíochtaí go
croílár na Ceathrún Gaeltachta in
Iarthar Bhéal Feirste. 

Is í an aidhm atá ag an Aonach ná
eagraíochtaí agus gnólachtaí as fud
fad an oileáin, a dhéanann a gcuid
gnó trí mheán na Gaeilge nó a
sholáthraíonn seirbhísí Gaeilge, a
thabhairt le chéile in aon ionad
amháin. 

Is seans seoigh é d’fhostóirí
spléachadh a fháil ar bhuntáistí an
dátheangachais agus an deis a thapú
dul i dtaithí ar na daoine óga sciliúla
i bpobal na Gaeilge, pobal atá faoi
bhláth le tamall. 

Agus, ar ndóigh, beidh daoine
aonair i gcoitinne in ann gréasán a
bhunú agus teagmháil a dhéanamh
le fostóirí san earnáil Ghaeilge, le
soláthróirí oideachais ó cheann
ceann na tíre, agus le mic léinn agus
daltaí scoile.

Anuas air sin, tabharfaidh an
tAonach seo léargas iontach suimiúil
do dhaltaí Gaeilge an Tuaiscirt ar na
hiontais agus ar na féidearthachtaí
uile a bhaineann leis an nGaeilge sa
lá atá inniu ann. 

Tagann thart ar 1,000 dalta ó
scoileanna fud fad na Sé Chontae
chuig an Aonach gach bliain. Is
imeacht uathúil í an ócáid, a
thugann ollscoileanna, scoileanna
agus fostóirí le chéile i gcomhthéacs
Gaeilge. 

Faigheann na Gaeil óga faill chun
meascadh le chéile in áit a mbíonn
an Ghaeilge in úsáid ar bhonn
laethúil, rud a chuireann go mór

lena ndearcadh dearfach ar an tean-
ga.

Bíonn an tAonach Oibre i gColáiste
Feirste gach bliain agus bíonn gnón-
na ann ó cheithre hairde na tíre,
thuaidh agus theas, thoir agus thiar. 

Beidh an seimineár “Buntáiste
Breise na Gaeilge” á reáchtáil ag
Comhdháil Náisiúnta na Gaeilge ag
an Aonach fosta i mbliana.

Tá Forbairt Feirste agus Coláiste
Feirste ag súil go mór le sibh a fhe-
iceáil ar an lá. 

Más suim le comhlachtaí seastán a
chur in airde ar an lá nó má tá tuil-
leadh eolais ag teastáil, níl le
déanamh ach teagmháil a
dhéanamh le Feargal Mac Ionnrach-
taigh. 

Sonraí teagmhála: feargal@for-
bairtfeirste.com (028) 90438597 nó
07841 101630

Aisling
Ghéar ag
lorg do
thuairime
Katie McGreal

TÁ Aisling Ghéar, an compántas
amharclainne Gaeilge atá lonnaithe i
gCultúrlann McAdam Ó Fiaich i
mBéal Feirste, ag lorg tuairimí an
phobail chun plean gnó cruinn a
scríobh. Chuige sin tá ceistneoir
déanta amach acu.

Táthar ag iarraidh a fháil amach,
“cén treo gurbh fhearr leis na lucht
féachana go rachadh an compántas,”
a deir Carrie-Anne McAlonan-
McCrudden, bainisteoir ginearálta
na hamharclainne. 

Cuirfear ceisteanna faoi bhuanna
agus laigí an chompántais ar
dhaoine agus tá ceist mar gheall ar
na seónna atá an lucht féachana ag
iarraidh a fheiceáil freisin. 

Tá ceisteanna ann faoina bheith ag
comhoibriú le heagraíochtaí eile,
camchuairteanna idirnáisiúnta san
Eoraip, i SAM agus i gCeanada, Ais-
ling Ghéar a bheith mar ionadaí TÉ
ag imeachtaí sárthaispeántais agus
tá ceist ann faoi fhéile Cheilteach a
eagrú. 

Seoladh 2300 cóip den cheistneoir
amach agus tá leagan Gaeilge agus
Béarla ar fáil.

Bunaíodh an compántas i 1997
agus ón am sin tá roinnt seónna
éagsúla déanta acu – An Triail, An
Béal Bocht agus Stones in His Pock-
ets as Gaeilge ina measc. Cuirtear
aistriúchán beo comhuaineach go
Béarla ar fáil le linn gach léiriú dá
chuid trí chluasáin. 

“Úsáideann thart ar dhá thrian
den lucht féachana na cluasáin,” a
deir Carrie-Anne. Tugann Comhairle
Ealaíon Thuaisceart Éireann agus
Foras na Gaeilge maoiniú do Aisling
Ghéar. 

Tá tuilleadh eolais ar fáil ar
www.aislingghear.com nó ar 028
9020 8040.

Rugbaí 
Chorca
Dhuibhne

D’fhill na sinsir ar an imirt bhua-
cach an deireadh seachtaine seo
nuair a chasadar le Cumann Rugbaí
Bheanntraí aige baile. Éacht a bhí sa
bhua i ndáiríre nuair a chuimhníonn
tú nach raibh acu ach ceathrar
imreoir déag ar feadh fhormhór na
himeartha óir cuireadh Eoin Firtéar
ón ngort le cárta dearg tar éis deich
nóiméad den chluiche. Ba é an tsári-
arracht a dhein an scuad iomlán de
20 imreoir sa chosaint a chinntigh an
bua iontach seo. Bhí Adam Daly agus
Billy Ó Conchubhair lárnach sa cho-
saint agus iad ag fáil tacaíocht ion-
tach ó Cholm Benny Ó Muirc-
heartaigh agus ó Chiarán Ó Coileáin.
Dhein Kevin Ó Muircheartaigh an
beart ar dhá chic pionóis den scoth
agus chinntigh úd an duine ó
Chiarán Ó Coileáin agus Chris Firtéar
gur ag Corca Dhuibhne a bhí an lá.

Chuaigh na foirne fé 13 agus fé 17
chun páirce aige baile i gcoinne Thrá
Lí ag an deireadh seachtaine chomh
maith, ach faraor d’éalaigh an bua
uathu sa dá chluiche, gan mórán idir
na foirne. Fuair Séamus Ó Muirc-
heartaigh trí chic pionóis agus shlá-
naigh sé an t-úd a fuair Brian Ryall sa
chluiche fé 17 agus buadh ar an
bhfoireann fé 15 gan aon scór acu.
Thug an dá fhoireann taispeántas
láidir rud a thugann misneach dúinn
don todhchaí óir beidh formhór na
n-imreoirí atá ar na foirne óga seo
sna haoisghrúpaí céanna an bhliain
seo chugainn. Bhain an fhoireann fé
15 bua amach sa ghrúpa i mblitz-
chomórtas Iarthar na Mumhan agus
bhí sárchluichí ag Máirtín Ó Gor-
máin, PJ Hand, Brian Devine agus
Tom Ó Súilleabháin.

Luimneach

Saothar Uí
Dheasúna 
ceiliúrtha ag
Éigse an
Fhómhair
Seán Ó Loingsigh

DO reachtáil an Comhlachas
Náisiúnta Drámaíochta a bhféile
Éigse an Fhómhair i gcathair
Luimnigh an deireadh seachtaine
seo caite. Ba í seo an dara bliain as a
chéile go raibh Éigse an Fhómhair i
gCúige Mumhan ó bhí sé ar bun i
gCúil Aodha anuraidh. Ba i mBaile
Átha Cliath a bhíodh Éigse an
Fhómhair de ghnáth roimhe sin.

Chuir Aisteoirí Chúil Aodha dhá
dhráma i láthair ag an Éigse i
mbliana – Tadhg an Deócháin agus
Fear na mBataí Croise – leis an údar
agus an scéalaí Conchubhar Ó
Deasúna ó Bhaile Bhúirne.

Bhí cáil ar an nDeasúnach i gcean-
tar Mhúscraí mar shár-chainteoir
agus scríbhneoir Gaeilge ag tús na
haoise seo caite – fuair sé bás agus é
57 bliain d’aois in 1928.

Ba iad sár-chainteoirí an lae inniu
– na haisteoirí Áine Uí Chuill, Eibhlín
Ní Lionáird, Seán Ó Muimhneacháin
agus Noel Ó Ceallaigh – a chuir drá-
maí an Deasúnaigh i láthair i Luim-
neach, agus ba é stiúrthóir an
Chomhlachais Náisiúnta Drá-
maíochta, Seán Ó Morónaigh, a bhí i
mbun léirithe dóibh.

Ag an ócáid chéanna sa Chistin ar
Shráid Thomáis i Luimneach,
d’aithris na deartháireacha Diarmuid
agus Colm Ó Meachair ó Chúil Aodha
dhá agallamh beirte de chuid an
Dheasúnaigh, agus bhí lucht éigse ó
Chonamara, ó Chorca Dhuibhne
agus ó Bhaile an Sceilg i dteannta
mhuintír Mhúscraí chun lúibíní,
ceapóga, filíocht, amhráin agus ceol
a chur i láthair don slua mór a
d’fhreastail ar Éigse an Fhómhair.

Múscraí 

Tithe sóisialta
do sheanóirí á
dtógaint i
mBaile
Bhúirne
Seán Ó Loingsigh

TÁ tús curtha le réamhobair i mBaile
Bhúirne mar a bhfuil cúig thigh do
sheanóirí le tógaint ag Comhlacht
Tithe Sóisialta agus Forbairt an
tSuláin. 

Thug Comhairle Contae Chorcaí
cead pleanála don gComhlacht Tithe

Sóisialta in 2008 chun naoi dtigh
shóisialta a thógaint ar an Má Réidh.

An tráth so anuraidh d’oscail an
comhlacht áis Ionad Lae nua do
sheanóirí ar an suíomh laistiar d’Ion-
ad Sláinte Bhaile Bhúirne, an dara
háis dá leithéid atá tógtha ag an
eagraíocht dheonach i nGaeltacht
Mhúscraí. Do dhíol Comhairle Con-
tae Chorcaí paiste talún 0.12 acra ar
phraghas €5,000 leis an eagraíocht
le haghaidh an Ionaid Lae agus ag
cruinniú de chuid na Comhairle le
déanaí, d’aontaigh na comhairleoirí
suíomh breise a chur ar fáil le hais an
Ionaid le haghaidh na dtithe. Euro
amháin an praghas a socraíodh don
suíomh sin.

Tá sé i gceist ag an eagraíocht cúig
cinn des na tithe a thógaint ar dtúis.
Meastar go gcosnóidh an fhorbairt
suas le €400,000.

Tá 14 tigh do sheanóirí tógtha ag
Comhlacht Tithe Sóisialta agus For-
bairt an tSuláin i gCill na Martra agus
i gCúil Aodha ó cuireadh an
eagraíocht ar bun i nGaeltacht
Mhúscraí in 1999.

Tógadh Ionad Lae Cois Cille
chomh maith le hais na dtithe i gCill
na Martra agus i mí Dheireadh
Fómhair 2010, cuireadh forbairt
Ionad Lae Bhaile Bhúirne i gcrích ar
chostas €550,000.

Ball de choiste Bhól-Chumann na hÉireann Réigiún na Gaeltachta, Micheál Ó
Ceallacháin, a bhronn trófaithe speisialta in Óstán Gobnatan i mBaile
Bhúirne ar bhaill den chumann, an cúpla Micheál agus Christina Ní Dheasú-
na ó Chúil an Bhuachaigh, a bhuaigh boinn óir sa rannóg fé 14 den gCraobh-
chomórtas Náisiúnta Dornálaíochta don Óige sa Staid Náisiúnta i mBaile
Átha Cliath i mbliana agus anuraidh. PIC: Ó LOINGSIGH 

Soiléiriú 
IN Gaelscéal na seachtaine seo
caite, bhí scéal ann mar gheall ar
sheimineáir ‘Buntáiste Breise na
Gaeilge’ atá á n-eagrú ag Comhd-
háil Náisiúnta na Gaeilge i Luim-
neach agus i bPort Láirge. 

Dúramar go raibh na seimineáir
sin ar siúl an deireadh seachtaine
seo ach níl siad ar siúl go dtí an
Mháirt, 22 Samhain i Luimneach
agus an Chéadaoin, 23 Samhain i
nDún Garbhán, Port Láirge. 

Ard Mhacha
A Big Nicht wi’ tha 
Gulderdickers! /
Oíche Airneáil in
Eamhain Mhacha
D’EAGRAIGH Bord Contae CLG Ard
Mhacha imeacht speisialta agus
stairiúil cultúir ag ionad Eamhain
Mhacha ar an Aoine seo caite a chuir
buaiteoirí Scór an CLG ar aon ardán
le healaíontóirí ó thraidisiún Albai-
nis Uladh.

Ba é Coiste Cultúir CLG Ard
Mhacha a bhí taobh thiar den togra
seo agus ba é an sprioc leis an oíche
ná meas a chothú idir an dá thraidis-
iún éagsúla cultúir agus ceoil. 

Bhí sár-oíche ag an lucht féachana
le meascán de cheol, amhránaíocht,
rince agus aithriseoireacht ón dá
chultúr agus bhí ceoltóirí agus
amhránaithe den scoth ar an ardán
le buaiteoirí contae, buaiteoirí Uladh
agus buaiteoirí uile-Éireann ó Bheál
Átha an Airgid, Na Madáin, Éire Óg
agus Coilleach Eanach i measc na n-
ealaíontóirí Gaelacha. 

Ag labhairt dó ag an imeacht, dúirt
Cathaoirleach Bhord Contae Ard
Mhacha, Pól Ó Dúgáin, "Tá muid ion-
tach bródúil an t-imeacht seo a
reáchtáil nó tá muid bródúil as ár
dteanga, ár gcultúr agus ár dtraidis-
iún féin agus tá muid ag iarraidh
fáilte chroíúil a chur roimh thraidis-
iún na hAlbainise Uladh ag an am
céanna. Bhéarfaidh an oíche seo
misneach do dhaoine suim a chur i
gcultúir agus i dtraidisiúin eile. Tá sé
barrthábhachtach go gcuirfidh muid
ár dteanga agus ár gcultúr féin chun

tosaigh ach ag an am céanna, caith-
fidh muid meas a thaispeáint don
chultúr agus do na traidisiúin atá ag
ár gcuid comharsan.”

Tír Chonaill

Breitheamh
ag iarraidh ar
dhaoine
teacht chun
na cúirte
Eoin Mac Garvey

TÁ breitheamh i dTír Chonaill ag
impí ar dhaoine a bhfuil fadhbanna
móra acu ó thaobh riaráistí le
morgáistí teacht chun na cúirte le
cuidiú a fháil in áit fanacht ar shiúl.

Thug an Breitheamh John O’Ha-
gan le fios i gCúirt Chuarda Leitir
Ceanainn an tseachtain seo go bhfuil
se ag iarraidh an méid is a thig leis le
cuidiú le daoine a gcuid tithe a sháb-
háil ó na bancanna ach nach bhfuil
sé in ann seo a dhéanamh muna dta-
gann siad chun na cúirte.

Bhí an Breitheamh O’Hagan ag plé
le cás a bhí tugtha ag Irish Nation-
wide in éadan fir nach dtáinig chun
na cúirte. Dúirt sé go n-amharcfadh
sé iontach trom ar iarrachtaí ar bith
tithe a bhaint de dhaoine san aeráid
eacnamaíochta seo.

Dúirt sé go dtuigeann sé go gcuire-
ann daoine cloigeann s’acu sa
ghaineamh ag am mar seo ach má
tharlaíonn sin níl mórán a thig leis a
dhéanamh dóibh. 

“Ní chuirfidh mé orduithe in
éadan daoine má thagann siad
isteach anseo os mo chomhair ach
muna dtagann níl mórán a thig liom
a dhéanamh. Caithfidh daoine
aghaidh a thabhairt ar na fadhbanna
agus caithfidh siad teacht isteach
anseo chugam,” a dúirt sé.

Thug sé le fios go ndéanfadh sé
idirdhealú idir tithe teaghlaigh agus
tithe a tógadh mar infheistíocht. 

Bhí dhá chás eile os comhair na
cúirte ag Irish Life and Permanent in
éadan fir as Bun Crannacha nach
raibh sa chúirt agus thug an bre-
itheamh cead seilbh a bheith glactha
ar na tithe. Tugadh le fios sa chúirt
go raibh an fear ar leis na tithe anois
san Astráil.

Doire 
Rannóg
Ghaeilge i
Leabharlann
Mhachaire
Fíolta
Katie McGreal

D’OSCAIL rannóg Ghaeilge i Leab-
harlann Mhachaire Fíolta i nDoire
go hoifigiúil ag tús na míosa seo. 

“Bhí sé againn ar feadh cúpla mí
ach níor osclaíodh go hoifigiúil é go
dtí an mhí seo,” a deir Cathal Boyd,
oibrí sa leabharlann. 

Tá níos mó ná 100 leabhar ann do
pháistí agus 100 eile do dhaoine
fásta. Tá réimse leathan ann – leab-
hair do Ghaeilgeoirí líofa agus
foghlaimeoirí agus tá roinnt leab-
har le scríbhneoirí Gaeilge agus
roinnt eile le scríbhneoirí Béarla,
ach tá an t-aistriúchán Gaeilge ar
fáil.  

Mar chuid den oscailt oifigiúil,
léigh Clár Ní Chnáimhsí roinnt
scéalta Gaeilge do pháistí. 

“Is éacht iontach é seo don leab-
harlann agus is lá maith é don
phobal Gaeilge áitiúil,” a deir
Déaglán Ó Doibhlin, an t-oifigeach
Gaeilge le Comhairle Cheantar
Mhachaire Fíolta.

Bhí cathaoirleach Chomhairle
Cheantar Mhachaire Fíolta, Ian
Milne, i láthair ag an oscailt agus
thug sé moltaí don Chomhairleoir
Sinn Féin, Seán Kerr agus do
Chathal Boyd ag an obair a rinne
siad chun an rannóg a oscailt.

Dún na nGall

Caidé atá i ndán do NoWDoc?
Danny Brown

TÁ polaiteoirí ar fud Chontae Dhún
na nGall ag iarraidh ar Fhei-
dhmeannacht na Seirbhíse Sláinte
(FSS) soiléiriú a thabhairt don
phobal ar caidé atá i ndán do NoW-
Doc, an tseirbhís iar-ama
dochtúireachta sa chontae.

Tá sé ráite go mbeidh deireadh á
chur le poist na bhfáilteoirí sa trí
ionad NoWDoc taobh amuigh de
Leitir Ceanainn: na Doirí Beaga,
Carn Domhnach agus Tamhnach
an tSalainn.

Meastar go mbeidh na fáilteoirí
sa trí ionad sin ag aistriú go dtí poist
eile taobh istigh de cheithre seach-
taine agus beidh fadhbanna móra
ag othair sna ceantair sin nuair a
tharlóidh sé sin.

Fá láthair bíonn dochtúir, tiomá-
naí agus fáilteoir sa trí ionad agus,
nuair atá an dochtúir amuigh leis
an tiománaí ar cuairt ar othar,
bíonn an t-ionad fós ar oscailt.

Ach nuair a chuirfear deireadh le
ról an fháilteora, ní bheidh duine ar

bith san ionad le déileáil le hothair
a thagann chuig an doras san oíche.

Tá na polaiteoirí buartha faoi
thodhchaí na seirbhíse i gceantair
iargúlta de thairbhe athruithe do
NoWDoc atá á bplé fá láthair ag an
FSS agus dochtúirí na contae.

Is cosúil go bhfuil cuid de na
dochtúirí míshásta go bhfuil caint
ann go mbeidh siad ag cailleadh
liúntas breise lena bhfostaíonn
siad dochtúirí locum don tseirbhís
iar-ama agus má tharlaíonn sé sin
go gcaithfidh siad an seal oíche a
dhéanamh iad féin agus ansin tosú
ar an ghnáthchlinic an mhaidin ina
dhiaidh.

Ach deir polaiteoirí nach mbeidh
an tseirbhís ar fáil muna bhfuil
réiteach ar na fadhbanna sin.

Dúirt John Campbell, comhair-
leoir neamhspleách ar Chomhairle
Contae Dhún na nGall, go mbeadh
sé ag cur comhairle ar dhaoine
ceist a chur ar na dochtúirí caidé
atá in ann don tseirbhís mar go
raibh an chuma air go gcaillfeadh
pobail scoite iargúlta áis riach-

tanach dá n-imeodh sí. Chuir sé
féin rún os comhair na Comhairle
ag iarraidh ar an FSS teacht agus an
cás a mhíniú do na Comhairleoirí.

Fuair an rún sin tacaíocht ó
Shinn Féin a leasaigh é le rún go
gcoinneofaí an trí ionad oscailte.

Dúirt Pádraig Mac Lochlainn, TD
as an pháirtí sin do Dhún na nGall
Thoir Thuaidh, go bhfuil dualgas ar
an FSS an tseirbhís a choinneáil ag
gabháil agus na hionaid a choin-
neáil oscailte.

Beidh súile an phobail ar an
cheist seo sna ceithre seachtaine
atá romhainn agus, cheana féin, tá
grúpaí pobail ag leagan pleananna
amach le hachainíocha a bhailiú,
ag éileamh ar an FSS an tseirbhís a
chaomhnú.

Dúirt Campbell Dé Máirt na
seachtaine seo nach raibh na
Teachtaí Dála nó na Comhairleoirí
ábalta stop a chur leis na
hathruithe ach go raibh seisean
sásta tacaíocht a thabhairt
d’fheachtas pobail leis an tseirbhís
a choinneáil.

Megan Ní Bhroin, buaiteoir 
uile-Éireann san amhránaíocht
aonair, agus í ag ceol ag oíche
airneáil CLG Ard Mhacha ar an
Aoine seo caite. 

Clár Ní Chnáimhsí ag léamh scéalta Gaeilge do pháistí ag oscailt oifigiúil na rannóige Gaeilge i Leabharlann
Mhachaire Fíolta le déanaí. 

I MEASC AN PHOBAIL
Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif 
de a sheoladh chugainn ag pic@gaelsceal.ie Ní mór go mbeadh caighdeán réasúnta ins na pictiúir agus cead faighte agat chun iad a fhoilsiú
ó na daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie

Fear an phoist, Paul Bonne, ag seoladh roinnt de na mílte cártaí breithe go Biddy Mc Gee ó Mhin
na Craoibhe, Anagaire i nDún na nGall agus í ag ceiliúradh a 106ú breithlá. Tá sí anseo lena mac,
Michael Gilmore. PIC: EOIN MC GARVEY

Natalie agus Eoin McCambridge, in éindí le Liam Higgins, ag fógairt an 8ú Margadh Bliantúil Bia
agus Fíona ag Siopa McCambridges ar Shráid na Siopaí i nGaillimh. Beidh an ócáid ar siúl in
Óstán Bhóthar na Trá ar an Déardaoin, 24 Samhain ó 6.00 - 10.00 in. PIC: REG GORDON

An fhoireann ó Scoil Bheann na gCaorach a bhuaigh Spraoicheist na nBunscoileanna le déanaí i
gCeatharlach mar chuid d'Fhéile an Fhómhair. 

Kirsten Ronan, Rachel Bridges agus Clóda Lynam, foireann shinsearach díospóireachta ó Mheán-
scoil Gharman, Inis Córthaidh i Loch Garman a ghlac páirt i gComórtas Uí Chadhain Gael Linn i
gCill Chainnigh le déanaí.

Siobhán Ní Ghriallais (6) as Cill Chiaráin, Conamara a d’fhreastal ar Fhéile Amharclannaíochta
‘Babaró’ i gCathair na Gaillimhe an deireadh seachtaine seo caite. PIC: F.LEONARD

Daltaí Scoil Mhín na Manrach i nDún na nGall ag ócáid cheiliúradh céad bliain na scoile le déanaí.
PIC: TOMÁS Ó CUIREÁIN



Léirmheasanna le Proinsias
Mac a’ Bhaird

B
a sa bhliain 1970 a foilsíodh an
chéad eagrán den iris INNTI.
Gníomh réabhlóideach a bhí
ar bun ag na filí óga sin a bhí i
mbun pinn breis agus daic-

head bliain ó shin. Fréamhaithe in éirí
amach sóisialta, moráltachta agus
polaitiúil na 1960í, thug siad dúshlán
traidisiún a bhí tíriúil, paróisteach agus
dírithe cuid mhór ar an am a bhí caite. 

Ar go leor bealaí bhog siad ar shiúl ó
ról traidisiúnta an fhile a bheith ina
thuairisceoir ar shaol agus beatha a
phobail agus chum siad véarsaí a spreag
réabhlóid taobh istigh den phobal lenar
bhain siad.  Súil úr, spleodrach a chaith
siad ar eispéireas an Éireannaigh sa
bhaile agus sa domhan mór.

Tá sé chomh maith agam é a rá amach
go hoscailte gur thit mo chroí rud beag
nuair a thóg mé ‘Anois Tacht an Eala’ a
chéaduair: 416 leathanach scríofa ag
léachtóir ollscoile. Cé gur iar-oide de mo

chuid féin é Tadhg Ó Dúshláine, duine a
raibh agus a bhfuil meas mór agam air,
bhí mé ag dréim le léirmheastóireacht
thur ar an fhilíocht, ní go díreach mo
chéad rogha do léitheoireacht an
tsamhraidh. 

Iontas a chuir an scríbhinn orm,
áfach. Thosaigh mé ag léamh agus faoin
am a leag mé an leabhar uaim bhí
seachtó leathanach curtha díom. Rud
neamhghnách go maith í, le saothar
acadúil den chineál seo, an insint chor-
raitheach a mhúsclaíonn suim an léithe-
ora ón tús. 

Cuireann Ó Dúshláinne roimhe dian-
scrúdú a dhéanamh ar cheathrar d’fhilí
INNTI, Michael Davitt, Liam Ó
Muirthile, Louis de Paor agus Colm
Breathnach. Déantar mionscagadh ar na
dánta ba thábhachtaí a bhí ag ceathrar
seo Chorcaí, déantar iad a chomhthéac-
sú agus creidim go n-éiríonn leis an údar
teacht ar dhraíocht agus ar dhaonnacht
na filíochta a chum siad. Go deimhin
caitheann sé solas ar bhunbhrí na
filíochta féin. Ar a laghad ní rud
imigéiniúil dúinn í an fhilíocht a thuil-
leadh, cuirtear aghaidheanna ar na
rógairí seo d’fhilí, tuigimid an dásacht a
bhain leo, roinntear a gcúlscéalta linn
agus súitear isteach sa saol s’acu sinn. Ní
beag an rud é sin!

Cé gur tráchtaireacht ar chorpas
filíochta an príomhghnó atá ag an leab-
har seo, is taifead ar thréimhse tháb-
hachtach staire é fosta, reacaireacht ar
réabhlóid atá lán d’fhuinneamh agus
paisean na réabhlóide céanna. Cuidíonn

sé ar ndóigh gur Corcaíoch agus file Cor-
caíoch lena chois sin atá i mbun na rea-
caireachta. Tá tuigbheáil ar leith ag Ó
Dúshláine ar an chúlra as ar fáisceadh an
t-éirí amach filíochta seo. Déanann sé
ceangal pearsanta leis na dánta agus leis
na himeachtaí a mhúnlaigh na filí agus a
chothaigh a gcuid filíochta. Treabhann
an t-údar conair chaol idir an acadúlacht
agus an tsoléiteacht. Admhaím gur
chuir an liosta tagairtí agus na fo-nótaí
mearbhall orm uair nó dhó ach den
chuid is mó éiríonn leis saothar téa-
gartha acadúil a chur os ár gcomhair i stíl
réchúiseach inléite. 

Cé go bhfuiltear ann ar mhaith leo filí
INNTI a naomhú, rachadh sé doiligh ar
an léirmheastóir oibiachtúil gan
lochtanna áirithe a fháil ar chuid den
fhilíocht a lean meitheal INNTI. Cé gur
thaitin an nuálaíocht agus an réabh-
lóideachas liom riamh agus gur chuir
mé speis i bhfilíocht INNTI, caithfidh
mé a rá go pearsanta gur éirigh mé rud
beag tuirseach di ó am go chéile. Filíocht
thurgnamhach a bhí ann a bhris múnlaí
agus rialacha, rud is gá a dhéanamh
chun nuaíocht agus úire a chinntiú ach
sin ráite braithim féin gur ceann de na
lochtanna a bhí ar chuid d’fhilíocht
INNTI ná go raibh rialacha á mbriseadh
go díreach ar mhaithe le riail a
bhriseadh. Bheadh sé amaideach a
mhaíomh nach raibh tábhacht le INNTI
ach bhí a cuid lochtanna ar chuid den
fhilíocht. Má tá cáineadh ar bith le
déanamh ar leabhar Uí Dhúshláine, is é
go bhfuil sé róbháúil leis na filí ar
uairibh. 

Ní hé nach dtugann sé eolas dúinn ar
thuairimí criticeoirí a fuair locht ar
fhilíocht INNTI, ach mothaíonn an
léitheoir go minic go bhfuil sé go láidir ar
son na bhfilí, go bhfuil sé ina chás aige
iad a naomhú nó ar an laghad iad a
bheannú.

Bhainfeadh lucht léinn tairbhe as an
iniúchadh substaintiúil ar ghné tháb-
hachtach de litríocht na Gaeilge atá sa
leabhar seo, ach ní dóibhsean amháin
atá sé. Chuirfeadh an té a bhfuil suim
aige san fhilíocht chomhaimseartha, i
stair shóisialta na tíre, sa ghluaiseacht
udaí a bhris ina tonn thar Mheiriceá agus
an Eoraip sna seascaidí déanacha suim
sa leabhar. Chuirfeadh daoine ar cás leo
nádúr, taithí saoil agus eispéireas an
daonnaí dúil as cuimse ann. Is saothar é
a shaibhríonn ár dtuigbheáil, ní
hamháin ar an fhilíocht, ach ar an tsaol.

Ar comhaois, nach mór, atá ‘glu-
aiseacht’, ‘scoil’, ‘feiniméan’ INNTI (cibé
cén focal atá ceart – níl a fhios agam) le
Léachtaí Cholm Cille agus ba thráthúil
go maith filí agus filíocht INNTI a bheith
roghnaithe mar théama do léachtaí na
bliana seo a chuaigh thart, cothrom is
daichead bliain ó seoladh an chéad
eagrán den iris INNTI. 

Ar ndóigh tá traidisiún fada

léirmheastóireachta agus tráchtaireach-
ta bainte amach ag Léachtaí Cholm Cille
in imeacht an ama sin agus níorbh aon
eisceacht iad léachtaí XLI. 

Rith sé liom go raibh sé pas beag íoró-
nach gurbh iad na filí áirithe seo a thion-
taigh droim le nósmhaireachtaí
seanbhunaithe agus le gnásanna na
hacadúlachta a bhí faoi chaibidil, ach is
dócha gur léiriú é sin ar an tsaol ina
mairimid. An rud a cháintear i nglúin
amháin, moltar é le teacht na chéad
ghlúine eile. 

Thaitin sé liom go mór a bheith ag
léamh na léachtaí seo agus
meabhraíodh domh go minic gur thrua
nach raibh mé i láthair anuraidh chun
éisteacht leis na léachtóirí féin agus iad i
mbun cainte. Tá meascán deas ann
d’aistí fiúntacha a thugann léargas ar
shaol na bhfilí agus ar thábhacht a gcuid
filíochta agus ansin aistí ina mbíonn
léargas níos pearsanta ann, cuimhní
cinn de shórt ó dhaoine a raibh baint acu
leis an ghluaiseacht. Smaoiním ar
aiste/léacht Theo Dorgan go háirithe.
Tógann sé muid ar ais go dtí a sheomra
ranga féin, na Bráithre ag cur fáilte
chroíúil roimh scaifte iarscoláirí a bhí ag
iarraidh iris filíochta scríofa i nGaeilge a
dhíol ach gan mórán tuigbheála ag na
Bráithre céanna ar fhíornádúr na
filíochta a thug na hógánaigh leo le cur
os comhair na ndéagóirí scoile. 

Taitníonn scéalta beaga mar seo liom,
scéalta a thugann léargas neamhghnách
soineanta ar an ghluaiseacht, agus ní
miste a rá go dtugann siad sos beag don
léitheoir ón léirmheastóireacht
dhomhain acadúil. Déantar rud an-
daonna den ábhar.

Cé go bhfuil na haistí ar fad ar ard-
chaighdeán agus suimiúil, iad ag déileáil
le gnéithe éagsúla de shaothar fhilí
INNTI, sheas aiste Phádraig de Paor
amach domhsa. Is fada ó léigh mé alt a
bhí chomh dearcasach i dtaobh na
filíochta. Mar dhuine a bhíonn ag ran-
naíocht ó am go chéile, chuaigh sé i
bhfeidhm go mór orm mar alt. Ardaíonn
sé ceisteanna an-suimiúil go deo: cad is
nuafhilíocht ann, ceist an leanúnachais
ó sheanthraidisiún na nGael, agus na fei-
dhmeanna agus na frámaí tagartha atá
ag an nuafhilíocht. Déanann sé anailís ar
na ceisteanna seo ar dhóigh atá díreach
agus léirsteanach. B’fhiú go mór d’éigse
na tíre é a léamh agus a athléamh.

Léigh mise an dá leabhar seo i
gcuideachta a chéile agus b’fhéidir gur
botún a bhí ansin. Nádúr an ábhair is ea
go mbíonn na heachtraí céanna á bphlé
arís agus arís ag scoláirí difriúla. Dá
mbeinnse lena léamh arís, léifinn ceann
amháin acu ar dtús, ‘Anois Tacht an
Eala’ sílim, agus d’fhanfainn mí nó dhó
roimh thoiseacht ar na léachtaí. Cibé slí
is fearr leat féin é a dhéanamh, is fiú tab-
hairt faoin dá leabhar shubstaintiúla
agus thábhachtacha seo.

BEATHA NUACHT Litríochta                            

Glúin ar leith a bhí INNTI
Anois Tacht an Eala
Tadhg Ó Dúshláine
An Sagart, €20.00 

Filí Innti go hiontach (Léachtaí
Cholm Cille XLI)
Tadhg Ó Dúshláine agus
Caitríona Ní Chléirchín
(eagarthóirí), An Sagart, €10.00

TEILIFÍS agus RAIDIÓ
Le Katie McGreal

‘Bram Stoker agus Dracula’
Dé Céadaoin, 2ú Samhain ag 9:30in ar TG4, Réamhamharc le Katie McGreal
DÉANANN an clár faisnéise seo cur
síos ar shaol Bram Stoker, údar a
rugadh i gCluain Tarbh i mBaile Átha
Cliath in 1847 agus a bhain clú agus
cáil amach ar fud an domhain as a
leabhar cáiliúil ‘Dracula’.

Ach fainic! Muna bhfuil an leabhar
léite agat nochtfar an scéal sa chlár
seo. Insítear an scéal iomlán thart ar
an gceathrú bealach tríd an gclár chun
tuiscint níos fearr a thabhairt ar Stok-
er agus ar na háiteanna ina bhfuair sé
a inspioráid. Sin a deir léiritheoir an
chláir, Déaglán Ó Mocháin. 

Deir Déaglán go rabhadar ag iar-
raidh an scéal a mhíniú do dhaoine
nach bhfuil aon chur amach acu ar
Dracula. 

“B’fhéidir go mbeadh níos mó cur
amach ag (an lucht féachana) ar ‘Twi-
light’ agus Robert Patterson ná Bram
Stoker agus ‘Dracula’,” a deir sé.

Ní dóigh liom go raibh an scéal ar
fad ag teastáil chun tuiscint cheart a
fháil ar an bhfear uasal seo, áfach. 

Tá cothrom céad bliain a bháis ag
druidim linn an bhliain seo chugainn
agus rinne Dearcán Media an clár seo
chun ceiliúradh a dhéanamh air.

D’fhoilsigh Stoker ‘Dracula’ in 1897
nuair a bhí cónaí air i Londain. Cé go
raibh roinnt gearrscéalta eile scríofa
aige roimhe sin, is mó clú agus cáil a
bhain sé amach as an scéal scanrúil

seo ná aon ghearrscéal eile a bhí scrío-
fa aige go dtí sin, ná ina dhiaidh. 

Creidtear gur chaith Stoker thart ar
10 mbliana ag obair ar an leabhar agus
ag déanamh taighde. Deirtear go
bhfuair sé roinnt ainmneacha do na
carachtair in ‘Dracula’ ó leaca uaighe i
reiligí éagsúla. 

Sa chéad dréacht den leabhar ‘The
Un-Dead’ an teideal a bhí air, ach
tamall gearr sula ndeachaigh sé i gcló
d’athraigh Stoker go ‘Dracula’ é. Bhí

deacrachtaí aige le hainm an
príomhcharachtair freisin. 

Bhí ‘An Cunta’ agus ‘An Cunta Vaim-
pír’ sa mheá.   Míníonn an clár an saol
óige a bhí ag Bram agus é tinn i gcónaí.
Faighimid amach go raibh eipidéime
calair ann agus máthair Bram ag fás
aníos agus go n-insíodh sí scéalta faoi
na laethanata sin dá clann. 

Bhíodh na páistí ag iarraidh na
scéalta a chloisteáil arís is arís agus sa
deireadh, scríobh sí síos iad. I rith an

chláir, cloisimid aisteoir ag léamh na
scéalta sin amach agus cuireann sé
leis an gclár go mór. 

Cabhraíonn na haisteoirí atá ann i
rith an chláir ar fad, go háirithe sa
chéad chuid, go mór chun an scéal ar
fad a mhíniú. Is féidir leis an lucht
féachana Bram óg a shamhlú agus é
ag fás aníos agus a mháthair ag tab-
hairt aire dó, agus léirítear a shaol go
soiléir agus é níos sine agus i mbun
scríbhneoireachta. 

Chomh maith leis sin, is maith liom
na seanphictiúir a fheicimid agus an
láithreoir ag labhairt faoi dhaoine
éagsúla – Oscar Wilde, Henry Irving,
bean Bram, Florence Balcombe agus
neart eile. 

Den chuid is mó, ní bhíonn a fhios
ag daoine gurb as Éirinn Bram Stoker.
Tugann an clár seo le fios go raibh
tionchar Éireannach go láidir ar
chruthú agus ar scríobh ‘Dracula’ agus
gur thóg Stoker an-chuid as traidisiún
Gotach scríbhneoireacht na hÉireann. 

Rinne Stoker tagairtí do scríbh-
neoireacht Joseph Sheridan Le Fanu,
go háirithe don leabhar ‘Carmilla’ atá
bunaithe ar vaimpír leispiach in 1872.
Bhí aithne ag Stoker ar Jane Wilde,
máthair an scríbhneora, Oscar Wilde.
D’inis sí roinnt scéalta scanrúla agus
uafáis ó bhéaloideas na hÉireann do
Stoker.  Ceann de na haidhmeanna a

bhí ann nuair a thosaigh Dearcán
Media ar an gclár seo ná an tionchar
Éireannach seo a chur i láthair an
phobail agus tá áit lárnach aige sa
chlár seo.   

Cabhraíonn an meascán de Bhéarla
agus Gaeilge leis seo a chur chun cinn
freisin. Nuair a thosaíodar amach ar
an gclár seo, bhíodar ag súil le clár a
bheadh go hiomlán trí Ghaeilge. 

“Ach, bhíomar ag iarraidh na daoine
is eolaí ar an ábhar a fháil agus ní raibh
Gaeilge acu ar fad,” a deir Déaglán. 

Chruthaigh Bram Stoker ceann de
na carachtair is cáiliúla ar domhan –
go háirithe ag an am seo den bhliain –
agus is ceiliúradh iontach, suimiúil
agus fóirsteanach é an clár faisnéise
seo ar fhear a fuair bás beagnach 100
bliain ó shin ach atá fós i mbéal an
phobail sa lá atá inniu ann. 

Bhíodar ag iarraidh saol Bram Stok-
er a léiriú sa chlár seo agus cúpla rud
nua a chur in iúl don lucht féachana
freisin.  Creidim gur éirigh leo, cé go
bhfuil an scéal féin Dracula millte orm
anois. B’fhéidir go léifinn ar aon nós é
agus mé ag smaoineamh faoi
bhéaloideas na hÉireann agus na
tagairtí atá ann dó.   

Tá an clár le feiceáil ar TG4 Dé
Céadaoin 2ú Samhain ag 9.30. Cuir le
d’eolas ar an stair i mbliana ar Oíche
Shamhna!

Éist le: Féach ar
RTÉ Raidió na Gaeltachta:
Lá an Chomhairimh 
Coimeádfaidh Máirín Ní
Ghadhra agus a painéal
tráchtairí, Gearóid Ó
Tuathaigh, Seán Ó Tuairisg
agus Eoin Ó Murchú, súil ar
thorthaí an dá reifreann
agus ar fhothoghchán Bhaile
Átha Cliath Thiar an tseach-
tain seo. Dé Sathairn @ 11rn. 

Raidió na Life: Gaeilge na
hArdteistiméireachta
An tseachtain seo, beidh
Aingeal Seoige agus
Ruaidhrí Ó Báille i láthair.
Labhrófar faoin dán ‘Mo

Ghrása idir Lúibíní’ le Nuala
Ní Dhomhnaill agus faoin
sliocht as ‘Caoineadh Airt Uí
Laoghaire’ le hEibhlín Dubh
Ní Chonaill. Anocht @
6.30in. 

RTÉ Raidió a hAon: The His-
tory Show 
An tseachtain seo, breathnó-
far siar 100 bliain go dtí an t-
am a chuaigh an Captaen
Robert Falcon Scott agus a
fhoireann go dtí an Mol
Theas, an chéad ghrúpa
riamh leis an turas sin a
dhéanamh. Dé Domhnaigh
@ 6in.

TG4: Cogar: Ag
Súil
Leanann an clár
seo Priscilla Con-
nolly, cailín óg as
Conamara atá ag
iompar clainne.
Bhí ríméad ar a
buachaill, Pádraig,
faoin scéal ach tá
seisean anois
dífhostaithe agus
b’fhéidir go
mbeadh air dul ar
imirce.  Dé Domh-
naigh @ 9.30in.

RTÉ 1: Celebrity
Bainisteoir
Tá an dara clár
leathcheannais ar siúl an tseachtain seo. Rachaidh an
ceoltóir, Majella O’Donnell lena foireann ó Dhoire, agus an
t-iar-Theachta Dála, Paul Gogarty agus a fhoireann siúd ó
Uachtar Ard, in aghaidh a chéile. Dé Domhnaigh @ 6.30in.

RTÉ 2: Pan Am
Tá iriseoir ó Bheirlín ar an eitleán agus deifir air toisc go
bhfuil sé ag clúdach John F Kennedy agus é déanamh
óráide , bíonn an deis ag Maggie bualadh leis an
uachtarán. Dé Luain @ 9in. 

Bram Stoker, a bhean chéile Florence Balcombe lena mhac Noel, a chara Oscar
Wilde agus bean chéile Stoker ina haonar. Pictiúr den chlann Stoker ar a shuaimh-
neas sa lár agus roinnt áiteanna timpeall Baile Átha Cliath timpeall orthu uilig. 

Rí Shliabh Luachra
Caitheann Áine Ní Chuaig súil siar ar shaol Phádraig Uí Chaoimh

MÁS sleamhnáin agus
pólcaí a ardaíonn do
chroí nó a chuireann
fonn damhsa ort, níl
aon áit níos fearr le

bheith an deireadh seachtaine seo ná
i dTuaisceart Chiarraí, áit a reáchtál-
far Féile Ceoil Thraidisiúnta i
gcuimhne ar laoch Shliabh Luachra. 

Osclófar an fhéile go hoifigiúil
anocht le craoladh beo ar Radio Kerry
leis an mboscadóir agus craoltóir
Danny O’Mahony ag 8.00in.

Bhí an veidhleadóir clúiteach
Pádraig Ó Caoimh 75 bliain d’aois
nuair a bhásaigh sé ar 22 Feabhra
1963. Ba é Peter Browne ó RTÉ a mhol
go dtabharfaí aitheantas dó i 1993, 30
bliain i ndiaidh a bháis. Anois, tá an
fhéile seo ar cheann de na féilte is mó
a mbíonn tóir uirthi mar go dtugtar
tús áite do thraidisiún láidir Shliabh
Luachra inti.

Cérbh é an Rí?
Rugadh Pádraig Ó Caoimh in 1887 i
nGleantán, baile beag gar d’Oileán
Chiarraí agus Scairteach an Ghlinne.
Tháinig sé ó chlann cheolmhar agus
ba veidhleadóir cáiliúil a bhí ina
Uncail ‘Cal’, fear a chuaigh i bhfei-
dhm go mór air i laethanta a óige.
Chaith sé roinnt blianta ina mhúin-
teoir scoile ach deirtear nár fheil saol
na múinteoireachta dó. D’fhág sé a
ghairm i 1920 nuair a shiúil sé amach
an doras, gan filleadh arís choíche. 

Tuigtear ón leabhar ‘Pádraig O’Ke-
effe: The Man and His Music” a
scríobh Dermot Hanifin, go raibh
gean mór ag Pádraig ar an teanga, cé
nach raibh an Ghaeilge ar a thoil aige
ón dúchas. De bharr gur thraenáil sé
mar mhúinteoir scoile, bhí leibhéal
áirithe bainte amach aige sa teanga
ionas í a mhúineadh. Thuig sé na
hainmneacha Ghaeilge ar fad a bhí ar
na poirt agus bhí sé de nós aige na
téarmaí ‘a bhuachaill’ nó ‘a chuid’ a
úsáid ina chuid cainte ag labhairt le
daoine.

Chaith sé an chuid eile dá shaol ag
seinnt agus ag múineadh ceoil sa stíl
éagsúil a bhí aige. Ceoltóir ardéirime
ab ea Ó Caoimh, fear a raibh draíocht
Shliabh Luachra go smior ann. Bhain
sé fuaim speisialta as an bhfidil, nó
‘The Missus’ mar a thug sé féin uirthi!
Ar ndóigh, bhí féith an ghrinn go
láidir ann freisin.

Ba pólcaí agus sleamhnáin is mó a
bhíodh ó na damhsóirí i gCiarraí i gcó-
naí agus ba mhinic le Ó Caoimh sre-
ang a bhriseadh nuair a sheinneadh
sé níos scafanta dóibh! Bhí croí fíor-

rithimiúil ina chuid ceoil. Cé gur
sheinn sé pólcaí agus sleamhnáin
mheidhreacha, bhí rud éigin
uaigneach fite fuaite ina chuid ceoil
freisin, go mór mhór sna foinn mhal-
la.

“Ní chasadh aon duine fonn mall ar
an bhfidil mar a chasadh seisean é,” a
dúirt an boscadóir Johnny O’Leary
(1923-2004), fear a sheinn ceol in
éineacht le Ó Caoimh go rialta sna
daicheadaí agus sna caogaidí i
Scairteach an Ghlinne.

A Cheol agus a Thionchar
Is iomaí ceoltóir a raibh tionchar mór
ag Pádraig Ó Caoimh orthu agus go

deimhin bhí sé ar dhuine de na
fidléirí Muimhneacha is tábhachtaí a
mhair san fhichiú haois. Bhí
ardmheas air mar mhúinteoir ceoil ar
feadh breis agus dhá scór bliain.
Shiúladh sé ó theach go teach i Sliabh
Luachra, suas le 30 míle sa lá, i
ndrochaimsir go minic, le ceol a
mhúineadh dá chuid scoláirí. Bhí a
bhealach féin aige le foinn a scríobh
síos, córas uathúil a chruthaigh sé
féin. Roinn sé na céadta tiún lena
chuid scoláirí agus shíníodh sé a
chuid bileog ceoil i gcónaí go néata i
nGaeilge. 

Bhí Denis Murphy agus a dheirfiúr
Julia Clifford ar bheirt de na scoláirí a
b’fhearr a bhí aige. D’eisigh an triúr
acu “Kerry Fiddles” le chéile ar
Ceirníní Topic i 1977, taifead atá caite
go maith agam féin faoin tráth seo
ach nach mbeidh riamh mo dhóthain
agam de!

Stair na Féile
Mhair Pádraig Ó Caoimh in am nach
raibh mórán deis taifeadta ann ar
dhream amuigh faoin tuath. Mar sin
féin, d’éirigh leis na bailitheoirí Séa-

mus Ennis agus Ciarán Mac Mathúna
a dhul chomh fada leis agus roinnt
ábhair luachmhair a thógáil uaidh sna
blianta 1947-49. Craoladh na taifid
seo ar Raidió Éireann agus ar an BBC.
Dá bharr sin, bhain Pádraig cáil
amach i bhfad is i ngearr. Eisíodh na
taifid seo i 1993 ar an dlúthdhiosca
"Padraig O'Keeffe: The Sliabh Luachra
Fiddle Master".

Mar chomóradh 30 bliain ar bhás Uí
Chaoimh, léirigh Peter Browne clár
raidió ceithre pháirt do RTÉ Raidió 1
agus craoladh é ar ‘The Rolling Wave’
i mí na Samhna 1993. Roinn go leor
daoine a raibh aithne acu ar an
bpearsa géimiúil a gcuid scéalta agus
smaointe sa tsraith. Fuair an clár
poiblíocht agus éisteacht fíormhaith
agus ba as sin a tháinig an
smaoineamh féile
bhliantúil a reáchtáil in
onóir Uí Chaoimh. 

Féile 2011
Tá siamsaíocht go leor
geallta d’fhéile na
bliana seo. I measc na n-
imeachtaí ar an chlár, tá
léacht á thabhairt ag Matt
Cranitch faoin gceoltóir
Séamus Creagh (1946-
2009); ceardlann vei-
dhlín le Connie O'Con-
nell; bronnadh gradam
na féile ar Anne agus
Nickie McAuliffe;
seoladh an albaim
nua ‘At Home’ le
Gerry Harrington;
cruinniú filíochta le
Gabriel Fitzmaurice;
seisiún amhrá-
naíochta faoi stiúir
Tim Dennehy agus
Mickey McConnell;
rang comhrá
Gaeilge le hÉamonn
Ó Broin; céilí; tais-
peántas ealaíne
agus neart seisiún

sna tithe ósta ar fud an bhaile. 
Aireoidh lucht na féile uathu duine

amháin go speisialta ag féile na bliana
seo. Bhí ardmheas ar Mike Kenny,
duine de bhunaitheoirí na féile, a
bhásaigh i mí Lúnasa seo caite. Is ina
onóir a bheidh ceolchoirm mhór na
féile ar an Domhnach ag 8.00in.
Beidh aíonna den scoth ar stáitse, ina
measc Séamus Ó Beaglaíoch, Tim
Edey, Matt Cranitch, Jackie Daly, Tim
Dennehy, Gerry Harrington, Peter
Browne agus Paul de Grae. 

“Tá éileamh mór ar thicéid don
cheolchoirm, de bharr go bhfuil
banna ceoil an Shannon Vale ag
glacadh páirte freisin,” a deir Cathal
O’Mahony, Cathaoirleach na Féile.
“Bhain an banna craobh na hÉireann
ag an bhFleadh Cheoil sa Chabhán i

mbliana agus tá lucht leanta láidir
dá gcuid féin acu.” Tá clár iom-

lán na féile le fáil anseo:
www.patrickokeeffe.net

Buíochas le Paul de Grae,
Matt Cranitch agus

ITMA.

Pádraig Ó Caoimh nó Patrick O'Keeffe © Taisce Cheol Dúchais Éireann
“Last of the Fiddle Masters of Sliabh Luachra”, mar atá sa scríbhinn ar an
leacht cuimhneacháin atá nochta ina onóir i Scairteach an Ghlinne. 

Danny O’Mahony a osclóidh Féile na bliana seo go
hoifigiúil le craoladh beo ar Radio Kerry

Ó chlé: Mike Kenny (nach maireann) agus Cormac O’Mahony (Cathaoirleach
na Féile) i dTigh Ósta Brennan’s in éindí le Aidan & Kate O’Looney agus Susie
Cox as Sráid na Cathrach, Co. an Chláir. Bhí ardmheas ar Mike Kenny, duine
de bhunaitheoirí na féile, a bhásaigh i mí Lúnasa seo caite. © John Reidy

Tógtha ó lámhscríbhinn de chuid Phádraig Uí Chaoimh.
Cranitch, Matt, 2006, Pádraig O’Keeffe and the Sliabh Luachra Fiddle
Tradition, Ph.D. diss., Ollscoil Luimnigh.

NODANNA
TRASNA
1 Fiafraigh, iarradh, freagraí a lorg (7)
4 Gliondar, ceiliúradh )5)
7 Nuacht (5)
8 Gearr, craobhach mar shampla (5)
10 Baile agus abhainn i gContae an Chláir (6)
12 Teanga den tine (5)
14 Gan a bheith do do bhrú féin chun tosaí, cúthail (5)
16 Aisling, mar a shamhlaíonn tú cúrsaí sa todhchaí (3)
17 Gann, in easnamh (5)
18 Amhail, cosúil (6)
19 Ana-imní, sceimhle (5)
21 Análaíonn tú leis seo (agus tá péire acu agat) (7)
23 Críochnaithe, cumtha (6)
24 Ionadaí do rí atá ró-óg don oifig (6)

SÍOS
1 Ana-chiúin, imníoch os comhair daoine eile (6)
2 Láidir, lán de neart (5)
3 Toradh, Mamó Nic Ghabhainn.. b’fhéidir (3)
5 A bheith ag cuimilt do chraiceann féin (6)
6 Abairtí a rá, agus iompar pearsanta nach léiríonn meas do 

dhaoine eile (5)
7 Stad! (4)
9 Déanach, thar am (4)
11 Tugtha do athraithe, claochlú (7)
13 Nach n-athraíonn muinín nó iontaobhas i nduine eile (5)
15 Mothúchán de bharr easpa bia (5)
17 Deoch a dhéantar as duilleoga triomaithe, as an Ind nó an 

tSín (3)
18 Darach, feá mar shampla (5)
20 Uaine (4)
22 Caoineadh (3)

Crosfhocal  28.10.2011

Duais na seachtaine
Bronnfar dearbhán €20 
urraithe ag Cló Iar Chonnacht 
ar bhuaiteoir na seachtaine.
Ní mór iarratais a bheith ar ais roimh 
02.11.2011 chuig:  Crosfhocal Gaelscéal 
15 Sráid Mhargadh, Gaillimh

Ainm ....................................................................................................

Seoladh ................................................................................................

..............................................................................................................           

Fón......................................      Rphost..................................................

Crosfhocal
21.10.2011
Buaiteoir na Seachtaine seo: 
Máire Ní Mhainní
Ciarraí

Indreabhán, Conamara, Co. na Gaillimhe. Tel. +353-91-593307
www.cic.ie

SÚIL SIAR na Seachtaine

Aitheantas don
Scríbhneoir, Dónall
Mac Amhlaigh 
Donncha Ó hÉallaithe 

Mí sara sciob bás tobann chun siúil é ag
aois 62, bhí  sé d’ádh orm gur chasas leis
an scríbhneoir Dónall Mac Amhlaigh. Ag
bailiú ábhair i Londain le haghaidh clár
teilifíse don stáisiún píolótach “Teilifís
na Gaeltachta” a bhíos. 

Seachtain roimh an Nollaig, 1988,
chuas go Londain leis an gceamaradóir
Billy Keady agus é mar aidhm againn
castáil le himirceoirí ó Chonamara, nach
mbeadh deis acu dul abhaile don Nollaig. 

Bhí neart oibre i Londain ag an am de
bharr borradh eacnamaíochta agus, le
cúrsaí go dona sa mbaile, ní iontas ar
bith go raibh neart daoine óga tagaithe
anonn go Londain le hairgead a
shaothrú. 

D’iarramar ar Dhónall Mac Amhlaigh
tíocht go Londain, chun labhairt linn faoi
shaol an imiceora i Sasana ag an am. 

Tháinig sé anuas ó Northampton, an
áit ina raibh cónaí air le píosa fada.
Cuireadh agallamh air taobh amuigh den
Plough, ar Holloway Road – teach táb-
hairne a bhíodh daoine as Chonamara a
thaobhú ag an am. Thángamar abhaile,
cuireadh an clár le chéile agus craoladh é
go bradach ó charabhán ar an gCeathrú
Rua ar Oíche Chinn Bliana 1988.  Taobh

istigh de mhí ina dhiaidh sin bhuail an
bás é go tobann, agus é ar an mbealach
anuas go Londain le léacht a thabhairt. 

Fear iontach séimh agus cineálta ab ea
Dónall Mac Amhlaigh. B’as Cnoc na
Cathrach, Gaillimh é ach d’aistrigh an
chlann go Cill Chainnigh nuair a bhí sé 13
bliain d’aois. Nuair a fuair sé an deis,
d’fhill sé ar Ghaillimh agus liostáil sé sa
Chéad Chath d’Arm na hÉireann, i Rinn
Mhór na Gaillimhe, áit ar chuir sé aithne
ar shaighdiúirí eile ó Chonamara.
Scríobh sé leabhar breá faoin tréimhse
sin dá shaol, ar ar tugadh Saol
Saighdiúra, leabhar a foilsíodh sa bhli-
ain 1962.

Tar éis a thréimhse trí bliana san arm,
de cheal oibre sa mbaile, thóg sé an Bád
Bán go Sasana tús na gcaogaidí, cosúil le
go leor eile.  Ag obair sa ló leis an bpi-
ocóid ina láimh nó taobh thiar den
mixer, scríobh sé síos a bhfaca sé is ar
chuala sé san oíche lena pheann.   

An deireadh seachtaine seo caoga bli-
ain ó shin, tugadh aitheantas dhó mar
scríobhneoir úr ag Oireachtas na Gaeilge
nuair a bronnadh duais liteartha ar Dhó-
nall, le haghaidh a chéad saothair
liteartha, Dialann Deoraí. 

Seo thíos tuairisc ar a raibh le rá ag an
Athair Ó Fiaich, a bhí ina Chairdinéal
níos deireanaí sa saol, faoin bhfear
séimh uasal Dónall Mac Amhlaigh ag an
ocáid bhronnta. Faraor, níor éirigh le
Dónall a bheith i láthair ag an ócáid, de
bharr cúraim níos tábhachtaí air i
Northampton!

Inniu, 27 Deireadh
Fómhair, 1961

Piocóid agus
Peann, Dhá
Uirlis an Deoraí
Ghaelaí!
“Nach náir dúinn go bhfuil a leithéid i
mbun piocóide agus sluaiste thall i
Sasana; tá súil agam nach bhfuil sa duais
seo ach cineál réamhrá don duais a
bhronnfaidh muintir na hÉireann ar an
údar – slí bheatha dó féin, dá bhean agus
dó féin in Éirinn.”

An tAthair Tomás Ó Fiaich adúirt na
focla sin ag oscailt an Oireachtais oíche
Shathairn agus Duais an Chraoibhín á

bhronnadh aige le haghaidh leabhar
Dhónaill Mhic Amhlaigh “Dialann Deo-
raí”. Seosamh Ó Duibhghinn a ghlac an
duais thar ceann an údair.

Ní raibh an t-údar fhéin i láthair toisc
gur rugadh an chéad pháiste dá mhnaoi i
Northampton.  Ag tagairt do “Dhialann
Deoraí” dúirt an tAthair Ó Fiaich go
bhfacthas don choiste a roghnaigh é go
raibh léargas an-mhaith ann ar stair
shóisialta na nÉireannach a d’imigh
uainn agus a bhí ag obair anois i Sasana.

“Beidh tábhacht le saothar Dhónaill
Mhic Amhlaigh,” dúirt sé “nuair a bheidh
stair shóisialta na hÉireann á scríobh.”

Is iad na Seamróga
na Seaimpíní arís
Anocht beo ar RTÉ2: Ruagairí na Seamróige v Gaillimh
sa tSraith, MNS Dé Luain 7.30in   
Daithí Mac Tighearnáin

SA 56ú cluiche dá gcuid i mbliana, in
aghaidh Choláiste na hOllscoile,
Baile Átha Cliath in Belfield, chuir
Ruagairí na Seamróige an dlaoi
mhullaigh ar Chraobh na Sraithe den
dara bliain as a chéile agus an réi-
teoir ar tí an fheadóg dheireanach a
shéideadh. Leis an scór 1-1, ba é
Dean Kelly, an fear ionaid, a sheol an
oíche go maidin dóibh leis an gcúl
buacach.

Cé go bhfuil babhta amháin de
chluichí le himirt anocht, tá an t-
anam imithe as Príomhshraith 2011 i
bhfírinne.

Beidh Ruagairí Shligigh ina dtá-
naistí,muna mbeidh míorúilt ann,
agus críochnóidh Cathair Dhoire sa
tríú háit agus áiteanna i Sraith na
hEorpa cinntithe dóibh araon. Tá
Gaillimh Aontaithe daortha go bun
na Sraithe le fada fiannach an lá. Sin
scéal na Príomhshraithe 2011 i
mbeagán focal. Imreofar cúig
chluiche ‘chairdiúla’ anocht gan
sprioc, d’fhéadfá a rá.

Ní mór Ruagairí na Seamróige a
thréaslú as an teideal a chrochadh in

airde. Bhuaigh siad é in ainneoin iad
a bheith báite i gcluichí sa dara leath
den séasúr, a bhuí lena ngaiscí Eor-
pacha. Ba mhinic trí chluiche in
aghaidh na seachtaine le himirt acu
sa tréimhse sin.  Thug siad leo Corn
Setanta sa chomórtas uile-Éireann
freisin i mbliana.

Is cloch ar mo phaidrín go mbain-
fidh siad cuid den fhómhar ina dtrí
chluiche Eorpacha dheireanacha.

Ruagairí na Seamróige v 
PAOK Salonika,  Sraith na 
hEorpa, Déardaoin, 
3ú Samhain (beo ar TV3)

Is ar éigean a chaill siad an chéad
chluiche (1-2) i gcoinne PAOK sa
Ghréig. Bhí leathchuid de sheilbh na
liathróide acu. Bhí siad forlámhach
díreach roimh an gcúl buacach a
fuair PAOK. Ní haon dóichíní iad
PAOK. Chríochnaigh siad ar comh-
scór i gcoinne Spurs agus  Ruban
Kazan araon agus cháiligh siad as a
ngrúpa sa tsraith seo anuraidh. Tá
siad sa dara háit sa ghrúpa seo faoi
láthair. Gan buarthaí agus díograis
na sraithe sa mhullach orthu, seans

maith go mbeidh díoltas ag na Fon-
saí sa chluiche seo agus go
bhfaighidh siad pointí as a gcluichí
eile.

Clár na bpointí tar éis trí bhabhta:
Spurs - 7; PAOK - 5; Ruban Kazan - 4;
na Ruagairí - 0.

Imreoidh na Ruagairí i Ruban ar
30ú Samhain agus i dTamhlacht in
éadan Spurs ar 15ú Nollaig. 

Roinn a haon
Murab ionann agus an

Phríomhshraith, tá oíche dheire-
anach den scoth i ndán  dúinn oíche
Dé Sathairn. Seo an clár reatha: Síol
Broin 68 pointe (difríocht cúl +39)
ardú céime acu; Cathair Chorcaí 66
(+46); Muineachán Aontaithe 64
(+18); Luimneach 63 (+24).

Dé Sathairn imreoidh Síol Broin in
aghaidh Chorcaí, Áth Luain in
aghaidh Mhuineacháin agus Luim-
neach in aghaidh Phort Láirge.
Imreoidh na seaimpíní agus na
tánaistí sa Phríomhroinn in 2012.
Imreoidh an tríú foireann i  gcluiche
réitigh in aghaidh Ghaillimh Aon-
taithe. 

CÚRSAÍ SACAIR: SRAITH AIRTRICITY

Richie Winter i gCeannas
do Chluiche Ceannais
Chorn an FAI
BEIDH Richie Winter i mbun na
feadóige ag cluiche ceannais
Chorn Ford an FAI idir Ruagairí na
Seamróige agus Ruagairí Shligigh
ar 6ú Samhain, seachtain ón
Domhnach i Staid Aviva.

Seo an chéad uair do Richie as
Cill Mhantáin a bheith ag réi-
teoireacht i Staid Aviva agus é ag
súil go mór leis. “Is mór an
onóir d’aon réiteoir a bheith i
gceannas ar chluiche cean-
nais an choirn agus tá
lúcháir orm gur mé atá
roghnaithe don chluiche
seo.”

D’obair sé cheana i Staid
Aviva mar an ceathrú
oifigeach agus tuigeann sé
go maith cé chomh mór atá
an ócáid seo do na cluban-
na, na himreoirí agus an
lucht tacaíochta.

Dúirt Richie i rith na seach-
taine go mbeidh sé féin agus an
fhoireann réiteoireachta ag
obair go dian roimh an chluiche
ag súil go n-oibreoidh siad go
maith le chéile ar an lá agus go
ndéanfaidh siad a ndícheall.

D’imir Richie faoi aois le St.
Josephs i Naigín, Baile Átha Cliath
agus bhí sé sna cúil le Valeview
Shankill i gcomórtas sinsear na
sraithe i gCúige Laighean sular
thosaigh sé ag réiteoireacht. 

Richie Winter i mbun na feadóige
ag cluiche ceannais Chorn Ford an
FAI idir Ruagairí na Seamróige
agus Ruagairí Shligigh ar 6ú
Samhain, seachtain ón Domhnach
i Staid Aviva.[Pic : David Maher /
SPORTSFILE]

Imreoir na Bliana i bPeil na mBan 
Gráinne McElwain

AINMNÍODH i rith na seachtaine na
himreoirí a bheas san iomaíocht do
ghradaim Imreoir na Bliana atá
urraithe ag O’Neills / TG4. Bhí vóta
amháin ag gach imreoir contae chun
imreoirí a ainmniú ach ní raibh cead
acu imreoir óna gcontae féin a chur
chun cinn. Seo an chéad uair go
bhfuil gradaim mar seo á mbron-
nadh. Tá ionadaithe ón sé fhoireann
a ghlac páirt i gcluichí ceannais na
hÉireann i ngrád na sóisear agus na
sinsear agus sa ghrád idirmheánach,
chomh maith le Liatroim, ar an
ghearrliosta. 

Do ghradam na sinsear, is iad
Sharon Courtney ó Mhuineachán
agus mná Chorcaí, Juliet Murphy
agus Briege Corkery, a bheas i
gcoimhlint lena chéile. Bhí Sharon
Courtney ar dóigh i mbliana, ní
hamháin sa chraobh ach sa tsraith
chomh maith, agus ba mhór an ins-
pioráid a thug an captaen seo dá
foireann, go háirithe i gcluiche
leathcheannais na hÉireann in

aghaidh Chiarraí.
Sheas Juliet Murphy amach sa

chraobh agus bhí sí ina ceannaire ar
an pháirc nuair a d’imir na Reibiliú-

naithe in aghaidh Bhaile Átha Cliath
i gcluiche ceathrú ceannais na hÉire-
ann nuair a d’aimsigh sí cúig chúilín.
Bhuaigh Briege Corkery a séú bonn

uile-Éireann i mbliana agus tar éis di
bliain a thógáil saor anuraidh, bhí sí
ríthábhachtach i gcosaint Chorcaí i
mbliana.

Sa ghrád idirmheánach, is iad Ais-
ling Doonan as an Chabhán, Maud
Annie Foley as an Iarmhí agus Áine
Tighe as Liatroim na himreoirí atá
roghnaithe.  Bheadh sé thar a bheith
deacair imreoir a roghnú anseo mar
bhí an triúr acu ina laochra dá gcon-
taetha le linn na craoibhe. Bhí Ais-
ling Doonan thar barr don Chabhán i
mbliana agus mar chaptaen léirigh sí
crógacht agus cinnireacht ar fud na
páirce. Mar an gcéanna le Maud
Annie Foley a raibh sárchluiche aici,
go háirithe san athimirt i gcluiche
ceannais na hÉireann in aghaidh an
Chabháin agus í ar an ionsaí ó lár na
páirce agus ag cur tús le gluaiseach-
taí deasa don Iarmhí.  Ní dhéanfar
dearmad ar na cúil a fuair Áine Tighe
in aghaidh an Chabháin i gcluiche
leathcheannais na hÉireann agus
bhuaigh Áine gradam na bróige óir
mar gheall ar an méid scóranna a
d’aimsigh sí i mbliana.  

Agus ar deireadh is iad Emma
Clarke ó Nua-Eabhrac, Lucy Mulhall
agus Caitríona McKeon as Cill Mhan-
táin atá ainmnithe i ngrád na sóisear. 

Ba bhagairt mhór í Emma Clarke le
linn na Craoibhe ag aimsiú scóranna
ach bhí sí maorga ag tógáil na gci-
ceanna saora agus níor gheill sí faoi
bhrú nuair a bhí na ciceanna sin ag
teastáil ag amanna cinniúnacha sa
chluiche.

Bhí Lucy Mulhall ar fheabhas agus
bhuaigh sí an bhróg óir i ngrád na
sóisear. Bhí bliain den scoth ag a
comhghleacaí Caitríona McKeon,
captaen na foirne agus í láidir agus
diongbháilte sa chosaint. 

Mar sin, comhghairdeas leis na
mná as a bheith ainmnithe do na
gradaim seo agus mar a dúirt
Uachtarán Chumann Pheil Ghaelach
na mBan, Pat Quill: “Is mór an onóir
a bheith roghnaithe ag do chomhgh-
leacaithe féin.”

Bronnfar na gradaim ag ócáid
Réaltaí Pheil na mBan ar 12ú
Samhain.

Juliet Murphy, Corcaigh. 
[Pic : Pat Murphy / SPORTSFILE]

Ar an gclaí Le John Allen 

Níl duine níos fearr ná an ‘Gooch’ do
Chraobhchluiche Chontae Chiarraí
Anseo i gCorcaigh thóg

buachaillí na hOllscoile
leo an chraobh shinsir
pheile le déanaí. Coicís
roimhe sin d’imir na

scoláirí ón Institiúid Teicneolaíochta
sa chathair sa chraobh iomána ach
bhí orthu géilleadh don fhoireann
chlub Carraig Tuathail. 

Taispeánann sé seo cé chomh láidir
is atá cúrsaí CLG sna coláistí tríú leib-
héal sa chathair. 

Dar ndóigh seo an t-am den bhliain
a n-imrítear na craobhacha club go
léir. Ar an Domhnach beag seo tab-
harfaidh Crócaigh Chill Airne agus
Ciarraí Láir  aghaidh ar a chéile i
gcraobhchluiche sinsir Chiarraí. Tá
draíocht speisialta ag baint le craobh
peile Chiarraí agus an traidisiún fada
stairiúil atá ag baint leis .

An deireadh seachtaine beidh beirt
ó na Crócaigh ag déanamh iarrachta a
bpíosa staire féin a chruthú agus iad
ag iarraidh bonn na Ríochta a chur le
ceann Chorcaí a bhuadar coicís ó shin
.

Sea bhí deireadh seachtaine thar a
bheith dian ag John Buckley agus
Daithí Casey nuair a bhí orthu
leathchraobh Chiarraí a imirt ar an
Satharn agus craobh Chorcaí ar an
Domhnach .

Chomh maith leis sin ba chic éirice
a scóráil Casey deich nóiméad ón
deireadh a chas an cluiche do
bhuachaillí na hOllscoile agus a chin-
ntigh go mbeadh an lá leo.
Chuireadar an chraobh le ceann
Sigerson a bhuadar níos luaithe sa
bhliain .

An Domhnach seo beidh siad ag
dul isteach sa chluiche agus iad go
deas úr don choimhlint agus coicís
caite acu ag ullmhú .

Tá na Crócaigh ag iarraidh an
chraobh seo a chur leis an gceann a
bhuadar anuraidh; níl dhá chraobh as
a chéile buaite acu ó 1914. Ach ní
bheidh sé éasca. Is cosúil nach bhfuil
siad ag imirt chomh maith agus a
bhíodar anuraidh. Freisin is cailliúin-
tí ollmhóra iad Mike Maloney agus
Shane Doolan. Ach dar ndóigh tá
Kieran O’Leary acu agus an sár-
pheileadóir Colm “Gooch” Cooper . 

Sa dá chluiche dheireanacha
coimeádadh smacht ar an Gooch
agus sin drochrud do Chiarraí Láir
mar tá taispeántas mór ar tí teacht
uaidh agus an bhfuil aon áit níos fearr
chun an taispeántas sin a thabhairt ná
i gcraobhchluiche an chontae agus
lucht féachana mór ann ag féachaint
air . Tá sé tugtha chun solais go raibh
gortú ag cur isteach ar an Gooch ó
chraobhchluiche na hÉireann agus
nach raibh aon traenáil cheart déanta
aige ó shin. Ach deirtear go bhfuil sé i

mbarr a mhaitheasa anois . Mar sin
bígí ag faire amach, a Chiarraí Láir!

Mar a luaigh mé an tseachtain seo
caite tá sé dian ar Dharran O’Sullivan
nach féidir leis dul go dtí an Astráil
leis an fhoireann chomhrialacha ach
b’fhéidir go mbeidh luach saothair
ann dó i bhfoirm bonn luachmhar
contae .

Sna cluichí idirchontae, bíonn an-
bhéim na laethanta seo ar an
traenálaí fisicúil. Is minic a chloisimid
tagairt ar thionchar na dtraenálaithe
san ar na foirne is fearr sa dá chód . 

Tá a fhios againn go léir cé chomh
tábhachtach is a bhí Noel Richardson
le foireann iomráiteach Chill Chain-
nigh, eisean ina léachtóir in IT
Cheatharlach, agus chualamar go léir
trácht ar Chian O’Neill le hiománaithe
Thiobraid Árann. Dar ndóigh beidh
O’Neill ag obair le peileadóirí Mhaigh
Eo don chéad séasúr eile .

Tá an-mheas ar fad ar Pat Flanagan

agus chomh tábhachtach is a bhí
seisean le peileadóirí Chiarraí tráth .
Tá an t-ádh le hiománaithe Phort
Láirge go mbeidh sé ag obair leo in
2012 .

Nuair a bhí mise ag obair le hiomá-
naithe Chorcaí bhí ár seoid traenála
féin againn. Seánie McGrath atá air
agus ní féidir liom a dhóthain molta a
thabhairt dó. Bhí sé do-chreidte an
méid eolais a bhí aige ar a ábhar. Bhí
sé mar chroílár gach seisiúin traenála
agus mioneolas aige ar an sórt
traenála don am bliana agus an méid
ceart de.

Dar ndóigh tá na traenálaithe is
fearr go léir cáilithe san ábhar, an
chuid is mó díobh le céimeanna agus
a lán díobh le i bhfad níos mó
cáilíochtaí ná sin .

Nuair a bhí Dónal Ó Gráda ina
bhainisteoir le Luimneach i mbliana
bhí Jerry Wallace mar thraenálaí aige
. Anois tá Wallace ainmnithe mar

bhainisteoir le hAontroim don chéad
séasúr eile .

Thóg sé tamall orm fear a fháil leis
na cáilíochtaí agus an taithí atá ag
teastáil chun go mbeadh Luimneach
ag déanamh na traenála fisiciúla atá
ag teastáil ag an leibhéal seo. Táim
sásta go bhfuil an duine faighte
againn. Faoi láthair tá an fear seo
Joseph Gallanagh, tógtha san Astráil
ach de bhunú Éireannach, ag obair go
lánaimseartha le foireann rugbaí na
Mumhan ach beidh sé ag stiúradh
cúrsaí traenála sna hoícheanta
d’iománaithe Luimnigh. Tá tamall
caite aige le foireann sacair Wigan i
Sasana chomh maith le blianta caite
aige ag plé le foirne Sraith Rugbaí i
Sasana. 

Mar sin tá an tSamhain ag druidim
linn agus an réamhobair á tosnú agus
sinn go léir ag súil le bliain úrnua
nach bhfuil i bhfad uainn.

Beir Bua.

Tá sé tugtha chun solais
go raibh gortú ag cur
isteach ar an Gooch ó
chraobhchluiche na hÉire-
ann agus nach raibh aon
traenáil cheart déanta
aige ó shin. Ach deirtear
go bhfuil sé i mbarr a
mhaitheasa anois . Mar sin
bígí ag faire amach, a
Chiarraí Láir!

Colm ‘The Gooch’ Cooper.
[Pic : Brendan Moran / SPORTSFILE] 

Seans Comórtas Camánachta
a Bhuachan Arís
Gráinne McElwain

BA uafásach an lá i mBaile Átha Í i
gCill Dara an tseachtain seo caite
nuair a chas Éire agus Albain ar a
chéile i gcomórtas camánachta
(shinty). Bhí báisteach, gaoth
agus, dá ndeasca, coinníol-
lacha deacra ann don dá
fhoireann ach b’iad na
hÉireannaigh a
chríochnaigh chun
cinn 1-16 le 2-8.

Imreofar an
dara cluiche
amárach in
Inverness.
D’aimsigh
Eoin Kelly
cúig chúilín
sa chluiche
agus bhí
na hÉire-
annaigh
chun
tosaigh i

gcaitheamh an chluiche ar fad. Fuair
Gary Innes agus Keith Moore cúil
agus é ag tarraingt le deireadh na
himeartha, rud a thabharfaidh seans
d’Albain sa chluiche amárach. 

Cuireadh cosaint na hÉire-

ann faoi bhrú millteanach sa
chluiche seo agus rinne an cúl báire
Patrick Mullaney sábháiltí iontacha.
Is dócha go mbeidh bainisteoir na
hAlban, Drew MacNeil, an-bhuartha
nár éirigh lena chuid imreoirí stop a
chur le hÉirinn scóranna a aimsiú,
go háirithe sa chéad leath. 

Bhí máistreacht ag na Gaeil Éire-
annacha ag bualadh na liathróide
nach raibh ag na hAlbanaigh agus ní
raibh siad in ann leas a bhaint as an
chluiche a imirt ar an talamh mar
gheall ar an láib agus puiteach a bhí
ann de dheasca na báistí. Tá go leor
oibre le déanamh ag foireann na
hAlban mar sin ach tá an-deis ag na
hÉireannaigh an comórtas a bhaint
den dara bliain as a chéile. Craolfar
an cluiche beo amárach ar TG4 ag
tosnú ag 12.00in.

Bainisteoir ar bith
ag Gaillimh go fóill
Le Seosamh Ó Riain

NÍ fios fós cé a bheas mar bhainis-
teoir nua ar fhoireann iomána sin-
sear na Gaillimhe. Cuireadh an cruin-
niú chun an bainisteoir nua a
fhógairt oíche Dé Luain seo caite ar
ceal. 

Dealraíonn sé nach bhfuil an
próiseas roghnúcháin don bhainis-
teoir nua tagtha chun críche fós, cé
gur seoladh cuireadh chuig clubanna
éagsúla timpeall an chontae freastal
ar an gcruinniú seo.

Bhí ar Bhord Chontae na Gaillimhe
téacs a sheoladh amach chuig na
clubanna céanna ag an nóiméad
deireanach chun cur in iúl nach
mbeadh an cruinniú, a bhí le tarlú i
mBaile Átha an Rí, ag dul ar aghaidh. 

De réir shuíomh idirlín Bhord
Chontae na Gaillimhe: “Cuireadh
cruinniú de chuid Bhord Iomána na
Gaillimhe, a bhí le tarlú in Óstán
Raheen Woods, Baile Átha an Rí, ag
9.30in anocht ar ceal de bharr nár
chríochnaigh coiste roghnúcháin an
próiseas a chuirfeadh ar a gcumas
Bainisteoir nua Iomána Sinsear a
mholadh. Cuirfear an cruinniú ar
bun in am is i dtráth.”

Agus é caint ar Raidió RTÉ, dúirt
Jim Carney, eagarthóir spóirt ar an
Tuam Herald, “Níl an próiseas rogh-
núcháin críochnaithe fós. Tá roinnt
daoine ag déanamh ionaidh cén
chaoi ar tháinig muid chuig an staid
seo. D’fhéadfá tíos míshlachtmhar a
thabhairt air -  scéal an ghamhna

bhuí arís á dhéanamh de in iomá-
naíocht na Gaillimhe.”

Ó d’éirigh John McEntyre as an
bpost ar 15 Meán Fómhair, táthar ag
iarraidh teacht ar an duine ceart
chun dul i mbun bainistíochta ar an
bhfoireann d’fhonn Corn Mhic
Cárthaigh a thabhairt ar ais trasna na
Sionainne den chéad uair ó bhí 1988
ann, beagnach ceathrú céid ó shin.

Is é Anthony Cunningham rogha
na coitiantachta chun an post a fháil
tar éis gur stiúir sé an fhoireann faoi-
21 chuig an mullach iomána i
mbliana. Johnny Kelly agus Micheál
Donoghue beirt eile atá sa rás chun
teacht i gcomharbacht ar John McIn-
tyre. 

Tá Johnny Kelly ina bhainisteoir ar
Phort Omna agus bhí Micheál
Donoghue ina bhainisteoir ar Dhroic-
head an Chláirín, tráth a bhain siad a
gcéad chraobh i gcómortas na
gclubanna anuraidh ar Lá ’le Pádraig
i bPáirc an Chrócaigh. D’éirigh sé as
go luath ina dhiaidh sin tar éis dó
bheith i gceannas ar an bhfoireann le
dhá bhliain.

Is oiligh go leor a rá fós cad chuige
go díreach a raibh athrú croí ar Bhord
an Chontae chun bainisteoir nua a
ainmniú Dé Luain. Is féidir go bhfuil
tuilleadh ama ag teastáil nó go
bhfuiltear ag smaoineamh ar an
dualgas a thabhairt do dhuine éigin
eile arís seachas duine den triúr
thuasluaite.

Beidh le feiceáil amach anseo óir is
cinnte gur maith an scéalaí an aimsir.

IOMÁINTIOMÁINT IDIRNÁISIÚNTA

Caismirt na nGael. Finlay
MacRae, Alba,  agus Tom
Murnane, Éire in
iomaíocht i gComórtas
Camánachta 
[PIC : MATT BROWNE / SPORTSFILE]

SÚIL AR AN RUGBAÍ

Gráinne McElwain

DÉ HAOINE
Edinburgh v Laighin
Murrayfield @ 19.35

IS sa dara háit ó íochtar an tábla atá
Edinburgh faoi láthair agus níl ach
dhá chluiche as sé cinn buaite acu ó
thús an tséasúir. Tá foirm s’acu
thuas thíos le trí chluiche anuas.
Chaill siad go dona in aghaidh na
Scarlets as baile (33-17), fuair siad an
lámh in uachtar sa bhaile ar Chúige
Mumhan (29-14) agus chaill siad as
baile arís in aghaidh Aironi (25-19).

Rinne Joe Schmidt, cóitseálaí
Laighean go maith leis na himreoirí a
bhí aige le linn Chorn Rugbaí an
Domhain. Bhuaigh siad ceithre
chluiche as sé cinn agus tá siad sa
tríú háit ar chlár na bpointí le 18
bpointe. Cuirfear fáilte ar ais roimh
fhormhór na n-imreoirí a d’imir sa
Nua-Shéalainn agus seans maith go
bhfeicfimid Isaac Boss, Seán Cronin,
Leo Cullen, Shane Jennings, Fergus
McFadden, Eoin Reddan agus John-
ny Sexton ag imirt ar feadh tréimhse

éigin. Is é an rud is tábhachtaí faoin
chluiche seo ná réiteach do chluiche
mór na seachtaine seo chugainn in
aghaidh Chúige Mumhan i Staid
Aviva agus don choimhlint mhór le
Montpellier i gCorn Heineken ar 12ú
Samhain.

Bua: Cúige Laighean

Cúige Mumhan v Aironi
Páirc Musgrave @ 20.30
Beo ar TG4

Is sa dara háit atá Cúige Mumhan ar
chlár na bpointí ach leis an dá
chluiche dheireanacha caillte acu,
seo deis dóibh pointí a chrochadh
leo sa bhaile. Chaill siad 13-17 in
aghaidh na Ospreys roimh an
bhriseadh, an chéad uair gur chaill
siad sa bhaile le 18 mí. Seans go
bhfeicfimid roinnt de na himreoirí a
d’imir sa Nua-Shéalainn ar ais agus
beidh deis ag Will Chambers, iar-
imreoir le Queensland Reds san
Astráil, tosnú den chéad uair i Sraith
RaboDirect chomh maith. Níl ach
cluiche amháin buaite ag Aironi go

dtí seo agus b’shin in aghaidh Edin-
burgh i Meán Fómhair. Beidh na
Muimhnigh róláidir dóibh anocht.

Bua: Cúige Mumhan

DÉ SATHAIRN 
Scarlets v Ulaidh
Parc y Scarlets @ 3.00i.n

Dúirt Brian McLaughlin, cóitseálaí
Uladh tar éis dóibh cailleadh in
Benetton Treviso cúpla seachtain ó
shin “go mbeidh sé go maith na
himreoirí idirnáisiúnta a fháil ar ais
arís ag imirt.” B’shin an chéad uair
riamh gur chaill Cúige Uladh in
aghaidh freasúra ón Iodáil agus an
chéad uair gur chaill siad in Raven-
hill i mbliana. Bhuaigh Cúige Uladh
a gcéad trí chluiche sa tsraith ach
chaill siad an trí cinn dheireanacha
in aghaidh Treviso (12-23), Dragons
as baile (22-9) agus bhuail na
Ospreys go dona iad as baile (32-14).
Mar sin tá bua ag teastáil go géar
amárach agus Corn Heineken ag
druidim leo. Ach is dea-scéal é do
chóitseálaí Uladh go mbeidh Ruan

Piennar agus Johann Muller ón
Afraic Theas ar ais ag imirt chomh
maith le Simon Danielli as Albain.
Feicfear an cúigear ó fhoireann na
hÉireann, Paddy Wallace, Rory
Best, Stephen Ferris, Tom Court
agus Andrew Trimble, ar ais ach
seans nach mbeidh gach imreoir ar
fáil.

Níl ach pointe amháin idir Ulaidh
agus na Scarlets ar chlár na bpointí
ach bhuaigh na Scarlets a dtrí
chluiche dheireanacha sa tsraith:
30-3 in aghaidh na Blues, 31-3 in
aghaidh Leicester Tigers i gCorn LV
agus 33-17 in aghaidh Edinburgh.
Feicfear Matthew Rees ag imirt tar
éis gortú muinéil a bheith air. Tá
ardmhuinín sa champa go háirithe
le leithéidí  Rhys Priestland, George
North, Jonathan Davies, Scott
Williams, Stephen Jones, Ken
Owens agus Tavis Knoyle ag teacht
ar ais tar éis ardtaispeántais leis an
Bhreatain Bheag i gCorn an
Domhain. Is deacair a rá cé a thioc-
fas amach chun cinn ach déanfaidh
na himreoirí idirnáisiúnta difear.
Seans go mbeidh níos mó pointí ag

Cúige Uladh amárach.
Bua: Cúige Uladh

Connachta v Cardiff Blues
Sportsground @ 18.00
Beo ar RTÉ 2

Bhí deis ghlórmhar ag Cúige
Chonnacht na pointí a chrochadh leo
in aghaidh Chúige Laighean trí
seachtaine ó shin ach níor thapaigh
siad an deis nuair a chaill siad 30-20
san RDS. Is sa seachtú háit ar chlár
na bpointí atá siad ach leis na him-
reoirí idirnáisiúnta ag filleadh an
deireadh seachtaine seo ar na
clubanna eile, bheadh cluichí deacra
i ndán do Chonnacht ar aon nós. Tá
trí chluiche as sé cinn caillte ag
Cardiff agus chríochnaigh siad chun
cinn ar Aironi 37-26 roimh an
bhriseadh. Imríonn Cúige Chon-
nacht go maith sa bhaile agus seo
cluiche a chaithfidh siad a
bhuachaint, go háirithe agus an
cluiche in aghaidh Harlequins
rompu i gCorn Heineken i gceann
coicíse.

Bua: Cúige Chonnacht

CLG v. AFL: Cé chomh dáiríre is atá an CLG?

Dé hAoine @ 9.45rn – Beo ar TG4, Staid Etihad, Melbourne
Gráinne McElwain

Caithfear ceist a chur faoi
cé chomh dáiríre is atá an
CLG faoi na cluichí
idirnáisiúnta idir imreoirí
na tíre seo agus peilead-

óirí na hAstráile ón AFL.  Ceann de
na bacanna is mó ná go bhfuil cuid
de na himreoirí is fearr sa tír seo
nach raibh in ann taisteal mar go
bhfuil comórtaisí na gclub fós ar siúl
anseo agus tá imreoirí ar nós Darran
O’Sullivan agus Alan agus Bernard
Brogan fanta sa bhaile do na cluichí
sin, agus an ceart ar fad acu é sin a
dhéanamh.  Ach más fiú comórtas
idirnáisiúnta a reachtáil is fiú a chin-
ntiú go mbeidh tarraingt ar na him-
reoirí is fearr don jab agus cé nach
ndúirt bainisteoir na hÉireann,
Anthony Tohill, é sin amach díreach
i rith na seachtaine, sin é a bhí i
gceist aige.

Freagrófar ceisteanna go leor
faoin gcomórtas maidin inniu nuair
a thabharfas na foirne chun páirce i
Staid Etihad i Melbourne.  Cén sórt
lucht féachana a bheas ag an
chluiche?  An mbeidh aon troid ann?
An mbeidh na cluichí aon-taobhach?

Is ceisteanna iad sin uilig atá fíor-
thábhachtach do thodhchaí an
chomórtais.  Go hiondúil bíonn an
lucht féachana níos mó in Éirinn ach
ní bhreathnaíonn sé go maith nach
n-imreofar ceann do na cluichí san
MCG.  Sin é mecca an AFL i Mel-
bourne agus tá sé ar nós gan cluiche
a reachtáil i bPáirc an Chrócaigh dá
mbeadh sé ar siúl anseo. 

Rinneadh cáineadh go leor faoin
bhforéigean a bhí le feiceáil in 2004
agus 2006 ach tháinig feabhas thar
cuimse ar chúrsaí sa dá shraith a
chonaic muid in 2008 agus 2010.  Tá
sé ráite ag bainisteoir na hAstráile,
Rodney Eade, gurb é an plean atá
acu ná a bheith crua, fisiciúil agus
iomaíoch agus nach mbeidh sé
salach.  

Is cinnte go bhfuil na hAstrálaigh
ag feabhsú le blianta agus iad ag
roghnú imreoirí atá i bhfad níos feil-
iúnaí don chluiche.  Fir óga atá
sciobtha, luafar agus sciliúil agus
cuireann sé iontas orm chomh
maith is atá siad ag smachtú na
peile, liathróid nach bhfuil aon
chleachtadh acu air.  Bhuaigh na
hAstrálaigh an dá chluiche sa tsraith
in 2010 agus fuair siad 28 scór trí

phointe iontu i gcomparáid leis an 19
a fuair na Gaeil.  Deir Anthony Tohill
nach raibh a fhoireann go maith ag
ciceáil mar go raibh an greamú a
dhéantar sa chluiche i gcúl a gcinn
acu i gcónaí agus nach bhfuil aon
taithí acu air sin ón chluiche peile a
imrítear anseo.

Ní féidir éalú ár ndóigh ón
difríocht is mó idir na foirne agus is
é sin gur imreoirí gairmiúla iad na
hAstrálaigh agus ar an phointe boise
is buntáiste é sin dóibh ó thaobh na
traenála atá déanta acu agus chomh
láidir is atá siad.  Ar a laghad beidh
roinnt taithí ag cuid de na Gaeil air
sin mar go bhfuil ceathrar ar an
fhoireann atá ag imirt san AFL agus
beirt eile a chaith roinnt blianta ann.  

Ár ndóigh, tá go leor cainte déan-
ta ag na hÉireannaigh ar an phlean
imeartha a bheas acu, an bealach is
fearr gur féidir foireann na hAstráile
a bhualadh.  Arís agus arís eile tá sé
ráite acu go gcaithfidh siad tarraingt
ar na scileanna peile atá acu, an
liathróid a chur ag obair agus gan a
dhul san iomaíocht ró-mhór ó
thaobh na fisicúlachta de.  

Ní shin le rá go mbeidh siad ag tar-
raingt as an choimhlint sin ach go

bhfuil sé tábhachtach an-bhéim a
chur ar na láidireachtaí atá acu agus
leas a bhaint astu.  Má dhéantar an
méid sin beidh siad ag súil go dtioc-
faidh feabhas orthu, os comhair na
bpostaí go háirithe.

D’fhéadfadh sé go mbeadh laige
amháin ar leith ar fhoireann na hAs-
tráile agus sin é an cúl báire.  Le
blianta is é Dustin Fletcher a bhíodh
sa chúl ach níl sé ar fáil an uair seo.
Ní fios fós cé a imreoidh ina áit ach
ceaptar gurb é Mar Nicoski a bheidh
ann, fear a d’imir roinnt sacair ach
atá 6’8” ar airde.  

Fathach fir ach cén chaoi a mbei-
dh sé ag láimhseáil na peile má tha-
gann sí isteach íseal ar an talamh?

Nuair a fhéachann tú ar na leab-
hair staire ó 1984 ní mórán atá idir
na foirne.  Tá an tsraith buaite ag an
Astráil ocht n-uaire agus seacht n-
uaire ag Éirinn ach tá an méid céan-
na cluichí buaite ag an dá fhoireann,
sé déag an taobh.  (Trí chluiche a
bhíodh sna comórtaisí go dtí 1990).   

Cén fhoireann a bhuafaidh Corn
Chormac McAnallen?  Ní bheadh a
fhios agat cad a tharlódh sa dá
chluiche ach beidh sé níos éasca é a
mheas tar éis chluiche na maidine.

Corn Cormac McAnallen i bPáirc an Chrócaigh roimh an dara cluiche idir an Astráil agus Éire anuraidh. Ba iad na hAstrálaigh a bhuaigh an Corn in 2010, beidh le feiceáil cé a thógfas é i mbliana. 
[PIC : STEPHEN MCCARTHY / SPORTSFILE]

Rinneadh cáineadh go leor
faoin bhforéigean a bhí le
feiceáil in 2004 agus 2006
ach tháinig feabhas thar
cuimse ar chúrsaí sa dá
shraith a chonaic muid in
2008 agus 2010.  Tá sé
ráite ag bainisteoir na
hAstráile, Rodney Eade,
gurb é an plean atá acu ná a
bheith crua, fisiciúil agus
iomaíoch agus nach
mbeidh sé salach.  


